
ደርሞ (Executive Summary)

የግብርና መር ኢንዱስትሪ ልማት የኤኮኖሚ ፖሊሲን መሰረት በማድረግ የግብርና ልማትን ምርትና
ምርታማነት በሚፈለገው መጠንና ጥራት በማሳደግ የምግብ ዋስትናን ለማረጋገጥና ለገበያም የሚሆኑ
ምርቶችን ለማምረት በመስኩ የተሰማሩ ሁሉ ቅንጅታዊ አሰራርን በማጎልበት ለምርቱ ዕድገት ያላሰለሰ
ጥረት ማድረግ ይጠበቅባቸዋል፡፡

ከእንስሳት ሀብት ልማት ፍኖተ ካርታ በተገኘው መረጃ መሰረት የሀገራችን የቆላማው አካባቢ ከአገሪቱ
ጠቅላላ የቆዳ ስፋት 60 በመቶ የሚሸፍን ሲሆን ከጠቅላላው ሕዝብም 12 በመቶ የሚኖረው በዚሁ
አካባቢ ነው፡፡ የአካባቢው ሕብረተሰብ ዋነኛ መተዳደሪያ በእንሰሳት ዕርባታ ላይ የተመሰረተ ሲሆን
በተወሰኑ አካባቢዎች አነስተኛ መስኖና ዝናብ በመጠቀም የሰብል ልማት ሥራዎችን ያከናውናሉ፡፡

በመሆኑም ነባሩን የአርብቶ/ከፊል አርብቶ አደር የኤክስቴንሽን ሥርዓት መከለስ ያስፈለገበት ዋና
ምክንያት ወቅቱ የሚጠይቀውን የአርብቶ/ከፊል አርብቶ አደር የቴክኖሎጂ ፍላጎትን ለማሟላትና
በአገሪቱ የተቀየሰውን የአርብቶአደር እና የግብርና ልማት ፖሊሲና ስትራቴጂ አቅጣጫን ከአካባቢው
ነባራዊ ሁኔታ ጋር በተጣጣመ መልኩ ለመተግበር ወጥነት ያለው አሰራር መዘርጋት አስፈላጊ ሆኖ
በመገኘቱ ነው፡፡ በመሆኑም የዚህ ሥርዓት ዋና ዓላማ በአገሪቱ የተቀየሰውን ግብርና መር ኢንዱስትሪ
ልማት ፖሊሲና ስትራቴጂ አቅጣጫን በመከተልና ከአካባቢው ጋር በተጣጣመ መልኩ ለመተግበር
ወቅቱ የሚጠይቀውን የአርብቶ/ከፊል አርብቶ አደር የቴክኖሎጂ ፍላጎትን ለማሟላትና ወጥነት ያለው
አሰራር በመዘርጋት የህብረተሰቡን ኑሮ ማሻሻል ሲሆን ይህም አዳዲስ ቴክኖሎጂዎችንና አሰራሮችን
በማስተዋወቅ፣ ምርትና ምርታማነት በማሳደግ ከሀብቱ ተጠቃሚ እንዲሆን፣ ተፈጥሮ ሀብቱን
እንዲንከባከብና እንዲጠብቅ ለማድረገ፣ ጠንካራና ወቅታዊ የሆነ የኤክስቴንሽን አገልግሎት እና በተዋረድ
የሚገኙ አገልግሎት ሰጪ ተቋማት ለአርብቶ/ከፊል አርብቶ አደሩ ሕብረተሰብ የተቀናጀ አገልግሎት
እንዲሰጡ ለማድረግ እንዲያስችል ነው፡፡

የዚህ ሥርዓት ወሰን የአርብቶ/ከፊል አርብቶ አደር ኤክስተንሽን ሥርዓት አርብቶ/ከፊል አርብቶ አደሩን
ማህበረሰብ፣ በግልና በቡድን የተደራጁ ሴቶችና ወጣቶችን እንዲሁም በዘርፉ የሚንቀሳቀሱ ባለሃብቶችን
ተደራሽ ያደረገ ይሆናል፡፡ የአፈጻጸሙ ሂደትና ውጤታማነት እየታየ እንደየአካባቢው ነባራዊ
ሁኔታዎችና የለውጥ ሂደቶች፤ የአርብቶ/ከፊል አርብቶ አደሩ ማህበረሰብ ፍላጎትና ወቅቱ ከሚጠይቀው
የቴክኖሎጂ አጠቃቀምና የአሰራር ሁኔታዎች ጋር እየተገናዘበ አስፈላጊ በሆነበት ጊዜ ሁሉ ሊሻሻል
ይችላል፡፡

በመሆኑም የስርዓቱ አተገባበር ሁኔታ አቅጣጫዎች ስነ-ምህዳርን፣ የአኗኗርና የእንስሳት እርባታ፣
ተፈጥሮ ሃብት ልማትና ጥበቃ እና ሰብል አመራረት ዘይቤ የተከተለ፣ ገበያን መሰረት ያደረገ፣
የዳይቨርሲፊኬሽን እና የክላስተር አመራረት ዘዴ ፣ሁሉንም ማህበረሰብ ያቀፈ የኤክስቴንሽን አገልግሎት
/Inclusive Extension Service/ እና የብዙ ተዋናዮች (Pluralistic) የኤክስቴንሽን አገልግሎት አሰጣጥ
ነው፡፡ ይህም አገልግሎቱ ተደራሽ የሚሆንበት

1ኛ፡-በአርብቶ አደር አካባቢ/ Pastoral areas/-የሕዝቡ አኗኗር በእንስሳት እርባታ ላይ የተመሰረተና
የሚገኘውም የዝናብ መጠን አነስተኛ በመሆኑ ወቅትን ተከትለው ለግጦሽና ውሃ ፍለጋ ከቦታ ቦታ
የሚንቀሳቀሱ በመሆኑ የሚሰጠው ኤክስቴንሽን አገልግሎት ለሁለቱም ማለትም ከእንስሳቱ ጋር
ለሚንቀሳቀሱት የማህበረሰብ አካላት በተንቀሳቃሽ አቀራረብ /Mobile extension approach/ ዘዴ
የእንቅስቃሴ አቅጣጫና ቆይታ ግንዛቤ ውስጥ በማስገባትና ታሳቢ በማድረግ የሚሰጥ ሲሆን
ለማይንቀሳቀሱ የአርብቶአደር ቤተሰብ አባላት ደግሞ እንደሁኔታው አገልግሎት የሚሰጥበት ነው፡፡
2ኛ፡-በከፊል አርብቶ አደር አካባቢ (Agro- pastoral areas)- በእነዚህ አካባቢዎች ማህበረሰቡ እንሰሳትን
ከማርባት በተጨማሪ በሚገኘው አነስተኛ የዝናብና የመስኖ ውሃን በመጠቀም የሰብል ልማትን
እንዲያመርቱ የሚያበረታታና ቴክኖሎጂን በማስተዋወቅ ከእንስሳቱ እና ከእርሻው ምርታማነትን
እንዲያሻሽሉ ሊደግፍ የሚችል የኤክስቴንሽን አገልግሎት የሚሰጥበት ነው፡፡

ከዚህ በተጨማሪ የኤክስቴንሽን አሰጣጡን ለማጠናከር እና ቀጣይነት እንዲኖረው ለማድረግ መልካም
ተሞክሮን በማስፋት አርብቶ/ከፊል አርብቶ አደሩን እውቀትና ክህሎት ለማጎልበት በሞዴል
አርብቶ/ከፊል አርብቶ አደሮች የስራ ቦታ ላይ የሚሰጥ ስልጠና እና የአርብቶ አደር ማሠልጠኛ
ማዕከላትን መሠረት ያደረገ ስልጠናን፣ የማህበረሰቡን ተሳትፎ ለማሳደግ በማደራጀትና የተቀናጀ
የወንዞች ተፋሰስ ልማትን መሰረት ያደረገ የኤክስቴንሽን አገልግሎት ይሰጣል፡፡

በአርብቶ አደር አካባቢ የኤክስቴንሽን አገልግሎት አቀራረብ በእንሰሳት ሃብት ላይ ያተኮረ ሆኖ፤ እንሰሳት
ጤናን፣ መኖ ልማትን፣ ውሃ ባለበት አትክልትና ተስማሚ የሆኑ የአዝርእት ሰብሎችን በጥራትና
በብዛት በማምረት ገበያ ተኮር የሆነ ምርት ለማምረት የሚረዱ የሙሉ ፓኬጅ፣ የመልካም ተሞክሮ
ፓኬጅ የማስፋት አሰራርን እንዲሁም እሴት ለመጨመር እና የኤክስቴንሽ አገልግሎትን የአርብቶ/ከፊል
አርብቶ አደር የሥራ ቦታ ላይ ትምህርት (PFS) አቀራረብን ባማከለ መልኩ የሚሰጥ ነው፡፡

የኤክስቴንሽን አገልግሎት ሰጪ ተቋማት አደረጃጀትና ተግባራት በማጠናከር፣ የግብርና ሚኒስቴር፣
በክልል፣ በዞን እና በወረዳ ደረጃ አርብቶ/ከፊል አርብቶ አደሩን በቀበሌ ደረጃ ተገኝተው ድጋፍ ለሚሰጡ
ባለሙያዎች የምክር እና የሙያ ድጋፍ ሊሰጡ የሚችሉ የኤክስቴንሽ ቴክኒክ ቡድን ማቋቋም፣ የሴቶች
ቡድንን ማደራጀት፣እና የወጣት ክበባትን በማቋቋም የኤክስቴንሽን አገልግሎቱ ይጠናከራል፡፡

የአርብቶ አደር ህብረተሰብ አደረጃጀትን በማጠናከር እና የልማት ሰራተኛ እና የአርብቶ አደር ጥመርታ፣
የኤክስቴንሽን ቡድን እና የንዑስ ኤክስቴንሽን ቡድን አደረጃጀት እንደገና በመከለስ በአርብቶ አደር አካባቢ
አንድ የልማት ሰራተኛ ከ100 እስከ120 ለሚሆኑ አርብቶአደሮች በሙያው የኤክስቴንሽን አገልግሎት
እንዲሰጥ፣ በአንድ የኤክስቴንሽን ልማት ቡድን ውስጥ ደግሞ ከ 10 - 15 አርብቶ አደሮች እንዲያቅፍ፣
እያንዳንዱ ቡድን በአባላት የሚመረጡ ከሁለት እስከ ሶስት ሞዴል አርብቶአደሮች እንዲኖሮሩት እና
በአንድ ኤክስቴንሽን ልማት ቡድን ከ2-3 ንኡስ የኤክስቴንሽን ልማተ ቡድኖች የሚያቅፍ ሆኖ በአንድ
ንዑስ ኤክስቴንሽን ልማት ቡድን እስከ 5 አባላት እንዲኖሩት ይደረጋል፡፡ በተመሳሳይ መልኩ በከፊል
አርብቶ አደር አካባቢ አንድ የልማት ሰራተኛ አገልግሎት የሚሰጣቸው ከፊል አርብቶ አደሮች ቁጥር
ከ170 እስከ 230 እንዲሆኑ፣ እንዲሁም በአንድ ቀበሌ ውስጥ ከ11 - 15 የከፊል አርብቶ አደር
የኤክስቴንሽን ልማት ቡድኖች መመስረት እንዳለባቸው፣ በአንድ ቡድን ውስጥ ደግሞ ከ15 - 20 የከፊል
አርብቶአደር ተጠቃሚዎች ማቀፍ እንዳለበት እና እያንዳንዱ ኤክስቴንሽን ልማት ቡድን በአባላት
የሚመረጥ አንድ ተጠሪ እንዲኖረው ተደርጎ በአንድ ኤክስቴንሽን ልማት ቡድን ከ3-4 ንኡስ
የኤክስቴንሽን ልማት ቡድኖች በማቀፍ የንዑስ ኤክስቴንሽን ልማት ቡድኑ ልክ እንደ አርብቶ አደሩ

አደረጃጀት እስከ 5 አባላት ያሉት ሆኖ አንዱ የተሻለ የተግባር አፈጻጸም ያለው (ሞዴል ከፊል አርብቶ
አደር) የንዑስ ኤክስቴንሽን ልማት ቡድኑ ተጠሪ ሆኖ ያገለግላል፡፡

ከዚህ በተጨማሪ የኤክስቴንሽን ስርዓቱ ከልማት አጋር አካላት ጋር ያለው ቅንጂታዊ አሰራር ከግብርና
ምርምር፣ ከልማት አጋር አካላት፣ ከባለድርሻ አካላት (ከግብዓት አቅራቢዎች፣ ከብድር ሰጪ ተቋማት
እና መንግስታዊና መንግስታዊ ካልሆኑ ድርጅቶች)፣ እንዲሁም የኤክስቴንሽን አገልግሎት አሰጣጥ
ዘዴዎችን የግላዊ እና የቡድን አቀራረብ ዘዴን በመጠቀም ለአርብቶ/ከፊል አርብቶ አደሩ በአርብቶ አደር
ማሰልጠኛ ጣቢያ የሚሰጥ ስልጠና (modular training)፣ የፓኬጅ፣ የአሰራር ዘዴ ሰርቶ ማሳያ
(Method demonstration)፣ ውጤትን ለማሳወቅ የሚደረግ ሠርቶ ማሳያ /result demonstration/፣
የጋራ መስክ ጉብኝትና ልምድ ልውውጥ በማድረግ፣ የአርብቶ/የከፊል አርብቶ አደሮች በዓል ቀን
በማድረግ፣ ትዕይንተ ግብርና፣ የብዙሃን መገናኛ ዘዴዎች በመጠቀም የኤክስቴንሽን አገልግሎቱን
ማሳለጥ እንደሚገባ ተቀምጧል፡፡

የኤክስቴንሽን ስርዓቱን ዘላቂነት ለማጠናከር የግብርና ሚኒስቴር፣ የክልል አርብቶአደር/ግብርና ቢሮ፣
የዞን፣ የወረዳ፣ የቀበሌ ጽ/ቤት፣ የልማት ሰራተኞች እና የኤክስቴንሽን ቡድን በዚህ የኤክስቴንሽን
አገልግሎት አሰጣጥ ላይ ያላቸውን ኃላፊነት እና ተግባር የተቀመጠ ሲሆን የባለሙያዎችንም አቅም
ለማጠናከር ደግሞ የባለሙያዎች እና ልማት ሰራተኞች ስልጠና ይደረጋል፡፡ ከዚህ በተጨማሪ በእነዚህ
አካባቢ የሚመረቱ ምርቶች ላይ እሴትን የሚጨምር ስራን እና ቴክኖሎጂን መሰረት አድርገው
የሚደራጁ የአርብቶ/ከፊል አርብቶ አደሮች፣ ሴቶችን ፣ ወጣቶችን በቡድን በማደራጀት ተጠቃሚ
እንዲሆኑ መደረግ እንደሚገባ በሰነዱ የተቀመጠ ሲሆን የተሻለ አፈጻጸም ላስመዘገቡ የአርብቶ/ከፊል
አርብቶ አደሮች እና ቡድኖች ተከታታይ እና ቀጣይነት ያለው የክትትል እና ድጋፍ በማድረግ
የማበረታቻ ሽልማትና ዕውቅና መስጠት እንደሚገባ በሰነዱ ውስጥ ተካቷል፡፡

የአርብቶ/ከፊል አርብቶ አደሩን ምርት እና ምርታማነትን በጥራትና በመጠን ከማሳደግ አንፃር ምርጥ
ተሞክሮን ማስፋት ቀዳሚው ተግባር ሲሆን በሞዴል አርብቶ/ከፊል አርብቶ አደሮች ደረጃ ተሞክረው
ውጤታማ መሆናቸው የተረጋገጠላቸው ቴክኖሎጂዎችን እና የአሰራር ዘዴዎችን በማሰባሰብ እና
በመቀመር ወደ ሌሎች ተመሳሳይ አካባቢዎች መስፋፋት እንዳለበት አቅጣጫ ተቀምጧል፡፡

1

1. መግቢያ

ሀገራችን የምትከተለው የግብርና መር ኢንዱስትሪ ልማት የኢኮኖሚ ፖሊሲ የእንስሳት እርባታ፣

ተፈጥሮ ሃብት ልማትና ጥበቃ እና እርሻ ልማትን ምርትና ምርታማነት ማሻሻል ቅድሚያ

የሚሰጠው ጉዳይ እንደሆነ ያመለክታል፡፡ የእንስሳት እርባታ፣ ተፈጥሮ ሃብት ልማትና ጥበቃ እና

እርሻ ልማት ምርትና ምርታማነት በሚፈለገው መጠንና ጥራት በማሳደግ የምግብ ዋስትናን

ለማረጋገጥና ለገበያ የሚሆኑ ምርቶችን ለማምረት በመስኩ የተሰማሩ ሁሉ አካላት ቅንጅታዊ አሰራርን

በማጎልበት ለምርቱ እድገት ያላሰለሰ ጥረት ማድረግ ይጠበቅባቸዋል፡፡ የሀገራችን የአርብቶና ከፊል

አርብቶ አደር አካባቢዎች ከአገሪቱ ጠቅላላ የቆዳ ስፋት 60 በመቶ የሚሸፍን ሲሆን ከጠቅላላው

ሕዝብም 12 በመቶ የሚኖረው በዚሁ አካባቢ ነው፡፡ የአካባቢው ሕብረተሰብም ዋነኛና አብዛኛው

መተዳደሪያው የተመሰረተው በእንሰሳት ሀብት ልማት ላይ እንደሆነ የተለያዩ መረጃዎች ይጠቁማሉ፡፡

ከእንስሳት ሀብት ልማት ፍኖተ ካርታ በተገኘው መረጃ መሰረት የአርብቶ አደር እና ከፊል አርብቶ

አደር አካባቢ ከአገሪቱ ጠቅላላ የእንሰሳት ሀብት ክምችት ጋር ሲነፃፀር 40 ከመቶ የዳልጋ ከብት፣75

በመቶ የፍየል፣ 25 በመቶ የበግ፣ 20 በመቶ የጋማ ከብትና 100 በመቶ የግመል ሃብት እንደሆነና

ይህም ከሀገሪቱ ጠቅላላ የእንሰሳት ሀብቱ 42 በመቶ እንደሆነ ይጠቁማል፡፡ ይህም ሀብት ለአርብቶ

እና ከፊል አርብቶአደሩ ማህበረሰብ የዕለት ተዕለት የምግብ ምንጭና ዋነኛ የሥራ መስክ ከመሆኑም

በላይ ተጨማሪ የኢኮኖሚ ገቢዎችንም በማምጣት ለአርብቶ አደሩ አካባቢና እንዲሁም ለሀገሪቱ

ኢኮኖሚያዊና ማህበራዊ ዕድገት ከፍተኛ አስተዋጽኦ እያበረከተ ይገኛል፡፡

የአርብቶ አደሩ ማህበረሰብ ለኑሮውና የአካባቢውን ሥነ-ምህዳር፤የአየር ንብረት ሥርዓትና የተፈጥሮ

ሀብትን (በተለይም ግጦሽና ውሃ) በተገቢው መልኩ ለመጠቀም፤ የበሽታ ክስተቶችንና ሥርጭትን፤

የግጦሽ መሬት መራቆትና መሸርሸርን ለመከላከል የደረቅና የርጥበት ወቅት ግጦሽ ቦታዎችን በአግባቡ

መጠቀም እንዲቻል ከቦታ ቦታ በመንቀሳቀስ የሚኖር እንደሆነ ይታወቃል:: ይህም ሲባል ግን

የአርብቶ አደሩ ሙሉ ቤተሰብና እንስሳት አመቱን በሙሉ ይንቀሳቀሳሉ ማለት እንዳልሆነ ከግንዛቤ

ውስጥ ማስገባት ተገቢ ይሆናል፡፡ አብዛኛው የአርብቶና ከፊል አርብቶ አደር አካባቢ ወቅቱን

ያልጠበቀ፣ ተመጣጣኝ ያልሆነና አነስተኛ የዝናብ ሥርጭት የሚያገኝ ከመሆኑም በላይ በሚከሰተው

ከፍተኛ የአየር ሙቀትና የአፈር ክለት የተነሳ ከሚዘንበው ዝናብ አብላጫው በትነትና በጎርፍ

አማካይነት ይባክናል:: በመሆኑም ድርቅ በተደጋጋሚ የሚከሰትበትና በርካታ ሰው ሰራሽ ችግሮችም

ያሉበት አካባቢ ነው፡፡ በአንጻሩ ደግሞ ይህ አካባቢ ከሕዝብ ዕድገት ጋር ተያይዞ የግጦሽ ቦታና ውሃ

ፍላጎት ከጊዜ ወደ ጊዜ እየጨመረ በመሄዱ በአካባቢውና በተፈጥሮ ግጦሽ ሃብቱ ላይ በከፍተኛ ደረጃ

ጉዳትና መመናመን በማድረስ ላይ ይገኛል፡፡ በዚህም የተነሳ ለአካባቢው ሕብረተሰብ ሕልውና መሰረት

የሆነው የእንሰሳት ምርትና ምርታማነት ከጊዜ ወደ ጊዜ እያሽቆለቆለ በመሄዱ የአካባቢውን ሕብረተሰብ

የኑሮ መሰረቱን እያናጋ ይገኛል፡፡

ለአብነትም ያህል የአርብቶና ከፊል አርብቶ አደሩ ሕብረተሰብ የሚያጋጥሙትን ችግሮች ለመፍታትና

ምርትና ምርታማነትን ለማሳደግ ተስማሚ የሆኑ የምርምር ውጤቶችን/ ቴክኖሎጂዎችን

ለማመንጨት የምርምር ተቋማት ተመስርተው ጅምር እንቅስቃሴዎች በመከናወን ላይ የሚገኙ ሲሆን

በተለይም ደግሞ ከፊል አርብቶ አደር ማህበረሰብ ባለባቸው አካባቢዎች ተስማሚ የሆኑ የቴክኖሎጂ

ፓኬጆችን በማቅረብ በመደበኛና በሰርቶ ማሳያ ፕሮግራም ማለትም በሰብል፣ በወተት ሀብት፣ በሥጋ

ሀብት፣ በዶሮ ሀብት፣ ንብ ሀብት እና መኖ ልማት ፓኬጆችን ለመተግበር ጥረት የተደረገ ቢሆንም

በተፈለገው ደረጃ ትኩረት ተሠጥቶት ባለመተግበሩ ውጤታማ ለመሆን አልተቻለም፡፡ የእንሰሳት

ሀብቱንም ምርታማነት ለማሳደግ በዘርፉ የተሻለ የሰው ሀይል የማፍራትና የእንሰሳት ጤና፣ የገበያ

መሰረተ ልማት እና የአርብቶአደር ማሰልጠኛ ማዕከላት በስፋት የተገነቡ ቢሆንም አገልግሎት

ከመስጠትና ከማስተዳደር አንጻር ክፍተቶች ያሉበት እና ወጥነት ያጣ ሆኖ ተገኝቷል፡፡

ከዚህም ባሻገር በአርብቶና ከፊል አርብቶ አደር አካባቢ የሚተገበረው የኤክስቴንሽን ሥርዓት

የአከባቢውን ሥነ-ምህዳር፤ ያለውን የተፈጥሮ ጸጋና ሀብት፤ የማህበረሰቡን አኗኗር በተለይ ደግሞ

የአርብቶአደሩን እንቅስቃሴ ባገናዘበ መልኩ አልነበረም፡፡ አብዛኛው ትኩረት የተሰጠው ሥራም ቢሆን

ከእንስሳት ሀብት ልማት ይልቅ ወደ ሰብል ልማት ያዘነበለና ከሰብል ልማት የጊዜ ሰሌዳ ጋር

እንዲቆራኝ በመደረጉ በአርብቶ/ከፊል አርብቶ አደር በሚካሄደው እንስሳት እና ሰብል ልማት አፈጻጸም

ላይ ክፍተት ፈጥሯል፡፡ ከዚህም በተጨማሪ ሌሎች የእንስሳት እርባታ፣ ተፈጥሮ ሃብት ልማትና

ጥበቃ እና እርሻ ልማት ነክ ሥራዎችም ማለትም የምርምር ውጤቶች፤ የቴክኖሎጂዎች፣ የግብዓትና

የፋይናነስና አቅርቦትና ሥርጭት ሰርዓቶችም የተጠናከሩ አይደሉም፡፡ እስካሁንም ድረስ የእንስሳት

እርባታ፣ ተፈጥሮ ሃብት ልማትና ጥበቃ እና እርሻ ልማት አመራረት ዘይቤው ገበያ ተኮር ሳይሆን

ልማዳዊ በሆነ መልኩ ተግባራዊ እየተደረገ ይገኛል፡፡ ስለሆነም እነዚህ አከባቢዎች የምግብ

ዋስትናቸውን የማረጋገጥና እንዲሁም በሀገሪቱ የኢኮኖሚ ዕድገት ላይ የሚጠበቅባቸውን አስተዋጽኦ

ማበርከት አልቻሉም፡፡ ከዚህም ባሻገር የሚደረገው የእንስሳት እርባታ፣ ተፈጥሮ ሃብት ልማትና ጥበቃ

እና እርሻ ልማት ማህበረሰቡንና የግሉን ሴክተር ያላሳተፈና የተቀናጀ አሰራርን ሳይዘረጋ የቆየ

ከመሆኑም ባሻገር የተተገበረውን የኤክስቴንሽን አገልግሎት አሰጣጥ ሥርዓትም የአርብቶ አደር

አካባቢዎችን ተደራሽና ማህበረሰቡንም ተጠቃሚ የማያደረግ ሆኖ ቆይቷል፡፡

በአንፃሩ ደግሞ በኢትዮጵያ የአርብቶ እና ከፊል አርብቶ አደር አካባቢዎች እጅግ ሰፊ የሆነ የመሬት

ሽፋን የያዙ በመሆኑ በሀገሪቱ የግብርና ልማት እና ኢኮኖሚ ዕድገት የሚኖራቸው ሚና እጅግ

ከፍተኛና ከግምት ውሰጥም መግባት የሚገባው ነው፡፡ አካባቢው ሰፊ የተፈጥሮ ግጦሽና በመስኖ ሊለማ

የሚችል መሬት የሚገኝበት ከመሆኑም አንጻር ከአካባቢው የአየር ንብረትና የኅብረተሰቡ አኗኗር ዘይቤ

ላይ ተመርኩዞ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ምርትና

ምርታማነትን ማሳደግ የግድ ይላል፡፡ በተለይም በሀገሪቱ ከሚገኘው የእንስሳት ሀብት ከ90 ፐርሰንት

በላይ የኤክሰፖርት ገበያውን የሚሸፍነው የቁም እንስሳትና የስጋ ምርት ከእነዚህ አካባቢዎች የሚመጣ

እንደሆነ ይታወቃል፡፡ በመሆኑም በእነዚህ አካባቢዎች የሚካሄዱ የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ሥራዎች ገበያ ተኮር በሆነ መልኩ በአካባቢው ያለውን ከፍተኛ

ሀብት ማለትም የእንስሳት ሀብት ልማትን ማዕከል ያደረገ ሊሆን ይገባዋል፡፡ ከዚህም በተጨማሪ

እነዚህ አካባቢዎች ለተፈጥሮ አደጋ ተጋላጭ በመሆናቸው የአየር ንብረት ለውጥን ለመቋቋም

የሚያስችሉ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሥራዎችን

በማቀናጀት መተግበር ተገቢ ይሆናል፡፡ ስለሆነም አሁን ካለው የአርበቶ እና ከፊል አርብቶ አደር

የማኅበራዊ፤ ኢኮኖሚያዊና አካባቢያዊ ሁኔታ በመነሳት ተወዳዳሪነትን ለማጎበልበት አገራዊ የግብርና

ልማት እና ኢኮኖሚያዊ ዕድገትን ለማረጋገጥ እንዲቻል የአርብቶና ከፊል አርብቶአደር አካባቢዎችን

ከግምት ውስጥ ያስገባ የአርብቶና ከፊል አርብቶአደር አካባቢዎች የኤክስቴንሽን ሥርዓት ተስማሚነት

ባለው መልኩ በማዘጋጀት ተግባራዊ ማድረግ ተገቢ ይሆናል፡፡

ይህ የኤክስቴንሽን ሥርዓት በአርብቶ/ ከፊል አርብቶ አደር አካባቢዎች ወቅታዊና ጠቀሜታ ያላቸው

ለአርብቶ/ከፊል አርብቶ አደር አካባቢዎች ልማት የሚሆኑ ግብዓቶች፣ ቴክኖሎጂዎችና የአሰራር

ዘዴዎችን በተቀናጀና በተቀላጠፈ መልኩ ለሕብረተሰቡ እንዲቀርብ ምቹ ሁኔታን ለመፍጠር

ከማስቻሉም በላይ የተለያዩ የመልዕክት ማስተላለፊያ ዘዴዎችን በመጠቀም የእንስሳት እርባታ፣

ተፈጥሮ ሃብት ልማትና ጥበቃ እና እርሻ ልማቱን፣ የገበያ መረጃዎችንና ወቅታዊ መልዕክቶችን

ለሕብረተሰቡ ለማስተላለፍ ያስችላል የሚል ዕምነት ተጥሎበታል፡፡ ስለዚህ ይህ የአርብቶ/ከፊል አደር

አካባቢ ኤክስቴንሽን ስርዓት ተዘጋጅቷል፡፡

2. ነባራዊ ሁኔታ፡-

ይህን ስርዓት ለመከለስ በአርብቶ/ከፊል አርብቶ አደር ክልሎች ውስጥ ካሉ ዞኖች፣ ወረዳዎችና

ቀበሌዎች ከተሰበሰበው መረጃ አንጻር ሲታይ በአርብቶ አደር አካባቢ ያለ የኤክስቴንሽን አገልግሎት

አሰጠጥ የአርብቶ አደሩን አኗኗር ዘይቤና የጊዜ ሰሌዳ የተከተለ ባለመሆኑ ውጤታማ እንዳልሆነ

የተለያዩ ጥናቶች ያስቀመጡ ቢሆንም የመስክ ላይ ምልከታም ይህንኑ አረጋግጧል፡፡ በሁሉም

አካባቢዎች በሚባል ደረጃ የአርብቶ አደሮች የኤክስቴንሽን አገልግሎት የሚሰጡ አደረጃጀቶች ወጥነት

የሚጎድላቸው መሆኑ፣ ያለው የኤክስቴንሽን አገልግሎትም ከጥምር ሰብልና እንስሳት እርባታ ስርዓት

(mixed crop-livestock production system) ከሚከተሉ ከደጋማ አካባቢዎች ኤክስቴንሽን ስርዓት

የተቀዳ በመሆኑ እና የአርብቶ አደሩን አኗኗር ዘይቤ (life style and livelihood base)፣ ሀብት

(Livestock Resources) እና የአየር ጣባይ ለውጥና አግሮኢኮሎጂ (Lowland Agroecology and

climate change)፣ ውኃና ግጦሽ ፍለጋ ከሚደረግ እንቅስቃሴ ሁኔታ የተከተለ ባለመሆኑ

የኤክስቴንሽን አገልግሎቱ ከተደራሽነት ሆነ ከጥራት አንጻር ከፍተኛ ክፍተት ያለበት መሆኑን ጥናቶቹ

ይጠቁማሉ፡፡

የአርብቶ/ከፊል አርበቶ አደሩን የኤክስቴንሽን አገልግሎት አሰጣጥ አስመልክቶ በአደረጃጀት

መፋለስ/መቀያየር፣ የአርብቶ አደር አካባቢ የስራ ወቅትና እንቅስቀሰሴ የተከተለ ድጋፍ አለመኖር፣

ውኃና ግጦሽ ፍለጋ ተከትሎ የሚደረግ የአርብቶ አደር እንቅስቃሴ ተከትሎ የሚሰጥ አገልግሎት

አለመኖር፣ በየወቅቱ የሚሰጡ የባለሙያዎች ግንዛቤ ማሳደጊያ ስልጠና ተከታታይነት አለመኖር፣

ቢሰጥም ከደጋና ወይናደጋ አካባቢዎች የጊዜ ሰሌዳ ጋር ተጣምሮ በጅምላ የሚታይበት ሁኔታ መኖር

ትልቅ ክፍተቶች እየፈጠረ ለአርብቶ/ከፊል አርብቶ አደሩ አካባቢ ኤክስቴንሽን ግብዓት የማይሆን

መሆን እና ትኩረት እያጣ መምጣቱ፣ በተለይ እንስሳት ሃብት ልማቱ በአገርቱ ኢኮኖሚ ውስጥ ያለው

አስተዋጽኦ ከፍተኛ ሆኖ እያለ በእንስሳት እርባታ፣ የተፈጥሮ ግጦሽና መኖ ልማት እና የእንስሳት

ጤና አጠባበቅ ዙሪያ፣ የማህበረሰብ እንስሳት ጤና ቴክኒሽኒያን እጥረት፣ መድሃኒት አቅርቦት፣ ውኃ

አያያዝና አጠቃቀም እና የሀብት አጠቃቀም ለማህበረሰቡ ሲሰጥ የነበረ ስልጠናና አቅርቦቶች እየቀነሰ

መምጣት ለአርብቶ አደሩ በሚፈለገው አግባብ የኤክስቴንሽን አገልግሎት እየተሰጠ አለመሆኑ ጥናቶቹ

ያሳያሉ።

ከውኃና ግጦሽ ፍለጋ ከሚደረገው እንቅስቃሴ ጋር ተያይዞ ከከብቶቹ ብዛት አንጻር እየታየ ለያንዳንዱ

አባ/እማወራ አርብቶ አደር በሚዳረስ መልኩ የእንስሳት በሽታ ለመከላከል CAHWS (Community

Animal Health workers) ስልጠና በተከታታይ እንዲሰጣቸውና የእንስሳት ህክምና ቁስቁስ በማሟላት

አርብቶ አደሩን በማብቃት በእንቅስቃሴ ወቅት የእንስሳት በሽታ እንዲቆጣጠሩ ማስቻል እና ክትባት

አቅርቦት እንዲኖር የሚያስችል ስርዓት እንዲፈጠር በማድረግ የማህበረሰቡን ተጠቃሚነት ማረጋገጥ

አስፈላጊ መሆኑ ታይቷል።

ስለዚህ ይህንን ችግር በመቅረፍ የአርብቶ/ከፊል አርብቶ አደሩንና የኑሮው መሠረቱ የሆነውን

የእንስሳት ሀብቱን ምርትና ምርታማነት ለማሳደግ የአርብቶ አደር አካባቢዎች በልዩ ሁኔታ ታይቶ

የኤክስቴንሽን አገልግሎት ስርዓት ተዘርግቶ ትግበራ መግባት እንደሚገባ ጥናቶቹ ስለሚጠቁሙ ይህንን

ከግንዛቤ በመክተት ይህ ስርዓት እንደገና እንዲከለስ በግብዓትነት ተወስዷል፡፡

3. ጥንካሬ፣ ድክመት፣መልካም አጋጣሚዎችና ሥጋቶች ትንተና፣

ይህ የአርብቶና ከፊል አርብቶ አደር የኤከስቴንሽን ሥርዓት ሲዘጋጅ ቀደም ሲል የነበረውን

የአርብቶ/ከፊል አርብቶ አደር አካባቢ ልማት ኤክስቴንሽን አፈጻጸም ሂደት ጠንራካና ደካማ ጎኖችን፤

መልካም አጋጣሚዎችንና ሥጋቶችን ለመተንተን የተሞከረ ሲሆን ውጤቱም እንደሚከተለው ቀርቧል፡፡

ሰንጠረዥ1፡- በአርብቶ/ከፊል አርብቶ አደር አካባቢዎች ያሉ ጠንካራና ደካማ ጎኖች፣መልካም አጋጠሚዎች እና ስጋቶች
ውስጣዊ ውጫዊ

ጠንካራ ጎን በክፍተት የታዩ መልካም አጋጣሚዎች ሥጋቶች
 በአርብቶ/ከፊል አርብቶ አደር አካባቢዎች

በየደረጃው የመንግስት መዋቅር መኖሩ፣
 የአቅም ግንባታ ተግባራት መከናወናቸው

(አጭርና የረጅም ግዜ ትምህርትና
ሥልጠና እድል ተጠቃሚ እንዲሆኑ
መደረጉ) ፣

 የተለያዩ የማስተማሪያ ማኑዋሎች
መዘጋጀታቸውና መሰራጨታቸው፣

 የልማት ጣቢያ ሠራተኞች በቀበሌ ደረጃ
መመደባቸው፣

 የክትትል፣ ድጋፍ፣ ግምገማና ግብረ
መልስ ሥርዓት መኖሩ፣

 የተለያዩ የእንስሳት እርባታ፣ ተፈጥሮ
ሃብት ልማትና ጥበቃ እና እርሻ ልማት
ግብዓቶችን የማቅረብና የማሰራጨት
ልምድ መኖሩ፤

 ለመነሻነት የአርብቶ እና ከፊል አርብቶ
አደር ኤክስቴንሽን ስርአት መኖሩ፣

 የተለያዩ እስትራቴጂያዊ ዶክመንቶች
መዘጋጀታቸው፣

 የመሰረተ ልማት ተቋማት መገንባታቸው
(የአርብቶ አደር ማሰልጠኛ ማዕከል፣
የእንስሳት ክልኒክ፣ የእንስሳት ገበያ
ማዕከላት፣)



 ቅንጅታዊ አሰራር ውስንነት፣
 በየደረጃው የመፈፀምና የማስፈፀም

አቅም ውስንነት፣
 በየደረጃው ያለ የሥራ ተነሳሽነትና

ቁርጠኝነት ውስንነት መኖሩ
 የሚወጡ እስትራቴጂዎችና አሰራሮች

ቀጣይነት ባለው መልኩ
አለመተግበራቸው፣

 የማትጊያ ስርዓት ተግባራዊ
አለመደረግ፣

 የእንስሳት እርባታ፣ ተፈጥሮ ሃብት
ልማትና ጥበቃ እና እርሻ ልማት
ግብዓቶች በወቅቱ በጥራት በዓይነተና
በመጠን አለመቅረባቸው፣

 የበጀት እጥረት፣ የቀረበውን በጀት
በአግባቡ አለመጠቀምና የግብዓትና
ስነምህዳሩን መሰረት ያደረገ ቴክኖሎጂ
አጠቃቀም ክፍተት መኖሩ፣

 የተለያዩ መሠረተ ልማቶች (የአርብቶ
አደር ማሰልጠኛ ማእከላት፣ የእንስሳት
ጤና ተቋማት፣የገበያ ማእከላት
የኳራንቲን ጣቢያዎችና የእንስሳት
ጤና ላብራቶሪ ማእከላት) ወደ ተግባር
አለመግባታቸው፣

 በየደረጃው ያለው የክትትልና ድጋፍ
ስርአት ደካማ መሆን፣

 ጠንካራ የቅድመ ማስጠንቀቂያና ምላሽ
አሰጣጥ ውስንነት፣

 የአደረጃጃት ወጥነት አለመኖር።

 የአርብቶ/ከፊል አርብቶ አደር ልማት ላይ
የተዘጋጀ ፖሊሲዎችና እስትራቴጂዎች
መኖራቸው፣

 በአርብቶ/ከፊል አርብቶ አደር አካባቢዎች
በየደረጃው የመንግስት መዋቅር መኖሩ፣

 የማህበራዊና ኢከኖሚያዊ የመሰረተ ልማት
አውታሮች በመገንባትና በመስፋፋት ላይ
መሆናቸው

 የምርምር ተቋማት፣ ዩኒቨርሲቲዎችና
የግብርና ልማት ኮሌጅ መኖራቸው፣

 የአርብቶ/ከፊል አርብቶ አደር ሕብረተሰብን
ኑሮ ለማሻሻል የሚያግዙ የተለያዩ
ፐሮግራሞችና ፕሮጀክቶች መኖራቸው፤

 መንግስት ለአርብቶ/ ከፊል አርብቶ አደሩ
ህብረተሰብና አካባቢ ትኩረት መስጠቱ፣

 ባህላዊ የግጦሸና ውሃ ማስተዳደር ዘዴ
መኖሩ፣

 ባህላዊ የመረጃ ልውውጥና የግጭት
አፈታት ዘዴ መኖሩ፣

 የግብርና ስራ ላይ የተሰማሩ የልማት
አጋር ድርጅች መኖራቸውና በተቀናጅ
መልኩም ለመስራት ፍላጎት መኖሩ፣

 በሁሉም የአርብቶ/ከፊል አርብቶ አደር
አካባቢዎች ባይሆንም የአርብቶ አደር
ማሰልጠኛ ማዕከላት መኖራቸው፣

 በማህበረሰቡ የሚተዳደሩ የአደጋ ስጋት
ቅነሳ አደረጃጃቶች መኖራቸው (CMDRR)

 ከጎረቤት አገር ህገወጥ የቁም እንስሳትና
እንስሳት ተዋጽኦ ንግድ እንዲሁም
ተዛማች በሽታ መኖሩ፣

 የአየር ንብረት ለውጥ ተያይዞ በተደጋጋሚ
የሚከሰት ድርቅ መኖር፣

 የአገር በቀል የእንስሳት ዝርያዎች
መመናመን፣

 የገበያ መዋዠቅ፣
 የተቋሙ መዋቅራዊ አደረጃጀት ተለዋዋጭ

መሆን፣
 ድንበር ዘለል የእንስሳት በሽታዎች

መኖራቸው፣
 በእንስሳት መኖ እና ውሃ ምክንያት

የሚስተዋሉ ግጭቶች፣
 የተለያዩ መጤ አረም ወረርሽኝ በግጦሽ

መሬት ላይ መስፋፋት፣
 የሠራተኛ ፍልሰት መኖሩ፣
 በቂ የፋይናንስና ኢንሹራንስ አገልግሎት

ሰጪ ተቋማት አለመኖር፣
 ሠራተኞች ሳይንሳዊና ከአካባቢው

የሚያገኙትን ዕውቀት ተግባራዊ ለማድረግ
ምቹ ሁኔታ አለመኖር።

4. ግቦች

 የአርብቶ/ከፊል አርብቶ አደሩን ክህሎት በማሳደግ የተሻሻለና አዳዲስ ቴክኖሎጂዎችና

አሰራሮች ተጠቃሚ ያደርጋል፣

 የእንስሳትና ሰብል ምርትና ምርታማነት በመጠንና በጥራት ያድጋል፣

 የእንሳት መኖ ምርትና ምርታማነት እንዲያድግ ያደርጋል፣

 የተፈጥሮ ሀብት አያያዝና እንክብካቤ፣ አጠቃቀምና ልማትን በማሳደግ አካባቢውን ለኑሮና

ለግብርና ልማት ምቹ እንዲሆን ያደርጋል፣

 በአየር ንብረት ለውጥ ምክንያት የሚከሰቱ የተፈጥሮ ክስተቶችን ለመቋቋም እንዲቻል

ከአየር ንብረት ጋር ተሰማሚ የሆነ የእንስሳት እርባታ፣ የተፈጥሮ ሃብት ልማት፣ ጥበቃና

አጠቃቀም እና የተቀናጀ የተፋሰስ ልማትን በማካሄድና ሁለንተናዊ የመቋቋም አቅምን

ያሳድጋል፣

 የአርብቶ/ከፊል አርብቶ አደሩ ማህበረሰብ ገበያ ተኮር የሆነ የእንስሳት እርባታ፣ ተፈጥሮ

ሃብት ልማትና ጥበቃ እና እርሻ ልማትን እንዲከተል ማስቻልና የምርት ግብይት

ሥርዓትን በመዘርጋት አርብቶ/ከፊል አርብቶ አደሩ ማህበረሰብ ተጠቃሚ እንዲሆን

ያደርጋል፣

 ለኢንዱስትሪ ግብዓትና ለውጪ ገበያ ተፈላጊ የሆኑ የእንስሳት እና የሰብል ምርቶች

በመጠንና በጥራት ማምረትና የውጭ ምንዛሬ ግኝትንም ያሳድጋል፣

 የምግብና የሥርዓተ-ምግብ ዋሰትና በማረጋገጥና በሂደትም ማህበራዊና ኢኮኖሚያዊ

ዕድገትን እንዲመጣ ያስችላል፤

5. ዓላማ

5.1. ዋና ዓላማ

በአገሪቱ የተቀየሰውን የአርብቶ አደር አካባቢዎች እና ግብርና ልማት ፖሊሲ ስትራቴጂያዊ

አቅጣጫዎች ላይ በመመርኮዝ የአርብቶ/ከፊል አርብቶ አደሩን የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ግብዓቶችና ቴክኖሎጂ ፍላጎትን ለማሟላት ከኅብርተሰቡ የአኗኗር

ዘይቤ፤ ሥነ-ምህዳርና ከአካባቢው ተጨባጭ ሁኔታዎች ጋር በተጣጣመ መልኩ ለመተግበር ወጥነት

ያለውና የተቀናጀ የኤክሰቴንሽን አገልግሎት አሰጣጥ አሰራር ሥርዓት ለመዘርጋት ነው፡፡

5.1.1. ዝርዝር ዓላማዎች

 የተደራጀ፣ ተከታታይና ወቅታዊ የሆነ የኤክስቴንሽን አገልግሎት ሥርዓትን በመዘርጋት

የኅብረተሰቡን የአመለካከትና አስተሳሰብ ለማሳደግ፣

 የአገር በቀል እውቀትን ለኤክስቴንሽን ስርዓቱ አፈጻጸም አጋዥ እንዲሆን ለመደገፍ፤

 የአርብቶ/ከፊል አርብቶ አደሩ ማህበረሰብ የምግብና ሥርዓተ-ምግብ ዋስትናውን ማረጋገጥ

እንዲችል የሥርዓተ ምግብ ተኮር እንስሳትና ተጓዳኝ እርሻ ልማት አሰራር እንዲዘረጋ

ለማስቻል፤ለማስፋፋትና ሁለንተናዊ አቅምን ለማሳደግ፤

 ከአካባቢው ጋር ተስማሚነትና በማህበረሰቡ ዘንድ ተቀባይነት ያላቸውን ነባርና አዳዲስ

የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ግብዓቶችን፤

ቴክኖሎጂዎችንና አሰራሮችን ለማስተዋወቅና ተግባራዊ እንዲሆን ለማገዝ፣

 ጠንካራና ቀልጣፋ የግብዓትና ቴክኖሎጂ አቅርቦትና ስርጭት አሰራርን እንዲኖር ለማገዝ፣

 የኤክስቴንሽን አገልግሎት የሚሰጡ ባለድርሻ አካላትን ቅንጅታዊ አሰራርን በማጠናከር

ወጥነትና ተከታታይነት ያለው የግንኙነት አግባብ እንዲገነቡ ለማድረግ፣

 የኤክስቴንሽን አገልግሎት ሰጪ ተቋማትና ባለሙያዎች ተከታታይነት ያለው የአቅም

ግንባታ ድጋፍ እንዲያገኙ ለማድረግ፣

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ምርትና

ምርታማነትን በተለይም የእንሰሳቱን ሀብት ምርታማነት እንዲሻሻልና ከሀብቱ ተጠቃሚ

እንዲሆን ሁለንተናዊ ድጋፍ ለመስጠት፣

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ላይ የሚከሰቱ

ችግሮችን ለመየለትና በምርምር ሂደት መፍትሄ እንዲያገኙ ለማስቻል፣

 የአርብቶ/ከፊል አርብቶ አደሩ ማህበረሰብ የአከባቢና የተፈጥሮ ሀብቱን እንዲንከባከብ፤

እንዲጠብቅ እንዲያለማና ጥቅም ላይ እንዲውል ለማስቻል፣

 ሴቶች፣ ወጣቶች እና በዘርፉ የተሰማሩ ሌሎች ግለሰቦችን በተለያየ የእንስሳት እርባታ፣

ተፈጥሮ ሃብት ልማትና ጥበቃ እና እርሻ ልማት ዘርፍ በማደራጀት የኤክስቴንሽን

አገልግሎት አሰጣጥ ሥርዓቱን ለማጠከናር፣

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ምርቶች የግብይት

ሥርዓትን መዘርጋትና ጠንካራ እንዲሆኑ ለማድረግ፣

 በአርብቶ/ከፊል አርብቶ አደር አካባቢዎች የሚገኙ ተቋማት ለማህበረሰቡ የተቀናጀ

የኤክስቴንሽን አገልግሎት እንዲሰጡ ለማድረግ

 ነባርና አዳዲስ የአርብቶ/ከፊል አርብቶ አደር ማሰልጠኛ ማዕከላት የተጠናከረ አገልግሎት

እንዲሰጡ ለማደረግ፣

 ገበያ ተኮር የእንስሳት አረባብና የሰብል አመራረት ዘዴ በማስፋት የአርብቶ/ከፊል

አርብቶአደሩን ማህበረሰብ ተጠቃሚነት ለማሳደግ፣

 የገበያ መረጃ ተደራሽ ለማድረግና ትስስር በመፍጠር አርብቶ/ከፊል አርብቶአደሩን ዘመናዊ

የግብይት ሥርዓት እንዲተዋወቅ በማድረግ ተጠቃሚነትን ለማሳደግ፣

 የኤክስቴንሽን አገልግሎት አሰጣጡ በዲጂታል ቴክኖሎጂ እንዲታገዝ ለማድረግ ነው፡፡

6. መርሆዎች

 የአካባቢውን ስነ-ምህዳርና የተፈጥሮ ሀብት ልማትን ያገናዘበ መሆን፣

 የአርብቶ /ከፊል አርብቶ አደሩን የአኗኗር ዘይቤና ባህል፣ ዕውቀትና ክህሎት ያገናዘበ

መሆን፣

 ዘመናዊ የአረባብና አመራረት ዘይቤን የተከተለና ገበያ ተኮር፣

 አርብቶ/ከፊል አርብቶ አደሩን ተደራሽ ያደረገ፣

 ኢንፎርሜሽን ቴክኖሎጂን መጠቀምን መሰረት ያደረገ፣

 ተነሳሽነትን፤ታማኝነትንና ሃላፊነትን የሚጠይቅ ፣

 ቅንጅታዊ አሰራርንና ትብብርን የተከተለ፣

 አሳታፊነትና አካታችነትን ያረጋገጠ መሆን፣

 ቀጣይነት/ዘለቄታዊነትን ያገናዘበ መሆን፣

 የአየር ንብረት ለውጥ ተጋላጭነትንና ጉዳቶችን ለመቀነስና ለመቋቋም የሚያስችል አሰራር

መከተል፣

7. የሥርዓቱ ወሰን

ይህ የኤክስቴንሽን ሥርዓት በሁሉም የአገሪቱ ክፍሎች በእንስሳት እርባታ፣ ዝናብ አጠር እርሻ /Dry

land Agriculture/ እና በተፈጥሮ ሃብት የሚያለሙ አርብቶ/ከፊል አርብቶ አደሩን ማህበረሰብ፣

በግልና በቡድን የተደራጁ ሴቶችና ወጣቶችን እንዲሁም በዘርፉ የሚንቀሳቀሱ ባለሃብቶችን ተደራሽ

ያደረገ ይሆናል፡፡ የአፈጻጸሙ ሂደትና ውጤታማነት እየታየ እንደየአካባቢው ነባራዊ ሁኔታዎችና

የለውጥ ሂደቶች፤ የአርብቶ/ከፊል አርብቶ አደሩ ማህበረሰብ ፍላጎትና ወቅቱ ከሚጠይቀው የቴክኖሎጂ

አጠቃቀምና የአሰራር ሁኔታዎች ጋር እየተገናዘበ አስፈላጊ በሆነበት ጊዜ ሁሉ ሊሻሻል ይችላል፡፡

8. አስፈላጊነት

አብዛኛው የአርብቶ/ከፊል አርብቶ አደር ማህበረሰብ ኑሮ በቀጥታም ሆነ በተዘዋዋሪ በእንሰሳት እርባታ

ላይ የተመሰረተ ነው፡፡ ይህን ሃብታችንን በተገቢው መንገድ ባለመያዛችን እና ተገቢውን የምክርና

ስልጠና አገልግሎት በመስጠት ባለማሻሻላችን በሚፈለገው ደረጃ ማህበረሰቡን ተጠቃሚ አላደረገም፡፡

ይህንን ክፍተት በመሙላት በተወሰኑ አካባቢዎች ቋሚ ወንዞችና ሌሎች የውሃ አማራጮችን

እንዲሁም አነስተኛ ዝናብን በመጠቀም የሰብልና መኖ ልማት ሥራዎች እየተከናወነ አርብቶና ከፊል

አርብቶ አደሩ ተጠቃሚ ማድረግ ተጀምሯል፡፡ ይህንን አጠናክሮ ለማስቀጠል የአርብቶ/ከፊል አርብቶ

አደር ማሕብረሰብ ከወቅቱ አንጻር የሚፈልገውን የግብዓትና ቴክኖሎጂ ፍላጎት ለማሟላትና በአገሪቱ

ተሻሽሎ የተቀየሰውን የአርብቶ አደር አካባቢዎች እና የግብርና ልማት ፖሊሲዎችና ስትራቴጂዎች

ከአካባቢው ነባራዊ ሁኔታ ጋር በተጣጣመ መልኩና ገበያ መር በሆነ የአመራረት ዘዴ ለመተግበር

ወጥነትና ወቅታዊነት ያለው የኤክሰቴንሽን አገልግሎት አሰጣጥ ስርዓት መዘርጋት አስፈላጊ ሆኖ

በመገኘቱ ይህ የአርብቶ/ከፊል አርብቶ አደር አካባቢዎች የኤክስቴንሽን ሥርዓት በመከለስ እንዲዘጋጅ

ተደርጓል፡፡

9. የአርብቶ/ከፊል አርብቶ አደር አካባቢዎች ኤክስቴንሽን የትኩረት መስኮች፤

የአርብቶ/ከፊል አርብቶ አደር አካባቢ የኤክስቴንሽን ሥርዓት ትኩረት የሚያደርግባቸው የእንስሳት

እርባታ፣ እርሻ ልማትና ሌሎች ተጓዳኝ መስኮች እንደሚከተለው ቀርበዋል፡-

 የእንስሳትና ዓሣ ሀብት ልማት ሥራዎችን ማጠናከርና ማስፋፋት፤

 የተፈጥሮ ግጦሽ መሬት ማሻሻልና የተሻሻሉ የመኖ ዝርያዎች ልማትን ማጠናከርና

ማስፋፋት፣

 በአካባቢው የሚገኙትን የውሃ አማራጮችን በመጠቀም የመኖ ልማት በማካሄድ ተጨማሪ

የገቢ ማስገኛ እንዲሆን ማድረግ፣

 የመኖ አያያዝና አጠቃቀምን ዘመናዊ ማድረግ፣

 የኤክስቴንሽን አገልግሎቱን በማጠናከር አርብቶ/ከፊል አርብቶ አደሩን ከባህላዊ ወደ

ዘመናዊ የእንስሳት አረባብ ዘዴ እንዲሸጋገር በማድረግ የእንሰሳት ሃብት ምርትና

ምርታማነት እንዲያድግ ይደረጋል፡፡ በተለይም የእንሰሳት ዝርያዎችን ከአካቢው ተጨባጭ

ሁኔታዎች ጋር በተጣጣመና አካባቢ በቀል ልምድንና ዕወቀትን ባገናዘበ መልኩ ማሻሻልና

ማስፋፋት፤

 የእንስሳት ጤና አገልግሎትን በጥራትና በተደራሽነት ማጠናከርና ማስፋፋት፤

 የእንስሳት ገበያና ግብይት መረጃ ሥርጭት አገልግሎትን ማጠናከር፤

 የማህበረሰብ የእንሰሳት ጤና አገልግሎት ሰጪዎችን በማሰልጠንና የተለያዩ ቁሳቁሶችን

በማሟላት ለአርብቶአደሩ ማህበረሰብ ድጋፍ ማጠናከር፣

 የቅድመና ድህረ ምርት ብክነትን ለመቀነስ የሚያስችሉ አሰራሮችና ግብዓቶችን በመጠቀም

እንዲተገበሩ ማድረግ፤ ያሉትን ማጠናከርና ማስፋፋት፤

 የአርብቶና ከፊል አርብቶ አደሩንና እንስሳት ሃብቱን መረጃ ዲጂታል ቴክኖሎጂን

በመጠቀም ዘመናዊ ማድረግ፣

 የተቀናጀ የተፈጥሮ ሀብት ልማት እንክብካቤና አጠቃቀምን ተግባራዊ ማድረግ ፤

 የተፈጥሮ ሃብት ልማት (የደን ልማትና የአግሮ-ፎረስትሪ) ሥራዎችን ማጠናከርና

ማስፋፋት፣

 የተፈጥሮ ግጦሽ መሬት ልማት፣ አያያዝና አጠቃቀምን ማሻሻል፣

 የተቀናጀ የተፋሰስ ልማትን ተግባራዊ ማድረግና ማጠናከር፣

 የአፈርና ውሃ እቀባ ሥራዎችን ማጠናከርና ማስፋፋት፣

 የዱር ሙጫና ዕጣን ምርት ልማትን ማጠናከር፣

 የመሬት አያያዝና አጠቃቀም እንዲሻሻል ማድረግ፣

 የሰብል ልማትና ጥበቃ ሥራዎችን ማጠናከርና ማስፋፋት፤

 የአገዳ፤ ጥራጥሬ፤ ቅባት ሰብሎች ልማትን (ዝናብና መስኖን በመጠቀም) ገበያ ተኮር በሆነ

የአመራረት ዘዴ ማጠናከርና ማስፋፋት፤

 የአትክልትና ፍራፍሬ ልማትን ገበያ ተኮር በሆነ የአመራረት ዘዴ ልዩ ትኩረት በመስጠት

ማጠናከርና ማስፋፋት፤

 ኢኮኖሚያዊ ጠቀሜታ ያላቸውን ሌሎች ሰብሎች ልማትን ማላመድ፤ ማስፋፋትና

ማጠናከር፤

 ድርቅ የሚቋቋሙ ሰብሎችን በመምረጥና በማላመድ የልማቱን ሥራ ማስፋፋትና

ማጠናከር፤

 የቅደመና ድህረ ምርት ብክነትን ለመቀነስ የሚያስችሉ አሰራሮችንና ቴክኖሎጆዎች

እንዲተገበሩ ማስቻል፤ማጠናከርና ማስፋፋት፤

 የአርብቶ/ከፊል አርብቶ አደር አካቢዎች ኤክስቴንሽን አገልግሎትን ማጠናከርና ማስፋፈት፤

 ሀገር በቀል ዕውቀቶችን በመሰብሰብ ለኤክስቴንሽን ሥርዓቱ መተግበር ምቹ ሁኔታዎችን

እንዲፈጠሩ ማስቻል፤

 የአርብቶ/ከፊል አርብቶ አደሩን ማህበረሰብ አመለካከት፤ ግንዛቤና ክህሎት ማሳደግ፣

 ለአካባቢው ሥነ-ምህዳር ተስማሚ የሆኑ የተሸሻሉ ግብዓቶችንና ቴክኖሎጂዎችን

ማስተዋወቅና ተጠቃሚ እንዲሆን ማድረግ፣

 ገበያ ተኮር የኤክስቴንሽን አገልግሎት መሰጠት፣ የአግሪቢዝነስና የተለያዩ የገቢ ማስገኛ

መንገዶችና ሥራዎችን ለማጠናከርና ማስፋፋት ተገቢ ግንዛቤ መፍጠርና መደገፍ፣

 ለተንቀሳቃሽ አርብቶ አደር ማህበረሰብ በእንቅስቃሴ ወቅት የመስክ ትምህር ቤቶችን

በመጠቀም (PFS) ተገቢውን የኤክስቴንሽን አገልግሎት መስጠት፣

 ለቴክኖሎጂ ሽግግር የተሻሻለ ስልት መንደፍ፣

 ከአጎራባች ክልል/ዞን/ወረዳና ቀበሌያት ጋር ቅንጅት በመፍጠር ለአርብቶአደሩ ማህበረሰብ

ዲጂታል ቴክኖሎጂን መሰረት ያደረገ የኤክስቴንሽን አገልገሎት እንዲያገኝ ማድረግ፣

 የድንበር ዘለል የእንሰሳት እንቅስቃሴን መሰረት ያደረገ የኤክስቴንሽን አገልግሎት

መስጠት፣

 የአርብቶ አደር አካባቢዎች ማሠልጠኛ ማዕከላትን ተግባራዊነት ማሳደግ፣ ማጠናከርና

ማስፋፋት፤

 የተቀናጀና ተካታታይነት ያለው የኤክስቴንሽን አገልግሎት አፈጻጸም የክትትል፣ ድጋፍና

የግብረ-መልስ ትግበራን ማጠናከር፤

10. ታሳቢዎች

ይህን የአርብቶ/ከፊል አርብቶ አደር የኤክስቴንሽን ስርዓትን ለማዘጋጀትና እንዲሁም በአተገባበር

ሂደትም ላይ አጋዥነት እንደሚኖራቸው የሚከተሉት አህጉራዊ፤ ቀጠናዊና ሀገራዊ የፖሊሲና

ሰትራቴጂ ማዕቀፎችና ሥርዓቶች ታሳቢ ተደርገዋል፤

 የአፍሪካ ኅብረት የፓስቶራሊዝም ፖሊሲ ማዕቀፍ (Policy Framework

for Pastoralism in Africa, 2013)

 የኢጋድ ድርቅ አደጋዎች መቋቋሚያ ዘላቂ የኑሮ አቅም ማሳደጊያ ማዕቀፍ (IGAD Drought

Disaster Resilienc Sustainability Initiative /IGAD 2014/) እና የድርቅ ጉዳት መቋቋሚያ

ሀገራዊ ሰነድ (Country Programming Paper to End drought Emergencies (ግብርና

ሚኒስቴር፣ 2012/2019)

 ሀገር አቀፍ የግብርና እና ገጠር ልማት ፖሊሲና ስትራቴጂ (የግብርና ሚኒስቴር 1994)

 የአርብቶ አደርና ከፊል አ/አደር አካባቢዎች ፖሊሲ ማዕቀፍ መዘጋጀትና (ሰላም ሚኒስቴር

2013) መንግስት ለአርብቶ/ ከፊል አርብቶ አደሩ ህብረተሰብና አካባቢ ከፍተኛ ትኩረት

መስጠቱ፣

 የአየር ንብርት ተጋላጭነት መቋቋሚያና አረንጓዴ ኢኮኖሚ ፍኖተ ካርታ/ ማዕቀፍ 2003ዓ.ም.

(CRGE 2011)

 የአንስሳት ሀብት ልማት ፍኖተ ካርታ (August 2015, Addis Ababa Developed by the

LMP Team for the Ministry of Agriculture, Livestock Resources Development

Sector).

 የሀገር አቀፍ የግብርና ልማት ኤክስቴንሽን ሥርዓት መኖሩና እንደ መነሻ ሃሳብ መወሰዱ፤

 የአርብቶ/ከፊል አርብቶ አደር አካባቢዎች ሥነ-ምህዳርና የማህበረሰቡ የአኗኗር ዘይቤን የተከተለ

የእንሰስሳት ሃብት ልማት ተሞክሮ ላይ የተመረኮዘ መሆኑ፤

 የአርብቶ አደሩን ማሕበረሰብ ባህላዊ የግጦሸ፣ ውሃ አያያዝና አጠቃቀም አስተዳደር ዘዴን ያዳበረ

መኖሩ፣

 የአርብቶ/ ከፊል አርብቶ አደሩ ማሕበረሰብን ኑሮ ለማሻሻል የሚያግዙና የምግብ ዋስትናን

ለማረጋገጥ የሚደግፉ የተለያዩ ፐሮግራሞችና ፕሮጀክቶች መኖራቸውና እየተተገበሩ

መሆናችው፤

 በአርብቶ/ ከፊል አርብቶ አደሩ አካባቢዎች ሰፊ የተፈጥሮ ሀብት (ትልልቅ ወንዞችና ማዕድናት)

እና ለግብርና ልማት በተለይም ለመስኖ ልማት አመቺ የሆነ ሰፊ መሬት መኖር፣

 ኢትዮጲያ የምትገኝበት ጂኦግራፊያዊ አቀማማጥ ለውጭ/ኤክስፖርት/ ገበያ በተለይም ለመካከለኛ

ምስራቅ ሀገራት ቅርበት ያለው መሆኑ፤

 በአርብቶ/ከፊል አርብቶ አደሩ አከባቢዎች ያለው የእንስሳት እርባታ፣ የተፈጥሮ ሃብት እና እርሻ

ልማት ምርታማነት አነስተኛ መሆንና የምግብና ሥነ-ምግብ ዋስትናን ለማረጋገጥ ከፍተኛ

ክፍተት ያለ በመሆኑ የተቀናጀና ጠንካራ የኤክስቴንሽን አገልግሎት ሥርዓት መዘርጋትና

መተግበርን የሚጠይቅ ሆኖ መገኘቱ፤

 በአርብቶ/ከፊል አርብቶ አደር አከባቢዎች የእንስሳት እርባታ፣ ተፈጥሮ ሃብት ልማትና ጥበቃ

እና እርሻ ልማት ስራን ለመደገፍ የልማት አጋር ድርጅቶች ከፍተኛ ፍላጎትና በቅንጅት

ለመስራት ፍላጎት መኖሩ፣

 በአርብቶ/ከፊል አርብቶ አደር አካባቢዎች በተሻለ ሁኔታ የምርምር ተቋማት፣ ዩኒቨርሲቲዎችና

የቴክኒክና ሙያ ማሰልጠኛ ኮሎጆች መኖራቸውና የልማት ሥራዎችን ለመደገፍ የሚሰሩ

መሆናቸው፣

 የማህበራዊና ኢኮኖሚያዊ መሰረተ ልማት አውታሮች ዝርጋታና ግንባታ እየተስፋፋ መምጣቱ፣

የኤክስቴንሽን አገልግሎትን ለመስጠትና ለመተግበር አጋዥ ሆኖ መገኘቱና ሌሎችም ጠቃሚ

የሆኑ መነሻና ታሳቢዎች በሰነዱ ዝግጅት ወቅት ከግንዛቤ ውስጥ እንዲገቡ ተደርጓል፡፡

የአተገባበር አቅጣጫዎች
የአርብቶና ከፊል አርብቶ አደር አካባቢዎች የኤክስቴንሽን ሥርዓት የአካባቢውን ስነ-ምህዳር፣

የማህበረሰቡን የአኗኗር ዘይቤ ያገናዘበና ለአካባቢው ተስማሚ የሚሆን ዝርዝር የልማት ዕቅድ

በማዘጋጀት ተግባራዊ የሚደረግ ሲሆን ይህም የአካባቢውንና በሂደትም የሀገራችንን የእንስሳት

እርባታ፣ ተፈጥሮ ሃብት ልማትና ጥበቃ እና እርሻ ልማት ፈጣንና ቀጣይ እንዲሆን ከፍተኛ

አሰተዋጽኦ እንደሚያደርግ ይታመናል፡፡ በዚህም መሰረት በአርብቶ/ከፊል አርብቶ አደሮች አካባቢ

የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማትን ለመተግበር ይቻል ዘንድ

የተዘጋጀውን የአርብቶ/ከፊል አርብቶ አደር አካባቢዎች ኤክሰቴንሽን ሥርዓትን ለመዘርጋትና ተግባራዊ

ለማድረግ የአፈጻጸም አቅጣጫዎች እንደሚከተለው ቀርበዋል፡፡

 በቅድመ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ኤክስቴንሽን

ስርዓት ትግበራ መከናወን ያለባቸው አቅጣጫዎችና ዝግጀቶች፤

 የአርብቶ/ከፊል አርብቶ አደሩ ሕብረተሰብ የተሻለ ግንዛቤ እንዲኖረው ለማስቻል ሰነዱን

በየአከባቢው የማህበረሰብ ቋንቋ በመተርጎም ለአፈጻጸም ምቹ እንዲሆን ይደረጋል፤

 በየደረጃው የሚገኙ አስፈጻሚና ተባባሪ ባለድርሻ አካላትና ፈጻሚ ባለሙያዎች በሰነዱ ላይ

የተሟላ ግንዛቤ እንዲኖራቸው ተከታታይ ሥልጠናዎችን የመስጠትና ውይይቶች እንዲካሄዱ

ይደረጋል፤

 በየደረጃው የሚገኙ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት

ባለሙያዎችንና በቀበሌ ደረጃ የሚገኙ የልማት ሰራተኞችን የዕወቀትና ክህሎት ክፍተት

በመለየት ተግባር ተኮር ሥልጠናዎችን ማዘጋጀትና መስጠት፤ የሚታዩ ለውጦችንም

መከታተልና ክፍተቶችን በመለየት በድጋሚ የማሰተካከያ ሥልጠናዎችን በማዘጋጀት እንዲሰጥ

ይደረጋል፤

 በየደረጃው ያሉ የአርብቶ/ከፊል አርብቶአደር አደረጃጀቶችና መዋቅሮች የየአካባቢውንና ተጨባጭ

ሁኔታ መሰረት አድረጎ እንዲደራጅ ይደረጋል፤

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማትን ለማሻሻልና ለማጠናከር

የተቋቋሙ መሰረተ ልማቶች የሚገኙባቸውን አካባቢዎች የመለየት ሥራ ይከናወናል፤

 በየክልሉ ተገንብተው ወደ ሥራ ያልገቡ ተቋማት (የአርብቶ አደር ማሰልጠኛ፤ የእንስሳት ጤና

ኬላዎች፤ የገበያና ሌሎች መሰል ማዕከላት አስፈላጊው ባለሙያና ቁሳቁስ ተሟልቶላቸው ሥራ

እንዲጀምሩ ይደርጋል፡፡ በሂደትም ግንባታ ያልተካሄደባቸው አካባቢዎች እንደአስፈላጊቱ

ተጨማሪ ማዕከላት እንዲገነቡ ይደረጋል፡፡

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ግብዓትና ቴክኖሎጂ

ፍላጎትን ማወቅ፣ የአጠቃቀም አቅም ክፍተትን ቀድሞ መለየትና አቅም የመፍጠር ሥራዎች

የሚከናወኑ ይሆናል፤

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ግብዓቶችን፣ ቴክኖሎጂ

አቅራቢ ግለሰቦችን/ድርጅቶችን የመለየትና የመመዝገብ ሥራዎች ይከናወናል፤

 በትግበራ ወቅት መከናወን የሚገባቸው አቅጣጫዎች፤

 በቀበሌ ደረጃ ተመድበው የኤክስቴንሽን አገልግሎት የሚሰጡ የልማት ሰራተኞች በሥራ

ቦታቸው ተረጋግተው እንዲቆዩና ውጤታማ ሥራን ማከናወን እንዲችሉ አስፈላጊው የማበረታቻ

ሥርዓት ተግባራዊ ይደረጋል፡፡ ለዚህም ተግባራዊነት የሙያ የደረጃ ማሻሻያ በየጊዜው እየታየ

ተግባራዊ ይደረጋል፡፡

 የምርጥ ተሞክሮዎችን ለማስፋት የእንስሳት እርባታና ተጓዳኝ ሥራዎችን ውጤታማ ለማድረግ

የአርብቶ አደር ማሰልጠኛ ማዕከላትና ሞዴል አርብቶ/ከፊል አርብቶ አደሮች የሥራ ቦታ እንደ

ዋነኛ የስልጠና ቦታ በመጠቀም ተግባራዊ ይደረጋል፡፡

 የአርብቶ/ከፊል አርብቶ አደር ማሰልጠኛ ማዕከላትን የኢንፎርሜሽን ቴክኖሎጂ መሰረተ ልማትን

በሟሟላት የመረጃና የእውቀት ሽግግር ማዕከል እንዲሆኑ ይደረጋል፡፡

 ተንቀሳቃሽ ለሆኑ አርብቶ አደሮች ቀጣይነት ባለው መልኩ በአርብቶ አደር ማሰልጠኛ ማእከላት

የሚሰጡ የኤክስቴንሽን አገልግሎቶች በተንቀሳቃሽ አቀራረብ ዘዴ በሚንቀሳቀሱበት አካባቢ

አገልግሎቱን እንዲያገኙ ይደረጋል፡፡

 የቀበሌ ግብርና ባለሙያዎችና ሰራተኞች በዚህ ሰነድ ላይ በተሰጣቸው ተግባር እና ኃላፊነትና

ተግባሮች ላይ ብቻ እንዲሰማሩ መደረግ ይኖርበታል፡፡

 የአርብቶ/ከፊል አርብቶ አደሩን ፍላጎት መሰረት ባደረገ መልኩ ግብዓት በወቅቱ፣ በመጠን እና

በጥራት እንዲቀርብ ይደረጋል፡፡

 በአካባቢው የሚካሄዱ የልማት ተግባራት የህብረተሰቡን ፍላጎት መሰረት ያደረገና ተሳትፏዊ

በሆነ መልኩ ሊተገበር የሚችል እቅድ እንዲታቀድና በትግበራ ወቅትም ማህበረሰቡን ያሳተፉ

ይሆናሉ፣፡

 የግብርና ልማት መስክ የተሰማሩ ባለሀብቶችና ሌሎች ከሚመለከታቸው ተቋማትና አገልግሎት

ሰጪ ባድርሻ አካላት ጋር በቅንጅት ይሰራል፣

 የተሻለ እውቀትና ክህሎት ያለውን የሰው ኃይል ምቹ የስራ አካባቢ በመፍጠርና የማበረታቻ

ሥርዓቶችን ተግባራዊ በማድረግ በአግባቡ መጠቀም ያስፈልጋል፡፡

 ወቅታዊና ተከታታይ የአፈጻጸም ሂደቶች ክትትልና ድጋፍ ላይ መከናወን የሚገባቸው

አቅጣጫዎች፤

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሥራ በጊዜ የተወሰነ

በመሆኑ የሚደረጉ የክትትልና ድጋፍ ተግባራት ወቅታዊና ተከታታይነት ባለው መልኩ

መፈጸም ይኖርባቸዋል፡፡ የክትትል ሂደቱም በጊዜ የተገደበ (ወርሀዊ፣ የሩብ ዓመትና ዓመታዊ

ሪፖርቶችን) ሆኖ በወቅቱ ማቅረብ፤ የምክክር አውደ-ጥናቶችን፣ የመስክ ዕይታዎችን

በማከናወንና የተገኙ ግኝቶችንም በግብረ-መልስ ሥርዓት ለሚመለከታቸው ባለደርሻ አካላት

በወቅቱ በማቅረብ የሚከናነወን ይሆናል፡፡ ጠንካራና ደካማ ጎኖችን/ክፍተቶችን በመለየት

የእርምት እርምጃዎች አንዲወሰዱ መደረግ አለበት፡፡

 በዚህ ሰነድ ላይ የተቀመጠው የክትትል እና ድጋፍ ስርዓት በየደረጃው ያለ አስፈጻሚና ፈጻሚ

አካል በተቀመጠለት የጊዜ ሰሌዳ መሰረት ተጠያቂነት ባለው አግባብ መካሄድ አለበት፡፡

 የክትትል እና ድጋፍ ስርዓቱ ሂደትንና ውጤትን መሰረት ያደረገ ሆኖ ለትግበራው አስፈላጊው

በጀት እና ትራንስፖርት መመቻቸት ይኖርበታል፡፡

 በየደረጃው የሚደረገው የክትትልና ድጋፍ ስርዓቱ አቅም የሚገነባ ተጨባጭ ድጋፍ የሚሆን እና

በጊዜ ሰሌዳው መሰረት ተግባራቱ መከናወናቸውን ለመካታልና ክፍተቶችን በመለየት

ለመሙላትና ለመደገፍ እንጂ ለቁጥጥር ሲባል መደረግ የለበትም፡፡

10.1. የአርብቶ/ከፊል አርብቶአደር አካባቢ የአኗኗር ዘይቤንና ስነምህዳርን የተከተለ

የኤክስቴንሽን አገልግሎት

10.1.1. በአርብቶ አደር አካባቢ / Pastoral areas/

በዚህ አካባቢ የሕዝቡ አኗኗር በእንስሳት እርባታ ላይ የተመሰረተና የሚገኘውም የዝናብ መጠን

አነስተኛ በመሆኑ ወቅትን ተከትለው ለግጦሽና ውሃ ፍለጋ ከቦታ ቦታ ይንቀሳቀሳሉ፡፡ ስለሆነም

የሚካሄደው የእንስሳት እርባታና ጤና አጠባበቅ አገልግሎት ይህንን የአኗኗርና የአረባብ ዘይቤን

የተከተለ መሆን አለበት፡፡

ስለዚህ በዚህ አካባቢ የሚሰጠው የአርብቶ አደር የእንስሳት እርባታና ጤና አጠባበቅ ኤክስቴንሽን

አገልግሎት በተንቀሳቃሽ አቀራረብ /Mobile extension approach/ ዘዴ የሕብረተሰቡን የእንቅስቃሴ

አቅጣጫና ቆይታ ግንዛቤ ውስጥ በማስገባትና ታሳቢ በማድረግ በሚከተሉት የኤክስቴንሽን አገልግሎት

የአቀራረብ ዘዴዎች ላይ ትኩረት ይደረጋል፡፡

10.1.1.1. አርብቶ አደሩ ለግጦሽና ውሃ ፍለጋ ወደ ቋሚ ወንዞችና ሸለቆዎች እንቅስቃሴ

በሚያደርግባቸው አካባቢዎች የሚከናወኑ ዋና ዋና ተግባራት:-

 የእንሰሳት በሽታዎችን ለመከላከልና ለመቆጣጠር የተጠናከረ የእንስሳት ጤና ጥበቃ አገልግሎት

መስጠት፣

 የማህበረሰቡ የእንስሳት ጤና ሰራተኞች እንስሳት ወደሚንቀሳቀሱበት ቦታ የእንስሳት ጤና

አገልግሎት እንዲሰጡ እንደየአካባቢው ተጨባጭ ሁኔታ (ተሽከርካሪ፣ የህክምና መገልገልያ

ቁሳቁሶችና የደንብ ልብስ) ምቹ ሁኔታዎችን መፍጠር፣

 በቂ የሆኑ የማህበረሰብ የእንስሳት ጤና አገልግሎት ሰጪዎች እንዲኖሩና አገልግሎት እንዲሰጡ

ማድረግ፣

 የእንስሳት ጤና አገልግሎት የሚሰጥ ተንቀሳቃሽ ክሊኒክ እና የባለሙያ ቡድን በተጨማሪነት

ማደራጀትና አገልግሎትና ምክር እንዲሰጡ ማድረግ፣

 በእንስሳት እርባታ፣ መኖ ልማትና ጤና አጠባበቅ ዘዴ ላይ የኤክስቴንሽን አገልግሎት መስጠት፣

 የአየር ንብረትን ለውጥ ተጽዕኖ መቋቋም የሚያስችል የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ዘዴ እንዲተገበር የኤክስቴንሽን አገልግሎት መስጠት፣

 አካባቢውን ከድርቅ ለመታደግ የግጦሽ ቦታዎች እንዲከለሉና በፈረቃ የማስጋጥ ዘዴ እንዲለመድ

ትምህርት መስጠት፣

 የግጦሽና ውሃ ብክነትን ለመከላከል የተሻሻሉ አያያዝና አጠቃቀም የሚረዱ ቴክኖሎጂዎችን

ማስተዋወቅና አርብቶ አደሩ እንዲጠቀም ማድረግ፣

 የግጦሽ ምርታማነትን የሚቀንሱ መጤ አረሞችን መቆጣጠር፣ መከላከልና ማስወገድ፣

 በቋሚ ወንዞች አካባቢ እርጠበት አዘል መሬት በመጠቀም በአጭር ጊዜ ሊደርሱና ምርት ሊሰጡ

የሚችሉ የመኖ ዝርያዎችን ለአካባቢው በማስተዋወቅ የመኖ ልማት ሥራዎች እንዲተገብሩ

ማድረግ፣

 የማህበረሰቡን ግንዛቤ በማዳበር የተፈጥሮ ሀብት ልማት፣ አያያዝና አጠቃቀም በአግባቡ ተግባር

ላይ እንዲውል ማድረግ፣

 የእንስሳት ምርትና ምርታማነት ለማሳደግ የማህበረሰቡን ባህልና የአረባብ ዘዴ፣ ልምድና

ዕውቀትን ግንዛቤ ውስጥ ያስገባና የተቀናጀ የምርምር ሥራዎች እንዲካሄዱ ማድረግ፣

 በሚንቀሳቀሱባቸው አካባቢዎች ከ 3 ወር በላይ የሚቆዩ ከሆነ እንደአመቺነቱ በተጓዳኝ

በአካባቢው በምግብነት የተለመዱና በአጭር ጊዜ ሊደርሱ የሚችሉ የምግብ ሰብሎችን

እንዲያመርቱ የምክርና የሙያ ዕገዛ ማድረግ፣

 የአርብቶ አደሩን ማህበረሰብ ፍላጎቱን መሰረት ባደረገ መልኩ በቡድን በማደራጀት

በሚንቀሳቀስባቸው አካባቢዎች ከላይ የተቀመጡትን የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ሥራዎች እንዲሰሩ ማድረግ፣

 የተደራጀውን ቡድን በመስክ ት/ቤት (Pastoral Field School) በማቋቋም አገልግሎት

መስጠት፣

 አርብቶአደሩ ከቋሚ መደበኛ ስፍራው ለግጦሽና ውሃ ፍለጋ ረዘም ላለ ጊዜ ሲንቀሳቀሱ

በደረሱበት ስፍራና አካባቢ ለሚገኝ የኤክስቴንሽን አገልግሎት ሰጪ ተቋማት መረጃ በመስጠት

ግንኙነት መፍጠር፣

 ማህበረሰቡ የሚጠቀምባቸውን ባህላዊ አስተዳደርና ማህበራዊ ድርጅቶችን ለልማቱ መጠናከር

ሊጠቀሙበት የሚችሉበትን ሁኔታ ማመቻቸት፣

 የእንስሳትና የእንስሳት ምርትና ተዋጽኦ ግብይት ወቅታዊ መረጃ እንዲያገኙ ማመቻቸት፣

 ኢንፎርሜሽን ቴክኖሎጂን ከአርብቶ አደሩ ባህላዊ የመረጃ ልውውጥ ስርዓት ጋር በማጣመር

የኤክስቴንሽን አገልግሎት መስጠት (ስማርት ሞባይል ስልክ በመጠቀም

ቴሌግራም፣ዋትስአፕ፣ኤስ አም እስ፣ አይ ቪ አር 8028፣ 8026፣ 6077 ፣ ቪዲዮ፣ ዲጂ

ሶፍት፣ ሬዲዮ)

 በገበያ ተፈላጊ የሆኑ ምርቶች ላይ ትኩረት በመስጠት እንዲያመርቱና የገበያ ተጠቃሚ መሆን

እንዲችሉ ገበያ ተኮር ኤክስቴንሽን አገልግሎት መስጠት፣

 የስርዓተ ምግብ ተኮር የኤክስቴንሽን አገልግሎት ተደራሽ ማድረግ፣

 የእንስሳት ምርቶችና ተዋጽዖዎችን ጥራትንና ደህንነትን እንዲጠበቅ ግንዛቤ መፍጠርና እሴት

የሚጨምሩ ተግባራትን ማከናወን፣

 ለማህበረሰቡ ተከታታይነት ያለው የአንድ ጤና (One Health approach) አቀራረብ ግንዛቤ

መፍጠርና አሰራር መዘርጋት፣

 የአርብቶአደሩን እና የእንስሳት ሃብቱን መረጃ ቋት ማደራጀት፣ የእንስሳት መለያ (ታግ)

እንዲጠቀም ማድረግና በዳታ ቤዝ ውስጥ እንዲገባ ማድረግ፣

 ለሰውና ለእንሰሳት መጠጥና ለሌላ አገልግሎት የሚውሉ አነስተኛ ጥልቅ የውሃ ጉድጓዶችን

ሕብረተሰቡን በማነሳሳትና በማሳተፍ ማስቆፈርና ጥቅም ላይ እንዲውሉ ማድረግ፣

10.1.1.1.1. ለማይንቀሳቀሱ የአርብቶአደር ቤተሰብ አባላት በሚገኙባቸው አካባቢዎች፡

 ማህበረሰቡን በማነሳሳት የዉሀ ማሰባሰቢያ ዘዴዎችን (ቢርካ፣ የእጅ ጉድጓድ፣ ኩሬዎችንና

ኤላዎችን) ማደስ፣ አዳዲስ ማስቆፈርና መገንባት እንዲሁም የዝናብ ውሃን በመጠቀም ለሰውና

ለእንሰሳት መጠጥ አገልግሎት እንዲውሉ ማድረግ፣

 የውሃ አማራጮችን በመጠቀም ቋሚ የሆኑ ዘርፈ ብዙ ጠቀሜታ ያላቸውን የመኖና አግሮ

ፎሬስትሪ ዛፎችን (ሰስባኒያ፣ ሉሲኒያ፣ ትሪሉሰር፣ ሙዝ እና ግራቪሊያ የመሳሰሉትን)

እንዲያለሙ ማድረግ፣

 በአነስተኛ የዝናብ መጠን በአጭር ጊዜ ምርት ሊሰጡ የሚችሉና ድርቅን የሚቋቋሙ የመኖ እና

የሰብል ዝርያዎችን ለአካባቢው በማስተዋወቅ ማልማትና በጥቅም ላይ ማዋል፣

 የግጦሽ አካበቢን/ከሎ/ ለይቶ መከለል፣ የግጦሽ ምርታማነትን የሚቀንሱ መጤ አረሞችን

ማስወገድ፣

 የአካባቢውን የአየር ንብረት ሊቋቋሙ የሚችሉትን የእንስሳት ዝርያዎችን በመምረጥ የዝርያ

ማሻሻያ ፕሮግራም ማካሄድ፣

 የአገልግሎት ሰጪ ተቋማትን ማለትም የውሃ ቦታዎችን፣ የእንስሳት ሕክምና ጤና ኬላዎችን፣

ክሊኒኮችን፣ የግጦሽ መሬቶችንና የእንሰሳት ገበያዎችን ለማገናኘት የሚያግዙ መጋቢ መንገዶች

እንዲመቻቹ ማድረግ፣

 የእንስሳት ምርትና ምርታማነት ለማሳደግ የማህበረሰቡን ባህልና የአረባብ ዘዴ፣ ልምድና

ዕውቀትን ግንዛቤ ውስጥ ያስገባና የተቀናጀ የምርምር ሥራዎች እንዲካሄዱ ማድረግ፣

 እንስሳትን በግልና በቡድን የማድለብና የማሞከት ሥራ እንዲለመድና እንዲስፋፋ ማድረግ፣

 በግልም ሆነ በቡድን በመደራጀት የወተት ምርት የማሰባሰብና አነስተኛና መካከለኛ የማቀነባበር

ስራ እንዲሰሩ ማድረግ፣

 በእንስሳት ምርቶች ከፍተኛ አቅም ያላቸውን አካባቢዎች በጥናት በመለየት የእንስሳት እርባታ

መንደሮች ተብለው እንዲለዩና በእነዚህ አካባቢዎች የተቀናጀ ኤክስቴንሽን አገልግሎት በመስጠት

የተሻለ ምርታማነት እንዲኖር ማድረግ፣

 በወተትና በስጋ ምርት የተሻለ አቅም ያላቸውን አካባቢዎች በጥናት በመለየት የማህበረሰብ አቀፍ

የዝርያ ማሻሻያና ማዳቀል አገልግሎት ተግባራዊ ማድረግ ፣

 የአርብቶ አደር አካባቢ እንስሳትን በተለይም በጎች እና ፍየሎችን በመረጣ የማሻሻል ስራ

እንዲስፋፋ ድጋፍ ማድረግ፣

 የአርብቶ/ከፊል አርብቶ አደሩን ተሞክሮ በማገናዘብ የተሻለ የኤክስቴንሽን ስራ በተሰራባቸው

አካባቢዎች፣ የገበያ ምቹነት፣ የመኖ ልማት፣ የኢንዱስትሪና የሰብል ተረፈ ምርት በአጠቃላይ

የቴክኖሎጂ ስርፀትንና የቀይ ስጋ አምራች መንደሮች መሰረት ባደረገ መልኩ የማድለብና

የማሞከት ስራ እንዲስፋፋ ማድረግ፣

 ለንብ እርባታ ምቹ በሆኑ አካባቢዎች ላይ የንብ ማነብ ስራዎች እንዲለመዱና እንዲጠናከሩ

ማድረግ፣

 ለአካባበው ተስማሚ የሆኑ የዶሮ ዝርያዎችን በማቅረብ ማህበረሰቡን ተጠቃሚ ማድረግ፣

 የሀገረሰብ ዶሮዎችን አያያዝ አመጋገብና ጤና አጠባበቁን በማሻሻል የእንቁላልና ሥጋ ምርትና

ምርታማነትን ለማሳደግ ተገቢውን ድጋፍና የምክር አገልግሎት መስጠት፣

 የእንሰሳት በሽታዎችን ለመከላከልና ለመቆጣጠር የተጠናከረ የእንሰሳት ጤና ጥበቃ አገልግሎት

መስጠት፣

 የማህበረሰብ የእንስሳት ጤና ሰራተኞች ጥራትን የጠበቀ የእንስሳት ጤና አገልግሎት

በተጠናከረና ዘላቂነት ባለው መልኩ እንዲሰጡ ድጋፍ ማድረግ፣

 በድርቅ ወቅት የመኖ እጥረትን ለመቅረፍ የመኖ ባንክ ማቋቋም፣ የግጦሽ ቦታዎች እንዲከለሉ

ማድረግና በፈረቃ የማስጋጥ ዘዴ እንዲለመድ የተጠናከረ ኤክስቴንሽን አገልግሎት መስጠት፣

 የድርቆሽና የሰብል ተረፈ ምርት ተበይነትን በማሻሻል ለማድለብና ለወተት ምርት የሚሆኑ

እንስሳትን የመመገብ የምክር አገልግሎት መስጠት፣

 የስኳር ኢዱስትሪ ተረፈ ምርት ግብዓቶችን (ባጋስ፣ ሞላሰስና የሸንኮራ አገዳ ጫፍ) ለእንስሳት

መኖነት እንዲጠቀሙ የኤክስቴንሽን አገልግሎት መስጠት፣

 በመንደር አካባቢ በግልና በቡድን (ሴቶችን እና ወጣቶችን) በማደራጀት የተቀነባበረ የእንስሳት

መኖ እንዲያዘጋጁ ማስተዋወቅና ስልጠና በመስጠት ተጠቃሚ ማድረግ፣

 መስኖ ገብ በሆኑ አካባቢዎች ገበያ ተኮር አዝርዕት ሰብሎች፣የተሻሻሉ መኖ፣ አትክልትና

ፍራፍሬ እንዲለማ የተጠናከረ የኤክስቴንሽን አገልግሎት መስጠት፣

 ለእንስሳትና እንስሳት ምርትና ተዋፅዖ ምቹ የገበያ መረጃ አቅርቦት እንዲኖር ማድረግ፣

 የእንስሳት ምርቶችና ተዋጽዖዎችን ጥራትንና ደህንነትን እንዲጠበቅ ግንዛቤ መፍጠርና እሴት

የሚጨምሩ ተግባራትን ማከናወን፣

 ለማህበረሰቡ ተከታታይነት ያለው የአንድ ጤና (One Health approach) አቀራረብ ግንዛቤ

መፍጠርና አሰራር መዘርጋት፣

 የአየር ንብረትን ለውጥ ተጽዕኖ መቋቋም የሚያስችል የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ዘዴ እንዲተገበር የኤክስቴንሽን አገልግሎት መስጠት፣

 የተፈጥሮ ሀብት ልማት፣ አያያዝና አጠቃቀም በአግባቡ ተግባር ላይ እንዲውል የማህበረሰቡን

ግንዛቤ ቀጣይነት ባለው አግባብ ማዳበር፣

 የተፈጥሮ ግጦሽ ልማት፣ አያያዝና አጠቃቀም እንዲስፋፋ የተጠናከረ ኤክስቴንሽን አገልግሎት

መስጠት፣

 ኢንፎርሜሽን ቴክኖሎጂን ከአርብቶ አደሩ ባህላዊ የመረጃ ልውውጥ ስርዓት ጋር በማጣመር

የኤክስቴንሽን አገልግሎት መስጠት (ስማርት ሞባይል ስልክ በመጠቀም

ቴሌግራም፣ዋትስአፕ፣ኤስ አም እስ፣ አይ ቪ አር 8028፣ 8026፣ 6077 ፣ ቪዲዮ፣ ዲጂ

ሶፍት፣ ሬዲዮ) ፣

 የተለያዩ የእንስሳት ምርትና ምርታማነት ማሻሻያ ፓኬጆችን ተግባራዊ በማድረግ በገበያ

ተወዳዳሪ የሆነ ምርት እንዲያመርቱ ማስቻል፣

 አርብቶ አደሩ በእጁ ያለውን እንስሳት፣ የእንስሳት ተዋጽዖና የሰብል ምርት እንዲሁም

በሚያገኙት ገቢ የአመጋገብ ሥርዓታቸው እንዲሻሻል ማድረግ፣

 ጠንካራ የሆነ የቅድመ ማስጠንቀቂያ ሥርዓት መዘርጋትና ወቅታዊ መረጃ ለተጠቃሚው

ማህበረሰብ ማድረስ ፣

 ጊዜና ጉልበት ቆጣቢ የሆኑ የተሻሻሉ ቴክኖሎጂዎችን ለእንስሳት አርቢ ሴቶች በማስተዋወቅ

ሥራ ላይ እንዲውሉ ማድረግ፣

 የተለያዩ የቅድመ እና የድህረ ምርት ቴክኖሎጂዎችን ማስተዋወቅና እንደ አካባቢው ተጨባጭ

ሁኔታ ሥራ ላይ ማዋል፣

 ለአርብቶ አደር ሴቶችና ወጣቶችን አማራጭ የገቢ ምንጭ ማስገኛ ሥራዎችን ማስተዋወቅ፣

ማላመድ፣ ማስፋፋትና ማዳበር፣

 ለእንስሳት እርባታና ተጓዳኝ እርሻ ልማት የሚያግዙ የግብዓቶች መግዣ ብድር የሚያገኝበትን

ሁኔታ ማመቻቸት፣.

 የአርብቶ አደሩን ማህበረሰብ ባህላዊ አስተዳደርና ማህበራዊ ድርጅቶችን መሰረት በማድረግ

በቡድን ማደራጀትና የኤክስቴንሽን አገልግሎት መስጠት ፣

 በቋሚ ወንዞች አካባቢ እርጠበት አዘል መሬት በመጠቀም በአጭር ጊዜ ሊደርሱ የሚችሉ

የመኖና ሰብል ልማት ሥራዎች እንዲተገብሩ ማድረግ፣

10.1.1.2. በከፊል አርብቶ አደር አካባቢ (Agro- pastoral areas)

በእነዚህ አካባቢዎች እንሰሳትን ከማርባት በተጨማሪ በሚገኘው አነስተኛ የዝናብና የመስኖ ውሃን

በመጠቀም የሰብል ልማት ይካሄዳል፡፡ በመሆኑም የሚሰጠው የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ኤክስቴንሽን አገልግሎት እንደወቅቱና የማህበረሰቡን ከቦታ ቦታ

የመንቀሳቀስ ሁኔታን ከግምት ውስጥ በማስገባት በቋሚ፣ ተንቀሳቃሽ ወይም በጣምራነት የሚተገበር

ሆኖ የሚከተሉትን ተግባራት ያካትታል፡፡

 በአጭር ጊዜና በአነስተኛ የዕርጥበት መጠን የሚደርሱና ድርቅን ሊቋቋሙ የሚችሉ የሰብል፣

የአትክልትና ፍራፍሬ እና የመኖ ዕፀዋት ልማት ስራዎችን እንዲሀም የሰርቶ ማሳያ ሥራዎችን

በማካሄድ ምርቱን በጥራትና በመጠን ማምረት እንዲችሉ የማህበረሰቡ ግንዛቤ እንዲዳብር

ማድረግ፣

 የድህረ ምርት ብክነት ለሚያጋጥማቸው የእንስሳት እና የሰብል ምርቶች ውጤታማና ዘላቂ

የገበያ ትስስር መፍጠር፣

 የተሻለ ምርት ሊሰጡ የሚችሉ የእንስሳት ዝርያዎች በመረጣና በማዳቀል የዝርያ ማሻሻያ

ፕሮግራም ማካሄድ፣

 ለእንስሳትና እንስሳት ምርትና ተዋፅዖ ምቹ የገበያ መረጃ አቅርቦት እንዲኖር ማድረግ፣

 የተለያዩ የድህረ ምርት ብክነትን ለመቀነስ የሚረዱ ቴክኖሎጂዎችን ማስተዋወቅና ጥቅም ላይ

እንዲውሉ ማድረግ፣

 የተገነቡ የእንሰሳት ጤና ተቋማትና የአርብቶ አደር ማሰልጠኛ ማዕከላትን ወደ ስራ ማስገባትና

ተጨማሪ ተቋማት እንዲገነቡ በማድረግ አገልግሎቱን ተደራሽ ማድረግ፣

 የመኖ ዘር ብዜት ሥራዎችን በግልም ሆነ በቡድን ተደራጅቶ እንዲተገበር ማድረግ፣

 የአየር ንብረትን ለውጥ ተጽዕኖ መቋቋም የሚያስችል የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ዘዴ እንዲተገበር የኤክስቴንሽን አገልግሎት መስጠት፣

 የተፈጥሮ ግጦሽ መሬት ለምነትንና ምርታማነትን ለመጠበቅ የፈረቃ ግጦሽንና የከሎ አሰራር

የመጠቀም ዘዴ ማስፋፋት፤ መጤ ዛፎችንና አረሞችን መከላከል/መቆጣጠር፣

 ማህበረሰቡ የሰብል ተረፈ ምርትንና ድርቆሽን በወቅቱ የመሰብሰብ፣ የማከማቸትና

ተበይነታቸውን የማሻሻል ልምድ እንዲኖራቸው ግንዛቤ መፍጠር፣

 የተቀናጀ የተፋሰስ ልማት ሥራዎች እንዲስፋፉ ማድረግ፣

 የኩሬና የጉድጓድ ቁፋሮ በማካሄድና የጎርፍ ውሃን በመቀልበስ ለመኖና ሰብል ልማት እንዲውል

ማድረግ፣

 ወጣቶችንና ሴቶችን በማደራጀት የአንድ ቀን ዕድሜ ጫጩት፣ የመኖ ልማት፣ የዘመናዊ ንብ

ቀፎ፣ የተሻሻሉ የእንስሳት ዝርያዎችና በዓሳ እርባታ ለማሳተፍ ግብዓቶችን በተመጣጣኝ ዋጋ

እንዲያቀርቡ ድጋፍ ማድረግ፣

 ጊዜና ጉልበት የሚቆጥቡ የተሻሻሉ የእርሻ መሳሪያዎችን ማስተዋወቅ፣

 የተፈጥሮና ሰው ሰራሽ የአፈር ማዳበሪያዎችን እንደ አፈሩ ዓይነት በአግባቡ ጥቅም ላይ

እንዲውሉ ማደረግ፣

 የተፈጥሮ ሃብትን በግልም ሆነ በጋራ ማልማትና መንከባከብ፣

 አካባቢን መሰረት ያደረገ የንብ ማነብ እና ምርትን ማቀነባበር (ዕሴት ጭመራ) ሥራዎች

ማከናወን፤

 የምግብና ስርዓተ ምግብ ዋስትና ለማረጋገጥ የስርዓተ ምግብ ተኮር ግብርና የኤክስቴንሽን

አገልግሎት ተደራሽ ማድረግ፣

 የተሰባጠረና በምግብ ንጥረ ነገር ይዘታቸው የበለፀጉ ምርቶች አመራረትና አጠቃቀምን

ማጎልበት፣

 የእንስሳት እና የሰብል ምርቶችን ተዋጽኦችን ጥራትና ደህንነትን ማረጋገጥ፣

 የምግብና የንጥረ-ምግብ ብክነትን መቀነስ እና እሴት የሚጨምሩ ተግበራትን ማከናወን፣

 የመስኖ አውታር ባለባቸው አካባቢዎች የሚኖሩ ከፊል አርብቶ አደሮችን በማደራጀት ተጠቃሚ

እንዲሆኑ የኤክስቴንሽን አገልግሎት መስጠት፣

 ማህበረሰቡ የሚጠቀምባቸውን ባህላዊ አስተዳደርና ማህበራዊ አደረጃጀቶችን በማጠናከር ለልማት

ተግባራት እንዲያውሉት ማድረግ ፣

 ተጨማሪ ገቢ ሊያስገኙ የሚያስችሉ ተግባራትን ለማከናወን (ከቃጫ ምርት ውጤቶች፣ ሰሌን

ሥራ፣ ከቆዳና ሌጦ ምርት ውጤቶች፣ የብረታ ብረት ሥራዎች) የቴክኖሎጂ ግብዓቶችን

በመጠቀምና አሰራርን በማሻሻል የእሴት ሰንሰለት ሥራዎችን እንዲሰሩ የምክር አገልግሎት

መስጠት፣

 ጠንካራ የሆነ የቅድመ ማስጠንቀቂያ ሥርዓት መዘርጋትና ወቅታዊ መረጃ ለተጠቃሚው

ሕብረተሰብ ማድረስ ፣

 በእርሻ ሥራ አመራር የተፈጥሮ ሃብትን፣ የምርት ማሳደጊያዎችን፣ የሰውና የእንሰሳት

ጉልበትን፣ ጊዚያቸውንና ገንዘባቸውን በተደራጀ መንገድ እንዲጠቀሙና ስለበጀትና ዕቅድ

አዘገጃጀት፣ መረጃ አያያዝ፣ ስለትርፋማነትና ትርፉንም በተገቢው ሁኔታ መጠቀም እንዲችሉ

የተጠናከረ የኤክስቴንሽን አገልግሎት መስጠት፣

10.2. ገበያን መሰረት ያደረገ የኤክስቴንሽን አገልግሎት

የአርብቶ/ከፊል አርብቶ አደሩን ማሀበረሰብ ገቢ ለማሳደግና ኑሮውን ለማሻሻል ገበያን መሰረት ያደረገ

የእንስሳት እርባታ፣ የተፈጥሮ ሃብት እና የሰብል አመራረት ዘይቤን እንዲከተልና የምርት ግብይትና

የገበያ ትስስርን ለመዘርጋት እንዲቻል የሚሰጥ ኤክስቴንሽን አገልግሎት የሚከተሉት ናቸው፡፡

 የግብይት ስርዓቱን ለማጠናከር የተገነቡ የእንስሳት ገበያ ማዕከላት ወደ ስራ ማስገባትና

ተጨማሪ መሰረተ ልማት እንዲገነቡ በማድረግ አገልግሎቱን ተደራሽ ማድረግ፣

 በየጊዜውና በየደረጃው የገበያ ጥናት በማካሄድ እንደየአካበባቢው ተጨባጭ ሁኔታ የገበያ መረጃ

ሥርዓት በማጠናከርና በመዘርጋት የገበያ ትስስር እንዲፈጠር ማድረግ፣

 ወጣቶችንና ሴቶችን በማደራጀት የኤሌክትሮኒክስ (on line market) የመረጃ ሥርዓት

በመዘርጋት ዘመናዊ የገበያ ትስስር መፍጠርና ተጠቃሚ እንዲሆኑ ማድረግ፣

 የእንስሳት እርባታ፣ ተፈጥሮ ሃብት እና ሰብል ልማት ግብይት ግንዛቤን ለማሳደግና ለማጎልበት

የሚያስችል የምክርና የሥልጠና አገልግሎት መሰጠት፣

 አርብቶ/ከፊል አርብቶአደሩ ገበያ የሚፈልገውን የእንስሳትና የሰብል ምርቶችን በብዛትና በጥራት

እንዲያመርቱ በማድረግ ከኢንዱስትሪ ጋር ቁርኝት እንዲፈጥሩ ማድረግ፣

 አርብቶ/ከፊል አርብቶአደሩ የቴክኖሎጂ ሽግግርና የገበያ አማራጭ እንዲያገኝ አውትግሮወርስ እና

የኮንትራት ስምምነት ከየግል ባለሀብቶች እና ማህበራት ጋር ትስስር መፍጠር፣

 አርብቶ/ከፊል አርብቶ አደሩን በግል፣ በቡድንና በማህበራት በማደራጀትና የተደራጁትን ወደ

ሥራ በማስገባት የግብዓትና የገበያ ተጠቃሚ እንዲሆን ማድረግ፣

 የምርት ጥራት ደረጃ አሰጣጥ መመሪያን በግብይት ሥርዓቱ ተግባራዊ በማድረግ ህብረተሰቡ

ተጠቃሚ እንዲሆን ማስቻል፣

10.3. ዳይቨርስፊኬሽንና ስፔሻላይዜሽን ዘዴ

10.3.1. ዳይቨርስፊኬሽን

በአርብቶ/ከፊል አርብቶ አደር አካባቢዎች የሚመረቱ የእንስሳት እርባታ፣ ተፈጥሮ ሃብት እና ሰብል

ልማት ምርቶች ባላቸው የአካባቢ የምርት እምቅ አቅምና የገበያ አዋጭነት እና አንፃራዊ ኢኮኖሚያዊ

ጠቀሜታ ያላቸውን ምርቶች አጣምሮ የሚያመርትበት ሥርዓት /ዳይቨርስፊኬሽንን መተግበርና

ማስፋፋት አስፈላጊ ከመሆኑም ባሻገር የምግብ ዋስትናን በማረጋገጥ ረገድ ከፍተኛ ሚና ይኖረዋል፡፡

በዚሁ መሰረት ፡-

 በአርብቶአደር አካባቢዎች ማህበረሰቡ የሚከሰተውን የተፈጥሮ ችግር ለመቋቋምና የምርት

ጊዜን መሰረት ያደረገ ገቢን ለማሳደግና ያላቸውን ይዞታና የማልማት ዓቅም መሰረት በማድረግ

የተለያዩ እንስሳትን የማርባት ዘዴ እንዲከተል የማድረግ ነው፡፡

 በከፊል አርብቶአደር አካባቢ ከእንስሳት እርባታ በተጨማሪ የአካባቢውን የአየር ንብረት

ተስማሚና ኢኮኖሚያዊ ጠቀሜታቸው ከፍተኛ የሆኑ የመኖ እና የሰብል ምርቶችን በስብጥር

እና በድብልቅ በማምረት ማህበረሰቡ ለገበያም ይሁን ለምግብነት የሚያመርትበት የአሰራር

ዘዴ ነው፡፡

 በአርብቶ/ከፊል አርብቶ አደር አካባቢ የአካባውን የተፈጥሮና ሰው ሰራሽ ጸጋ መሰረት

በማድረግ ከአየር ንብረት ጋር ተስማሚ የሆኑ የተለያዩ እንስሳትን፣ የሰብልና የመኖ ምርትን

እንዲያመርቱ በማድረግ ከሰብል ምርት የሚገኘውን ተረፈ ምርት ለመኖ አገልግሎት

እንዲጠቀሙበትና እንዲሁም ሌሎች የኑሮ ማሻሻያ ሥራዎችን በተጓዳኝ እንዲተገብሩና

ተመጋጋቢ እንዲሆን በማድረግ የተጓዳኝ አመራረት ዘዴ ነው፡፡

10.3.2. ስፔሻላይዜሽን /መንደርን መሰረት ያደረገ አረባብና አመራረት/ ዘዴ

የተወሰኑ የምርት ዓይነቶች የሚመረትባቸው የአርብቶ/ከፊል አርብቶ አደር አካባቢዎች ምርቶቹ

ባላቸው አንጻራዊ ኢኮኖሚያዊ ጠቀሜታ ላይ የተመሰረተ የእንስሳት እርባታ፣ ተፈጥሮ ሃብት እና

ሰብል ምርቶች ላይ በማተኮር መንደርን መሰረት ያደረገ አመራረት/አረባብ ዘይቤን መከተል

ያስፈልጋል፡፡ በዚሁ መሰረት፡-

 መንደርን መሰረት ያደረገ የአረባብና አመራረት ዘዴ /ስፔሻላይዜሽን/ በአካባቢው ኢኮኖሚያዊ

ጠቀሜታቸው ከፍተኛና የአየር ንብረቱ ተስማሚ የሆኑ የእንስሳትና የእንስሳት ምርቶችን

በዋናነት በአካባቢው በማምረት ለገበያ ምቹ እንዲሆኑ የሚደረግብት የአሰራር ሁኔታ ሲሆን፣

 በከፊል አርብቶ አደር አካባቢ ለልማቱ በተገኘው የተፈጥሮና ሰው ሰራሽ ጸጋ(መስኖ)

በመጠቀም በኩታገጠም አሰራር የሚመረቱትን የሰብል እና መኖ ልማት ሥራዎች በስፋት

እንዲያመርቱ በማድረግ ማህበረሰቡ የሚጠቀምበት የአሰራር ዘዴ ነው፡፡ ለውጤታማነቱም

አስፈላጊ የሆኑ የመሰረተ ልማት አውታሮችን የመዘርጋት፣ የምርት ግብዓቶችን የማቅረብና

የገበያ ትስስርን የማመቻቸት ተግባራት ይከናወናሉ፡፡

10.4. ሁሉን አቀፍ የኤክስቴንሽን አገልግሎት /Inclusive Extension Service/

የኤክስቴንሽን አቀራረቡ በሞዴል አርብቶ/ ከፊል አርብቶ አደሮች ላይ ትኩረት ከማድረግ ይልቅ ሙሉ

ቤተሰብን እና ማህበረሰብን ያቀፈ አቀራረብ ፋይዳ ስለሚኖረው ትኩረት ሰጥቶ መሰራት ይገባል፡፡ የዚህ

አሰራር በልማቱ ላይ ከፍተኛ አስተዋጽኦ ያላቸውን ሴቶችን፣ ወጣቶችን እና በአካባቢው ከልማቱ

ተጠቃሚ ሊሆኑ ያሰቡትን ሁሉ በኤክስቴንሽን አገልግሎቱ ተጠቃሚ መሆን ይገባቸዋል፡፡

10.5. የብዙ ተዋናዮች (Pluralsitic) የኤክስቴንሽን አገልግሎት

በሀገራችን አብዛኛው ግብርና ኤክስቴንሽን አገልግሎት በመንግስት የሚሰጥ ሲሆን በተወሰነ ደረጃም

ቢሆን በሌሎች በዘርፉ በተሰማሩ ባለድርሻ አካላትና በልማት አጋር ድርጅቶች ይሰጣል፡፡ ይሁን እንጂ

ይህንን አቀናጅቶ በመምራትና ሥራን የጋራ በማድረግ በኩል ክፍተት ይታያል፡፡ በመሆኑም

ኤክስቴንሽን አገልግሎቱን ለማሳለጥና የመንግስትን ወጪ ለመቀነስ የብዙ ተዋናዮች (በመንግስት፣

በማህበራት፣ በንግድ ድርጅቶች፣ መንግስታዊ ባልሆኑ ድርጅቶች፣ የልማት አጋር አካላት፣ በግል

ተቋማት፣ በግብዓት አቅራቢዎች፣ በከፍተኛ የትምህርትና የግብርና ምርምር ተቋማት) ኤክስቴንሽን

አገልግሎት አሰጣጥ መከተል ያስፈልጋል፡፡

10.6. መልካም ተሞክሮን ማስፋት

የአርብቶ/ከፊል አርብቶ አደሩን ምርት እና ምርታማነትን በጥራትና በመጠን ከማሳደግ አንፃር ምርጥ

ተሞክሮን ማስፋት ቀዳሚው ተግባር ሲሆን በሞዴል አርብቶ/ከፊል አርብቶ አደሮች ደረጃ ተሞክረው

ውጤታማ መሆናቸው የተረጋገጠላቸው ቴክኖሎጂዎችን እና የአሰራር ዘዴዎችን በማሰባሰብ እና

በመቀመር ወደ ሌሎች ተመሳሳይ አካባቢዎች እንዲሰፋ ይደረጋል፡፡

10.7. አርብቶ/ከፊል አርብቶ አደሩን እውቀትና ክህሎት ማጎልበት

10.7.1. በሞዴል አርብቶ/ከፊል አርብቶ አደሮች የስራ ቦታ ላይ የሚሰጥ ስልጠና

መልካም ተሞክሮዎችን በሌሎች ተመሳሳይ አካባቢዎች ለሚገኙ አርብቶ/ከፊል አርብቶ አደሮች

ለማድረስ በዋናነት የሞዴል አርብቶ/ከፊል አርብቶ አደሮችን የስራ ቦታንና የአርብቶ አደር ማሰልጠኛ

ማእከላትን በመጠቀም በተግባር ሰርቶ በማሳየት የማሰልጠን ስራ ይካሄዳል፡፡ እንዲሁም በሞዴል

አርብቶ/ከፊል አርብቶ አደሮች የተገኘውን የመልካም ተሞክሮ ውጤት የአካባቢው አርብቶ/ከፊል

አደሮች እርስ በእርስ እንዲማማሩበት እና የልምድ ልውውጥ እንዲያደርጉ እገዛ ከማድረጉም በላይ

በተግባር ስልጠና ወቅት የሚተላለፈው መልእክት በፍጥነት ተቀባይነት እንዲያገኝ ያደርጋል፡፡

10.7.2. የአርብቶ አደር ማሠልጠኛ ማዕከላትን መሠረት ያደረገ ስልጠና

የኤክስቴንሽን አገልግሎት አሰጣጥ የአርብቶ አደር ማሰልጠኛ ማእከላትን መሰረት ያደረገ ስልጠና

የሚሰጥ ሆኖ በሁሉም የክልሉ ወረዳዎች/ቀበሌዎች አንዳንድ የአርብቶ አደር ማሰልጠኛ ማእከላትን

በማቋቋምና ያሉትንም በማጠናከር የአርብቶ/ከፊል አርብቶ አደሩን እውቀትና ክህሎት ማሳደግና

የአዳዲስ አሰራሮችና ቴክኖሎጂዎች ተጠቃሚ እንዲሆን በማስተዋወቅ ረገድ ማእከላቱ የራሳቸው ሚና

አላቸው፡፡ እነዚህ ማእከላት በአካባቢ ዋና ዋና ምርቶች ላይ ከአርብቶ/ከፊል አርብቶ አደሩ አተገባበር

በተለየ እና ቴክኒኩን ባሟላ ሁኔታ በጥራት በመተግበር አርብቶ/ከፊል አርብቶ አደሩን ለማስተማር

እንዲችሉ ይደረጋል፡፡ የአርብቶ/ከፊል አርብቶ አደሩን እውቀት እና ክህሎት ለማዳበር የሚያስችል

የሞጁላር እና የአጫጭር ጊዜ ስልጠናዎች እንዲሰጡ ይደረጋል፡፡

10.7.3. የአርብቶአደር ከቦታ ቦታ እንቅስቃሴ መሰረት ያደረገ ስልጠና

አርብቶአደሩ እንስሳቱን ይዞ በሚንቀሳቀስበት ጊዜ የሚሰጠው ስልጠና በግል እና በቡድን ሊሆን

ይችላል፡፡ ከማህበረሰቡ ተመልምለው አገልግሎት የሚሰጡ የማህበረሰብ የእንስሳት ጤና ቴክንሺያን

አማካኝነት የግል እና የቡድን የኤክስቴንሽን አገልግሎት እንዲያገኙ ይደረጋል፡፡ የቡድን ስልጠናው

የአርብቶአደር የመስክ ትምህርት ቤት (PFS)፣ የአርብቶአደር የምርምር ኤክስቴንሽን ቡድን

pastoralist research extension groups (PREG)፣ pastoralist development groups

(PDG)፣ pastoralist innovation groups (PIG)፣ pastoralist common interest groups

(PCIG) እና የአርብቶአደር ኤክስቴንሽን ተጠቃሚ ቡድን በማደራጀት የኤክስቴንሽን አገልግሎት

የሚያገኙበት ሁኔታ ይመቻቻል፡፡

10.8. የአርብቶ አደር ማሰልጠኛ ማዕከላትን መሰረት ያደረገ የኤክስቴንሽ አገልግሎት

የኤክስቴንሽን አገልግሎት በዋናነት የአርብቶ አደር ማሰልጠኛ ማእከላትን መሠረት ያደረገ ቢሆንም

እንደአርብቶ አደሩ የአኗኗር ዘይቤ ሁኔታን ተከትሎ የኤክስቴንሽን አገልግሎት አሰጣጡ በተንቀሳቃሽ

አቀራረብ ዘዴ ለሚንቀሳቀሱ አርብቶ አደሮች በቦታው አብሮ በመጓዝ የሚሰጥ ይሆናል፡፡ ለእንስሳት

እርባታ አመቺና አማካይ በሆኑ አርብቶአደሩ በቋሚነት በሚገኝባቸው ቀበሌዎች አንዳንድ የአርብቶ

አደር ማሰልጠኛ ማእከላትን በማቋቋም የማህበረሰቡን እውቀትና ክህሎት በማሳደግ፤ አዳዲስ የአሰራር

ስልቶችንና ቴክኖሎጂዎች ተጠቃሚ እንዲሆን በማድረግ ረገድ ማእከላት የላቀ ሚና ይጫወታሉ፡፡

ይሁንና አርብቶ አደሮች በሚንቀሳቀሱባቸው አካባቢዎች እንደ ፓኬጆቹ አተገባበር አመቺነት

ኤክስቴንሽን አገልግሎት ይሰጣል፡፡

ስለሆነም የአርብቶ አደር ማሰልጠኛ ማእከላት የመደበኛ የኤክስቴንሽን ፕሮግራምን ለማካሄድ፣

የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሙያ የንድፈ ሃሳብና የተግባር

ሥልጠናና የመረጃና የማማከር አገልግሎት ለመስጠት፣ የተሻሻሉ የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት የተግባር ሰርቶ ማሳያዎችን ለማካሄድና እንደ ኢግዚቢሽን

ማእከልነትም ያገለግላሉ፡፡

በአርብቶ አደር ማስልጠኛ ማእከላት ደረጃ ሥልጠና ከመስጠት በተጨማሪ የሚከናወኑ ዋና

ዋና ተግባራት፡-

 ለተለያዩ የአርብቶ/ከፊል አርብቶ አደር ሥራዎች የሚሰጡ ሥልጠናዎችን መሰረት

በማድረግ ሰርቶ ማሳያዎችን ማደራጀት፣

 ለአርብቶ/ከፊል አርብቶ አደሩ፣ የእንስሳት እርባታ፣ ተፈጥሮ ሃብት ልማትና ጥበቃ እና

እርሻ ልማት ስራ ላይ ለተሰማሩ ባለሀብቶችና ለሚመለከታቸው አካላት ወቅታዊ መረጃ

ተጠቃሚ እንዲሆኑ ለማስቻል፣ (የአየር ጠባይ፣ የእንስሳትና እጸዋት በሽታ ክስተት እና

የአካባቢ መሰረታዊ መረጃዎች ወ.ዘ.ተ.) በማሰባሰብና በማደራጀት በወቅቱ እንዲቀርብ

ይደረጋል፣

 አዳዲስ ቴክኖሎጂዎችንና አሰራሮችን ለአርብቶ/ከፊል አርብቶ አደሩ ማስተዋወቅ፣

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ቴክኖሎጂ ሞዴል

ስራዎችን ትምህርት ለመስጠት አመቺ በሚሆኑበት ሁኔታ በማሰባሰብና በቋሚነት

የሚታዩበት ኤግዚቢሽን ማዕከላትን በማደራጀት የእውቀት ሽግግር እንዲኖር ማስቻል፣

 በየአካባቢው ሥራ ለመፍጠር ለሚንቀሳቀሱ ባለሀብቶች፣ ወጣቶች፣ ሴቶችና አርብቶ/ከፊል

አርብቶ አደሮች የቀበሌውን የልማት አማራጭ ይለያል፤ ለወጣቶችና ለሴቶች የአዋጭነት

ስሌት በመሥራት የምክር አገልግሎት መስጠት፣

 አርብቶ/ከፊል አርብቶ አደሩ ከባህላዊ አረባብ ዘዴ ወደ ዘመናዊ አረባብ ዘዴ እንዲሸጋገር

የምክር አገልግሎት መስጠት፣

 የአካል ጉዳተኞችና የኤች አይ ቪ/HIV/ ህሙማን የእንስሳት እርባታ፣የተፈጥሮ ሃብት እና

ሰብል ልማት ዘርፍ ተጠቃሚ ለማድረግ የኤክስቴንሽን አገልግሎት መስጠት፣

 አርብቶ/ከፊል አርብቶ አደሮች የመጻፍና የማንበብ ክህሎታቸውን ለማሳደግ ፣ የተቀናጀ

ተግባር ተኮር የጎልማሶች ትምህርት ተግባራዊ ማድረግ፣

 ከማዕከላት ወደ ማዕከላት የእውቀት ሽግግርን ለማጠናከር የልምድ ልውውጥ ተግባራት

እንዲካሄዱ ማድረግ፣

 የአርብቶ/ከፊል አርብቶ አደር ሴቶችን የሥራ ጫና የሚቀንሱ ቴክኖሎጂዎችን ማስተዋወቅ፣

 የሥርዓተ ምግብ ተኮር የኤክስቴንሽን አገልግሎት መስጠት፣

 በምርት ደህንነት አያየዝ፣ ጥበቃና በቤት ውስጥ አዘገጃጀት ዙሪያ የማህበረሰቡን ዕውቀት

ማሻሻል፣

 በምግብ ንጥረ ነገር ይዘታቸው የበለፀጉ እንደ አትክልት፣ ፍራፍሬ፣ ጥራጥሬና

ባዮፎርቲፋይድ ሰብሎችን አጠቃቀም ማስተዋወቅ፣

 የምግብ መጠቀሚያ ጊዜን ለማራዘምና የምግብ ንጥረ ነገር ብክንትን ለመቀነስ የሚያስችሉ

ቴኮኖሎጂዎችን እና የማህበረሰቡን እዉቀቶችን ልየታ ማድረግ፣ ማልማትና የማስፋት ስራ

መተግበር፣

 የአየር ንብረትን ለውጥ ተጽዕኖ መቋቋም የሚያስችል የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ዘዴ እንዲተገበር የኤክስቴንሽን አገልግሎት መስጠት፣

 የተፈጥሮ ሃብት ልማትና ጥበቃ ሥራዎች በሞዴልነት በማስተዋወቅ አርብቶ/ከፊል

አርብቶአደሩ እንዲተገብር የንድፈ ሃሳብና የክህሎት ስልጠና መስጠት፣

10.9. ተሳትፏዊ የኤክስቴንሽን አገልግሎት

የኤክስቴንሽን ሥርዓት ካሉት መሰረተ ሃሳቦች በቀዳሚነት ተጠቃሚው ማህበረሰቡ የራሱን ችግር

በራሱ የሚፈታበት ዘዴ እንዲኖረው ለማድረግ ተሳትፎአዊ የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ኤክስቴንሽን አካሄድን መከተል ነው፡፡ ይህንንም ለማድረግ

አርብቶ/ከፊል አርብቶ አደሮች እና ሌሎች ኤክስቴንሽን ተጠቃሚ አካላት ያሉባቸውን ችግሮች

በመለየት ቅደም ተከተል ሰጥተው ከዕቅድ ዝግጅት አስከ ክትትልና ግምገማ ድረስ ያሉትን ሥራዎች

ከሚመለከታቸው ባለድርሻ አካላት ጋር በመሆን መሥራት ይጠበቅባቸዋል፡፡ ተጠቃሚው ማህበረሰብ

በአካባቢው የሚካሄደውን የልማት እንቅስቃሴ የራሳቸው መሆኑን አምነው በመቀበል በልማት ሥራው

ሂደት ላይ ሙሉ ተሳትፎ እንዲያደርጉ ግንዛቤ መፈጠር ይኖርበታል፡፡

ስለሆነም የኤክስቴንሽን አርብቶ/ከፊል አርብቶ አደሩ በረዥም ጊዜ ልምዱ ያካበተውን ዕውቀት ከግምት

ውስጥ የሚያስገባ ስለሚሆን ተሳትፎአዊ የኤክስቴንሽን አገልግሎት የሚከተሉትን ነጥቦች ያካትታል፡፡

10.9.1. ህብረተሰቡን ማነሳሳት

የአርብቶ/ከፊል አርብቶ አደሩ ማህበረሰብ ራሱን የሚያስተዳድርበት ማህበራዊና ባህላዊ ተቋም

እንዳለው ግልፅ ነው፡፡ እነዚህን ተቋማት ለኤክስቴንሽን አገልግሎት መጠቀም ፋይዳው የጎላ ነው፡፡

በመሆኑም ተቋማቱ በአርብቶ/ከፊል አርብቶ አደሩ ዘንድ ከፍተኛ ተሰሚነትና ተቀባይነት ባላቸው የጎሳ

መሪዎች የሚመሩ ሲሆን የተፈጥሮ ግጦሽና ውሃ አጠቃቀም (በጎሳዎች መካከል የሚከሰተውን ግጭት

በመፍታትና በማስታረቅ) በመንግስትና በህዝብ መካከል ድልድይ ሆኖ በማገልገል ጠቃሚ ሚና

ይጫወታሉ፡፡

ስለዚህ የልማት ሰራተኞች ከሁሉ አስቀድሞ ከጎሳ መሪዎች፣ አባገዳዎች፣ ከቀበሌ መስተዳድር አካላት፣

ከሐይማኖት መሪዎች፣ ከአካባቢ ሽማግሌዎችና እንዲሁም ተቀባይነት ካላቸው ሴቶችና ወጣቶች ጋር

የጠበቀ ግንኙነት በመፍጠር ስለራሱም ሆነ ይዞ በሚሄደው የልማት ሃሳብ ላይ ግልፅ ግንዛቤ

በማስጨበጥ ማህበረሰቡን እንዲያነሳሱለት ማድረግ ያስፈልጋል፡፡ በዚሁ አግባብ ማህበረሰብ በመድረስ

የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት የአሰራር ድክመቶችን እንዲለይ

በማድረግና በተለይም በባህላዊና ኢኮኖሚያዊ አደረጃጀቱ አዳዲስ ለውጦችን ለመቀበል የሚያስችለው

መሆኑን በመመርመር ጎጂ ልማዶችን በማስወገድ ለለውጥ እንዲነሳሳና በአዲስ አሰራር ለመሳተፍ

እንዲችል ማነቃቃትን ያጠቃልላል፡፡

10.9.2. ማህበረሰቡን ማደራጀት

ለአርብቶ/ከፊል አርብቶ አደሩ ማህበረሰብ ቀልጣፋና ዘለቄታነት ያለው የኤክስቴንሽን አገልግሎት

ለመስጠት ያመች ዘንድ ባህላዊውን አደረጃጀት በመጠቀም የጋራ ፍላጎትን መሰረት ባደረገ መልኩ

በኤክስቴንሽን ቡድንና በፓኬጅ ዙሪያ ማደራጀት፣ ምክር ለመስጠትና መልዕክቶችን በቀላሉ

በማስተላለፍ ረገድ ጠቃሚነቱ የጎላ ነው፡፡ ይህም፡-

 ልማት ሠራተኞች ወደ ብዙ አርብቶ/ከፊል አርብቶ አደሮች ጋር ለመድረስ አመቺ ሁኔታን

ይፈጥራል፣ በቀላሉም የአዳዲስ ቴክኖሎጂ ተጠቃሚ እንዲሆኑ ይረዳል፣

 አርብቶ/ከፊል አርብቶ አደሮች የልማት ሥራዎችን ከዕቅድ ዝግጅት እስክ ትግበራ ድረስ

ባለው ሂደት ዕርስ በዕርሳቸው እንዲማማሩና እንዲረዳዱ ምቹ ሁኔታን ይፈጥራል፣

 በተናጠል ማድረስ የማይቻሉትን አዳዲስ ቴክኖሎጂዎችን በጋራ በመውሰድና ለመጠቀም

ያመቻል፣

 በማህበረሰቡ ፍላጎት መሰረት የግብዓት አቅርቦት እና ሥርጭት በቀላሉ ተደራሽ ለማድረግ

ይረዳል፣

 በተናጠል ሊፈቱ የማይችሉ ችግሮችን በጋራ ለመፍታትና የልማት ሥራዎችን

ለማከናወን ያግዛል::

 ለሚመረቱ ምርቶች የገበያ ሰንሰለትን በመፍጠር ፈጣን የሆነ የገበያ መረጃን ለማግኘት

ይረዳል፡፡

 በድርቅ ወቅት የሚከሰት የመኖና የውሃ ዕጥረት እንዲሁም የእንስሳትና የእፀዋት

በሽታዎች ክስተት መረጃዎችን ለመለዋወጥ ይረዳል፣

 የእርስ በእርስ ልምድ ልውውጥ እንዲዳብር ምቹ ሁኔታን ይፈጥራል፣

 የሴቶችና ወጣቶች የልማት ተሳታፊነትና ተጠቃሚነትን ለማረጋገጥ ይጠቅማል፣

10.10. የተቀናጀ የተፋሰስ ልማትን መሰረት ያደረገ የኤክስቴንሽን አገልግሎት

የአርብቶ/ከፊል አርብቶ አደር አካባቢዎች በሸለቆዎች፣ በገፀ-ምድርና በከርሰ-ምድር ውሃ ሃብት የበለፀጉ

በመሆናቸው በእነዚህ አካባቢዎች የሚደርሰውን ተደጋጋሚ ድርቅ ለመቋቋምና ዘለቄታዊ ልማትን

ለማምጣት ውሃን ማዕከል ያደረገ የተቀናጀ የተፋሰስ ልማት ተግባራዊ ይደረጋል፡፡ በዚሁ መሰረት

የግጦሽ መሬት ማሻሻል፣ አዳዲስ መጤ አረሞችን ማስወገድ፣ የማህበረሰብ ኩሬዎችን ማደስና አዳዲስ

መገንባት፣ ኤላና አነስተኛ ጥልቀት ያላቸው ጉድጓዶች መቆፈር፣ ከሎ መስራት፣ አነስተኛ ግድቦችን

መገንባት፣ የመኖ ልማት ማካሄድ እና ውሃ ወደ መሬት እንዲገባ የሚረዱ የተለያዩ የውሃ

ማሰባሰቢያና ማስረጊያ ስትራክቸሮች በመስራት የእንስሳት ሃብት ልማትን እና ተጓዳኝ እርሻ ልማት

ምርትና ምርታማነት ማሳደግ ይገባል፡፡

11. የአርብቶ/ከፊል አርብቶ አደርን መሰረት ያደረገ ኤክስቴንሽን አገልግሎት

አቀራረብ

የኤክስቴንሽን አገልግሎት አሰጣጥ በአርብቶ አደር አካባቢ በእንሰሳት ሃብት ላይ ያተኮረ ሆኖ የእንሰሳት

ጤናን፣ መኖ ልማትን፣ ውሃ ባለበት አካባቢ አትክልትና ፍርፍሬ እና ተስማሚ የሆኑ ሰብሎችን ገበያ

ተኮር በሆነ መልኩ በጥራትና በብዛት ለማምረት የሚረዱ ፓኬጆችን በማዘጋጀት ተግባራዊ ይደረጋል፡፡

11.1. የሙሉ ፓኬጅ አቀራረብ ዘዴን የተከተለ

ሙሉ ፓኬጅ ሲባል በአርብቶ/ከፊል አርብቶ አደር ደረጃ በእንሰሳት እርባታ መልካም የእንስሳት

እርባታ አሰራር/good animal husbandary practices ወይም በሰብል ወይም በተፈጥሮ ሀብት

ልማት ወይም በጣምራነት ሥራዎች የባለሙያ ምክርን ያካተተና አስፈላጊ ግብዓቶች በምክረ ሃሳቡ

መሰረት ተጠቅሞ ውጤታማ የሆነ፣ በባለሙያ ክትትል ተደርጎበትና መረጃዎች በአግባቡ በመመዝገብ

የተተገበረ የፓኬጅ ዓይነት ሲሆን ከመነሻው በቢዝነስ ፕላን የተደገፈ ነው፡፡ የሙሉ ፓኬጅ አጠቃቀም

ትግበራ በእርብቶአደሩ አካባቢ የአርብቶአደሩን ተንቀሰቃሽንት ፣ በቤት አካባቢ በሚቀሩ ማህበረሰብ

እና በከፊል አርብቶአደር አካባቢ የሚተገበር ሆኖ አተገባበሩም ኮሞዲቲን መሰረት ያደረገ ነው፡፡ ይህም

በእርባታ፣ ለቀይ ሥጋ የሚሆን እንስሳት ድለባና ማሞከት፣ በወተት ልማት፣ በንብ፣ በዶሮ፣በመኖ

ልማትና ዝግጅት፣ ዓሣ እርባታና እንደአካባቢው ተጨባጭ ሁኔታ በሰብልና አትክልት ልማት ላይ

የሚሰራ ነው፡፡

11.1.1. የሙሉ ፓኬጅ አፈጻጸም አቅጣጫዎች

 የአካባቢ ስፔሻላይዜሽን መሰረት ያደረገ አፈጻጸም ይሆናል፣

 በገበያ ተፈላጊ ለሆኑ ምርቶች ልዩ ትኩረት ተሰጥቶ ይፈጸማል፤

 ምርትና ምርታማነትን ለማሳደግ በአርብቶ/ከፊል አርብቶ አደር ደረጃ ተሞክረው

ውጤታማ የሆኑ አሰራሮች እየተለዩ ተግባራዊ ይደረጋሉ፣

 አርብቶ/ከፊል አርብቶ አደሮችን በሚያሳትፍ አግባብ ተከታታይ ሥልጠናና የምክር

አግልግሎት በመስጠት ይተገበራል፣

 ፓኬጁን ተግባራዊ የሚያደርጉ አካባቢዎችና ተጠቃሚዎች መረጃ ተለይቶ ይያዛል፤

 ሙሉ ፓኬጅን ተግባራዊ ያደረጉ አርብቶ/ከፊል አርብቶ አደር ስራዎች በሌሎች

አርብቶ/ከፊል አርብቶ አደሮች እንዲጎበኙ ይደረጋል፣

 ለፓኬጁ ትግበራ የሚያስፈልጉ ግብዓቶች ተለይተው በወቅቱ ይቀርባሉ፣

 መግዛት ለማይችሉ ማህበረሰብ የብድር አገልግሎት ይመቻቻል፣

 በአጭርና የረዥም ጊዜ ዝናብ ወቅት እና በመስኖ የሚሰሩ ተግባራት ተለይተው ዕቅድ

ተዘጋጅቶላቸው ይፈጸማሉ፣

 ሁሉም አርብቶ/ከፊል አርብቶ አደሮች ለሚያከናውኗቸው ተግባራት የቢዝነስ ፕላን

እንዲያዘጋጁ እና መረጃ እንዲይዙ አስፈላጊው የሙያ እገዛ ይደረግላቸዋል፣

 በልማቱ ውስጥ ወጣቶችና ሴቶች እንዲሳተፉ ይደረጋል፣

 ለፓኬጁ ትግበራ የሚያስፈልገው ቦታ እንዲመቻች ይደረጋል ፣

 በግልና በቡድን ተደራጅተው የእንስሳትና ሰብል ምርቶች እሴት መጨመር ላይ

የተሰማሩትን አርብቶ/ከፊል አርብቶ አደሮች ከኢንዱስትሪና ከገበያ ተዋናውያን ጋር

በማስተሳሰር የግብዓትና የምርት ግብይት ተጠቃሚ እንዲሆኑ ይደረጋል፣

 የሚመረቱ የእንስሳት እርባታ፣ ተፈጥሮ ሃብት እና እርሻ ልማት ምርቶች ወደ ውጪ

ከሚልኩ ነጋዴዎች ጋር በማስተሳሰር ገበያ እንዲፈጠር ይደረጋል፣

11.2. የመልካም ተሞክሮ ማስፋት አሰራርን የተከተለ

መልካም ተሞክሮ ማለት በአርብቶ/ከፊል አርብቶ አደር ደረጃ ተተግብረው ከተለመደው ምርታማነት

የተሻለ ውጤት ያስገኙ ቴክኖሎጂዎች ወይም አሰራሮች ሲሆኑ መልካም ተሞክሮ መቀመር ማለት

ደግሞ ከላይ የተገለጹትን ተሞክሮዎች እና ውጤታማ አሰራሮች ያለፉበትን ሂደት ለማስፋት አመቺ

በሆነ መልኩ ማዘጋጀት ማለት ነው፡፡ እነዚህን ተሞክሮዎች በማሰባሰብ እና በመቀመር ተመሳሳይ ስነ-

ምህዳር ወዳላቸው አካባቢዎች እንዲሰፋ ማድረግ ዋናው የእንስሳት እርባታ፣ ተፈጥሮ ሃብት ልማትና

ጥበቃ እና እርሻ ልማት ኤክስቴንሽን አቀራረብ ነው፡፡

11.2.1. መልካም ተሞክሮን ለማስፋት የምንከተላቸው አቅጣጫዎች

በአርብቶ/ከፊል አርብቶ አደር ደረጃ ተሞክረው ውጤታማ የሆኑ ቴክኖሎጂዎች እና አሰራሮች በተሟላ

ሁኔታ ይሰበሰባሉ፣ ይቀመራሉ፣ /ቅመራው ሲዘጋጅ ቀደም ሲል የጎደሉትን በማሟላት እና ተሞክሮው

ወደ ሌሎች አካባቢዎች ሲሰፋ ሊሟሉ የሚገቧቸውን ነገሮች እንዲሟሉ በማድረግ ነው፡፡

 በተቀመሩ መልካም ተሞክሮዎች ላይ የግንዛቤ ማስጨበጫ መድረኮች ይመቻቻሉ፣

 መልካም ተሞክሮውን ተግባራዊ የሚያደርጉ አርብቶ/ከፊል አርብቶ አደሮች እና ተስማሚ

አካባቢዎች ይለያሉ፣

 በቂ የመነሻ ካፒታል ለሌላቸው አርብቶ/ከፊል አርብቶ አደሮች በአበዳሪ ተቋማት ብድር

እንዲመቻች ይደረጋል፣

 ለተለዩ አርብቶ/ከፊል አርብቶ አደሮች ቢዝነስ ፕላን እንዲዘጋጅ ይደረጋል፣

 በተቀመሩ መልካም ተሞክሮዎች ላይ በየደረጃው በተግባር የተደገፉ ስልጠናዎች ይሰጣሉ፤

የልምድ ልውውጥ ይደረጋል፣

 ለተቀመሩ መልካም ተሞክሮዎች አስፈላጊው ግብዓት ይቀርባል፣

 የተቀመሩ መልካም ተሞክሮዎች ተግባራዊ ይደረጋሉ፣

 አስፈላጊው ክትትል እና ድጋፍ በማድረግ ውጤታማ እንዲሆኑ ይደረጋል፣

 ለሚያመርቱት ምርት የገበያ ትስስር ይፈጠራል፣

11.3. እሴት ለመጨመር የሚሰጥ የኤክስቴንሽን አገልግሎትን የተከተለ

ስፔሻላይዜሽንን መሰረት ያደረገ ስራ ላይ ለመሰማራት ፍቃደኛ የሆኑ አርብቶ/ከፊል አርብቶ አደሮችን

በግልና በቡድን በማደራጀት በግብዓትና በምርት ላይ እሴት በመጨመር፣ በቅድመ እና ድህረ ምርትና

ግብዓት መሳሪያዎች አቅርቦት፣ በባህላዊ ዘዴ ለሚሰሩ የዕደ ጥበብ ስራዎች፣ የመኖ፣ የሰብል፣

የአትክልትና ፍራፍሬ ዘር ብዜት ስራ ላይ እንዲሰማሩ በምክርና ስልጠና አስፈላጊው የሙያ እገዛ

ይደረጋል፡፡ ይህንንም ተግባራዊ ለማድረግ የሚከተሉትን አቅጣጫዎች መከተል ያስፈልጋል፡፡

 አርብቶ/ከፊል አርብቶ አደሮች፣ ወጣቶች እና ሴቶች በዚህ ስራ ላይ እንዲሰማሩ የማነሳሳት

ስራዎች ይሰራሉ፣

 ተመሳሳይ ፍላጎት ያላቸውን በፍላጎታቸው መሰረት በማደራጀት የክህሎት ስልጠና

ይሰጣል፣

 የግብዓትና ቴክኖሎጂ፣የስራ ቦታ እና የብድር አገልግሎት ይመቻቻል፣

 አስፈላጊው ሙያዊ ድጋፍና ክትትል ይደረጋል፣

11.4. የመስክ ላይ ትምህርት (PFS) አቀራረብን የተከተለ

የአርብቶ/ከፊል አርብቶ አደሮች የመስክ ላይ ትምህርት የኤክስቴንሽን አገልግሎት ለመስጠት

ከሚያስችሉ አቀራረቦች አንዱ ሲሆን ይህም በራሳቸው ፍላጎት መሰረት በቡድን በመደራጀት በሚሰሩት

ተግባራት ላይ እርስ በርሳቸው በመስክ ላይ የራሳቸውን ነባር እውቀትና አሰራር ከዘመናዊ አሰራሮችና

ቴክኖሎጂዎች ጋር እያወዳደሩ የሚማማሩበትና የሚመራመሩበት ነው፡፡ ከዚህም በተጨማሪ የጋራ

ችግራቸውን ለይተው በማወቅና በመተንተን ለችግሮቻቸው ተግባራዊ መፍትሄ የሚፈልጉበት

የኤክስቴንሽን አቀራረብ ነው፡፡

ይህም ዘዴ ማህበረሰቡ ካለው የአሰፋፈር፣ የእንስሳት አረባብና አመራረት ሁኔታን ግንዛቤ በማስገባት

እንደየአካባቢው ተጨባጭ ሁኔታ በቡድን በማደራጀት በአዳዲስ አሰራሮችና ቴክኖሎጂዎች ላይ

ክህሎታቸውን የሚያዳብር የምክርና የሙያ እገዛ የሚደረግላቸው ሆኖ በቀጣይነት እራሳቸውን ችለው

በራሳቸው የሚመሩና ከአገልግሎት ሰጪ ድርጅቶችና ተቋማት ጋር በቀጥታ የሚገናኙበት መንገድ

ነው፡፡ በመሆኑም ይህ አቀራረብ በአርብቶ/ከፊል አርብቶ አደሮች አካባቢ ትኩረት ሰጥቶ መተግበር

የሚከተሉት ጠቀሜታ ይኖረዋል፡፡

 የዕርስ በዕርስ የእውቀት ሽግግርን ያዳብራል፣

 የራሳቸውን ተግባር በመመራመር ለተከሰቱ ችግሮች የመፍትሄ ውሳኔ እንዲሰጡ

ያደርጋል፣ አዳዲስ እውቀቶችና አሰራሮች እንዲያፈልቁ ይረዳቸዋል፣

 በውሳኔ አሰጣጥ ላይ በራስ የመተማመን ችሎታቸውን ያዳብርላቸዋል፣

 የቡድን ውይይትንና መማማርን ያዳብራል፣

 የሴቶችን ተሳታፊነትና የቴክኖሎጂ ተጠቃሚነት፣ የመምራትና የማስተባበር አቅማቸውን

ያሳድጋል፤

 በቀጥታ ተሳታፊ ስለሚሆኑና በቡድን ተማምነውበት በራሳቸው የሥራ ቦታ

ስለሚመራመሩ አዳዲስ አሰራሮችን በመሞከር ሂደት ሊከሰቱ የሚችሉ ችግሮችን

ያቃልላል፣ አዳዲስ አሰራሮችና ቴክኖሎጂ ስርጸትን ያፋጥናል፣

12. የኤክስቴንሽን ተጠቃሚ ማህበረሰብ

የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሥራ ላይ የተሰማራ ማንኛውም

ማህበረሰብ የኤክስቴንሽን አገልግሎት ተጠቃሚ ይሆናል፡፡ በዚህም መሰረት የኤክስቴንሽን

ተጠቃሚዎች፡-

 አርብቶ/ከፊል አርብቶ አደር (አባወራ፣ እማወራ፣ ባለትዳር ሴቶችና በቤተሰብ ውስጥ

መስራት የሚችል የቤተሰብ አባል) ፣

 የአርብቶ/ከፊል አርብቶ አደር ሴቶችና ወጣቶች፣

 በአካባቢ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት መስክ

የተሰማሩ የግል ባለሃብቶች፣

 ልዩ ትኩረት የሚሹ የማህበረሰብ አካላት/ክፍሎች የአገልግሎቱ ተጠቃሚ ናቸው፡፡

የኤክስቴንሽን አገልግሎት ተጠቃሚ የሆኑ አርብቶ/ከፊል አርብቶ አደሮች ባላቸው የቴክኖሎጂ

አጠቃቀም በደረጃ ይለያሉ፡፡ ለአርብቶ/ከፊል አርብቶ አደሮች የሚሰጠው ደረጃ ከሚከናወነው የማስፋት

ስትራተጂ አኳያ የሚከናወን ሲሆን ይህም የሚፈለገውን የኤክስቴንሽን ድጋፍ አውቆ ለመስጠት

ያስችላል፡፡ እያንዳንዱ አርብቶ/ከፊል አደር ምርታማነትን ከማሳደግ አኳያ ከሚከተለው የባለሙያ

ምክርና ድጋፍ እንዲሁም የግብአት አጠቃቀም አንጻር በአንደኛ ደረጃ፣ ሁለተኛ ደረጃ እና ሶስተኛ ደረጃ

በመመደብ ሁለተኛ ደረጃ እና ሶስተኛ ደረጃ የተመደቡትን ወደ አንደኛ ደረጃ ለማሸጋገር

የሚያስችላቸውን ውጤታማ ስራ እንዲሰሩ ድጋፍ ይደረግላቸዋል፡፡ በዚህም መሰረት

በአርብቶ አደር አካባቢ፡-

በዚህ ደረጃ አሰጣጥ ውስጥ ሊካተቱ የሚችሉት ማንኛውም አርብቶአደር አካባቢ አርቢ፣ የተደራጁ

ወጣቶችና ሴቶችን ያካተተ ሲሆን በአንደኛ ደረጃ የሚመደቡት ከሚከተሉት መስፈርቶች 75(%) በመቶ

እና ከዚያ በላይ ያሟሉ፣ በሁለተኛ ደረጃ ላይ የሚመደቡት ደግሞ ከመስፈርቶቹ ከ50 እስከ 74 (%)

በመቶ ያሟሉ ሲሆን ከ50(%) በመቶ በታች የሆኑት በሶስተኛ ደረጃ የሚመደቡ ናቸው፡፡ በመሆኑም

መስፈርቶቹ እንደሚከተለው ቀርበዋል፡፡

 ከቦታ ቦታ የሚነቀሳቀሱ አርብቶአደሮች ዲጂታል ቴክኖሎጂን በመጠቀም ከእንስሳቶቻቸው

በተለይ የዳልጋ ከብቶችን 50(%) በመቶውን ዲጂታል መለያ (ታግ) ያስደረገ፣

 የተለያዩ የእንስሳት ሃብት ልማት ፓኬጆችን ተጠቃሚ የሆነ፣

 የአካባቢውን እና የወቅቱን ሁኔታ ባገናዘብ መልኩ እንስሳቱን ያስከተበ፣

 የግጦሽ መሬትን በፈረቃ መጠቀም የሚችሉ፣

 በአካባቢው ለግጭት መነሻ የሚሆኑ ክስተቶችን በሽምግልና መፍተት የሚችሉ፣

 በአካባቢው የሚገኙትን የተከለከሉ ቦታዎችና ፓርኮች እንዲሁም ኢነቨስትመንት ተቋማት

ውስጥ እንስሳቱን የማይለቅ፣

 በሚንቀሳቀሱበት ወቅት በደረሱበት አካባቢ ካለው መንግስታዊ መዋቅር ጋር መልካም

ግንኙነት የፈጠረና ሙሉ መረጃ መስጠትና አስፈላጊውን የኤክስቴንሽን አገልግሎት

ለማግኘት ፍላጎት ያሳየ/ የቻለ፣

 በሚንቀሳቀሱበት አካባቢ የማህበረሰብ አቀፍ የዝርያ ማሻሻያ ፕሮግራም መጠቀም የቻለ፣

 በሚንቀሳቀሱበት አካባቢ ለእንስሳቱም ሆነ ለማህበረሰቡ የውሃ አካላትን የሚገነባና

የሚያድስ፣

 አካባቢው የተፈጥሮ ሃብት ልማትን የሚያለማ፣ የሚንከባከብና በአግባቡ የሚጠቀም፣

 የተለያዩ ዲጂታል የኤክስቴንሽን አገልግሎት መስጫ ቴክኖሎጂዎችን (ሬድዮ፣ ሞባይል

ስልክ፣ አይ ቪ አር/8028፣ 8026፣6077/) መጠቀም የሚችል፣

በከፊል አርብቶ አደር አካባቢ፡-

በከፊል አርብቶ በደር አካባቢ የሚገኙት በእንስሳት እርባታ እና ተጓዳኝ እርሻ ልማት ላይ የተሰማሩ

ከፊል አርብቶ አደሮች፣ የተደራጁ ወጣቶችና ሴቶችን ያማከለ ሲሆን በእንስሳት እርባታ ወይም በመኖ

ልማት ወይም በሰብል ልማት ወይም በአትክልትና ፍራፍሬ ልማት የተዘጋጁ ፓኬጆችን በመከተል

የተገበሩ ሆነው የሚከተሉትን መስፈርቶች ማሟላት አለባቸው፡፡

1. ገበያ ተኮር በሆነ ምርት ላይ ስፔሻላይዝ ያደረገ እና ሌሎች ምርቶችን በተጓዳኝ እያመረተ

ያለ፣

2. የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ስራ ተግባሩን ቢዝነስ

ፕላን አዘጋጅቶ በተገቢው የጊዜ ሰሌዳ መሰረት የሚተገብር፣

3. ምርታማነትን ለማሳደግ የሚያስችሉ ግብአቶችን በተሟላ እና ውጤታማ በሆነ አግባብ

ተጠቅሞ ለውጤት የበቃ፣

 ምርጥ የእንሰሳት፣ የመኖና የሰብል ዝርያን የተጠቀመ፣

 የእንስሳት፣ የሰብልና የመኖ ልማት ሥራዎችን በፓኬጁ መሰረት የተገበረ፣

 የመሬት ለምነት የሚያሻሽሉ ግብአቶችን የተጠቀመ/ ማዳበሪያ፣ ፍግ እና ኮምፖስት/፣

 የእንስሳት እና የሰብል ተባይና በሽታን ለመከላከል ግብዓቶችን የተጠቀመ፣

 የተሻሻለ አሰራርን በመከተል አስፈላጊውን የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ልማት ስራ የሰራ፣

 የሰብል ተረፈ ምርትን አቀናብሮና ተበይነቱን አሻሽሎ ለመኖነት የተጠቀመ፣

 ድህረ ምርት ብክነት የሚቀንሱና የምርት ጥራት ለመጠበቅ የሚያስቸሉ

ቴክኖሎጂዎችን የተጠቀመ፣

4. ለአካባቢው የተቀመጠውን የምርታማነት ግብ/Bench Mark/ በማረጋገጥ ገቢውን ያሳደገ፣

5. ተገቢውን መረጃ መዝግቦ የያዘ፣

6. ለሌሎች ከፊል አርብቶ አደሮች በማሳየት እና በመደገፍ አርአያ የሆነ፣

7. የወሰደውን ብድር ወቅቱን ጠብቆ የመለሰ፣

8. የተፈጥሮ ሀብት ልማትን በአግባቡ በማልማት የተጠቀመ፣

9. የሰብል፣ የእንስሳትና የመኖ ልማት ሥራዎችን በምክረሃሳብ መሰረት የተገበረ፣

10. እንደ አስፈላጊነቱ ውሃን የማቆር፣ የማጠንፈፍ እና የመስኖ ስራ የሰራና ውጤታማ ያደረገ፣

11. ብክነትን በማስወገድ ካፒታሉን በቀጣይነት ያሳደገ ሊሆን ይገባል፡፡

በመሆኑም በአንደኛ ደረጃ የሚመደቡት ከፊል አርብቶአደሮች ከተጠቀሱት መስፈርቶች 80(%) በመቶ

እና ከዚያ በላይ ያሟላ፣ በሁለተኛ ደረጃ የሚመደቡ ከፊል አርብቶ አደሮች ከተጠቀሱት መስፈርቶች

ከ60-79(%) በመቶ ያሟሉ ሲሆኑ ከተጠቀሱት መስፈርቶች ከ60(%) በመቶ በታች ያስመዘገቡ ከሆኑ

በአብዛኛው ምርት እና ምርታማነትን ለማሳደግ የሚያስችሉ ግብአቶችን በተለያዩ ምክንያቶች

የማይጠቀሙ እና የተሻሻሉ አሰራሮችን ተግባራዊ የማያደርጉ ከፊል አርብቶ አደሮች በሦስተኛ ደረጃ

ላይ የሚመደቡ ናቸው፡፡ በመሆኑም በዚህ ደረጃ ላሉ ከፊል አርብቶ አደሮች በሁሉም ደረጃ ያሉ

ፈጻሚዎችና አስፈጻሚዎች በተቀናጀ አግባብ ትኩረት ሰጥተው መስራት ይጠበቀባቸዋል፡፡

13. የአርብቶ/ከፊል አርብቶአደር አካባቢ ኤክስቴንሽን አገልግሎት ሰጪ

ተቋማት አደረጃጀት

የኤክስቴንሽን አገልግሎት አደረጃጀት ቀልጣፋ የኤክስቴንሽን አገልግሎትን የሚያሳልጥ ሆኖ የዕዝ

ሰንሰለቱን በጠበቀና ወጥ በሆነ መልኩ የኤክስቴንሽን መልዕክት እንዲተላለፍና ሥራ ላይ እንዲውል

የሚረዳ ሲሆን የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ኤክስቴንሽን

በቀጥታ የማከናወን ኃላፊነት ያለባቸው በየደረጃው ያሉ አደረጃጀቶችና አስፈጻሚ አካላት ናቸው፡፡

ጠንካራ የአርብቶ/ከፊል አርብቶአደር ኤክስቴንሽን አደረጃጀት መፍጠር በአጠቃላይ ለግብርና እና

አርብቶአደር ልማት ፖሊሲዎችና ስትራቴጂዎች ውጤታማት እንዲሁም የኤክስቴንሽን እውቀትና

የመረጃ ፍሰት ከላይ ወደታችና ከታች ወደ ላይ እንዲተላለፍ ያደርጋል፡፡

በየደረጃው ያሉ የአርብቶ አደር ገጠር ልማት /የግብርና ልማት/እንስሳት ሃብት ልማት ጽ/ቤቶች

ከተለያየ ሙያ የተውጣጡ የቴክኒክ ቡድን ባለሙያዎች (SMS) ይኖሩታል፡፡ የእነዚህም ባለሙያዎች

ጥንቅር እንደየአካባቢው ተጨባጭ ሁኔታ የሚወሰን ሲሆን የሚከተሉትን ያካተተ ይሆናል፡፡

1. ኤክስቴንሽን ኮምኒኬሽን ባለሙያ

2. እንስሳት እርባታ ባለሙያ

3. የእንስሳት ጤና ባለሙያ

4. የመኖ ልማትና የተፈጥሮ ግጦሽ ባለሙያ

5. የግብርና ምጣኔ ሀብት ባለሙያ

6. የተፈጥሮ ሀብት ልማት እና ጥበቃ ባለሙያ

7. ሰብል ልማትና ጥበቃ ባለሙያ

8. የመስኖ ልማት ባለሙያ

9. የአትክልትና ፍራፍሬ ባለሙያ

10. የህብረት ሥራ ባለሙያ

11. የምግብና ሥርዓተ ምግብ ባለሙያ

12. የአደጋ ስጋት ቅነሳ ባለሙያ

13. የስርዓተ ጾታ ባለሙያ



36

14. የመስኖ መሀንዲስ

15. የICT ባለሙያ

13.1. የግብርና ሚኒስቴር/ የክልል/የዞንና

ወረዳ የኤክስቴንሽ ቴክኒክ ቡድን

ጥንቅር

የኤክስቴንሽን የቴክኒክ ቡድን አርብቶ/ከፊል

አርብቶ አደሩን ለመደገፍ በአደረጃጀቱ መሰረት

በግብርና ሚኒስቴር/ በክልል/ በዞንና ወረዳ

የአርበቶ አርብቶ አደር /ግብርና ልማት ቢሮና

ጽ/ቤቶች የቴክኒክ ቡድኑ ከላይ የተጠቀሱትን

ባለሙያዎች እንደአስፈላጊነቱ በማካተት

የሚቋቋም ይሆናል፡፡ ይህ ቡድን

የሚተላለፍለትን መልዕክት በተቋማዊ መልክ ተቀብሎ ከላይ ወደ ታችና ከታች ወደ ላይ

ያስተላልፋል፡፡

13.2. በቀበሌ ደረጃ የአርብቶ አደር ኤክስቴንሽን አደረጃጀት

በተንቀሳቃሽ አካባቢ የሚሰጠው የኤክስቴንሽን አገልግሎት እንደተጠበቀ ሆኖ በቋሚነት በየቀበሌው

አንዳንድ የአርብቶ አደር ማሰልጠኛ ማእከላት ይኖራሉ፡፡ እንደ ሕዝቡ አሰፋፈርና አኗኗር ሁኔታ

(አብዛኛው ኑሯቸው በእንስሳት እርባታ ላይ የተመሰረተ ከሆነ) የእንስሳት እርባታ ባለሙያን ቁጥር

መጨመር ይቻላል፡፡ የቀበሌ ኤክስቴንሽን አገልግሎት የሚሰጡ አካላት አደረጃጀትና አወቃቀር

የሚከተለው ይሆናል፡፡

13.2.1.የቀበሌ የአርብቶ አደር /ግብርና ልማት መዋቅር

ሀ. ቀበሌ የአርብቶአደር/ግብርና ልማት ጽ/ቤት ኃላፊ

ለ. የእንስሳት እርባታ ባለሙያ

ሐ. የእንስሳት ጤና ባለሙያ/ቴክኒሻን

መ. የተፈጥሮ ሀብት ልማትና ጥበቃ ባለሙያ

ሠ. የህብረት ሥራ ማደራጃ ባለሙያ

ረ. የሰብል ልማት ባለሙያ እንደቀበሌ ልዩ ሁኔታ ታይቶ የሚመደብ አካላት ያካተተ

ይሆናል፡፡

በመሆኑም የእንስሳት ጤናና የህብረት ሥራ አደራጅ ባለሙያ የሕዝቡ አሰፋፈር የተራራቀ በመሆኑ

እያንዳንዱ ባለሙያ ለአንድ ቀበሌ አገልግሎት የሚሰጥ ሲሆን የመስኖ ልማት ባለሙያ መስኖ

ባለባቸው ቀበሌዎች ለተመደቡበት ቀበሌ አገልግሎት እንዲሰጡ ይደረጋል፡፡

13.2.2. የቀበሌ የልማት ግብረሀይል፡-

የቀበሌው የኤክስቴንሽ አገልግሎት አሰጣጥ በማሳለጥ አርብቶና ከፊል አርብቶ አደሩን ተጠቃሚ

ለማድረግ የልማት ግብረሀይሉ አወቃቀር የሚከተለውን መልክ ያለው ሆኖ ይዋቀራል፡፡

 የቀበሌ አስተዳዳሪ ሰብሳቢ ሰብሳቢ

 የቀበሌ አርብቶአደር/ግብርና ልማት ጽ/ቤት ኃላፊ ጸሀፊ

 የቀበሌው ልማት ሠራተኞች (3-5) አባል

 የቀበሌ ስራ አስኪያጅ፣ አባል

 የቀበሌ ህዝባዊ ማህበራት /ወጣት፣ሴት/ (2) አባል

 ሌሎች የቀበሌ የመንግስት ተቋማት ኃላፊዎች አባላት አባል ይሆናሉ፡፡

13.2.3. የቀበሌውን ማህበረሰብ በቀጠና ማደራጀት፡-

በቀበሌው የሚገኘውን ማህበረሰብ በኤክስቴንሽን አገልግሎት ተደራሽ ለማድረግና ከተመደቡት ልማት

ሰራተኞች ጋር በቅርበት እና ተከታታይነት አግልሎት መስጠት እንዲችሉ ቀበሌውን በ3 ዞን/ቀጠና

መክፈል ያስፈልጋል፡፡ በመሆኑም እያንዳንዱ የልማት ጣቢያ ባለሙያ አንድ ቀጠና በቋሚነት ይዞ

እንዲያስተባብርና እንዲደግፍ ይደረጋል፡፡ በቀጠና የሚመደበው ልማት ሠራተኛ እንዳስፈለጊነቱና

ከሙያው አንጻር ሌሎችን ቀጠናዎች መርዳት ይኖርበታል፡፡

13.2.4. የልማት ሰራተኞችና የአርብቶ/ከፊል አርብቶ አደሮች ጥመርታ

ለኤክስቴንሽን አገልግሎት አሰጣጥ ያመች ዘንድ እንደ ሕዝቡ አሰፋፈርና የአኗኗር ዘይቤን መሰረት

ባደረገ መልኩ ልማት ሰራተኞች ቀጥታ ከልማት ቡድን ጋር እንዲገናኙ ሆኖ የኤክስቴንሽን አገልግሎት

ይሰጣል፡፡ ይህም ማለት ማህበረሰቡ በሚገኝባቸው አካባቢዎች የልማት ቡድኖች እንዲቋቋሙ በማድረግ

በልማት ሰራተኞች አማካኝነት ተገቢው የኤክስቴንሽን አገልግሎት እንዲያገኙ ይደረጋል፡፡ የእንስሳት

እርባታ፣ የሰብል፣ የአትክልትና ፍራፍሬና ተፈጥሮ ሃብት ልማትና ጥበቃ ላይ የሥልጠና ምክርና

የሰርቶ ማሳያ ተግባራትን የልማት ሰራተኛው በዋናነት በአርብቶ አደር ማሰልጠኛ ማእከላት እና

በሞዴል አርብቶ/ከፊል አርብቶ አደሮች የሚሰጥ ቢሆንም ሞዴል አርብቶ /ከፊል አርብቶ አደሮች

በተዋረድ ለተከታዮቻቸው መልዕክት ሊያስተላልፉም ሆነ በሰርቶ ማሳያነት ሲተገበሩ በፕሮግራም

አብረው በመሆን ድጋፍ ያደርጉላቸዋል፡፡

የተጠናከረ የኤክስቴንሽን አገልግሎት ለተጠቃሚው ማህበረሰብ በመስጠቱ ሂደት ውሰጥ በልማት

ሰራተኛውና በተጠቃሚው ማህበረሰብ መካከል ያለው ግንኙነት ወሳኝ እንደመሆኑ መጠን ጥመርታውን

ለይቶ ማወቅ አስፈላጊ ነው፡፡

ጥመርታውን ከሚወስኑት በርካታ ሁኔታዎች መካከል የአካባቢው የአየር ፀባይ፣ የመሬት አቀማመጥ፣

የሕዝብ አሰፋፈርና የቦታ ርቀት፣ የትራንስፖርት አመቺነት፣ የአረባብ፣ የአመራረትና የአኗኗር ዘይቤው

እና የተጠቃሚው የግንዛቤ ደረጃ ናቸው፡፡

አካባቢው በጣም ሞቃታማ፣ ማህበረሰቡም ተበታትኖ የሚኖር፤ መኖና ግጦሽ ፍለጋ ከቦታ ቦታ

የሚንቀሳቀስና አገልግሎቱ የሚሰጥበት አካባቢም የተራራቀና አመቺ የትራንስፖርት ሁኔታ

ያልተሟላለት ከሆነ የተቀላጠፈ የኤክስቴንሽን አገልግሎት ለመስጠት ያዳግታል፡፡ በመሆኑም ይህንን

ግንዛቤ ውስጥ ባሰገባ መልኩ ጥመርታውን በጥልቀት ማየት ይጠይቃል፡፡

13.2.4.1. በአርብቶ አደር አካባቢ፡-

በአንድ ቀበሌ ውስጥ ከ300 – 350 አርብቶአደሮች ይኖራሉ ተብሎ የሚገመት ሲሆን ጥምርታው

እንደሚከተለው ይሆናል፡-

 አንድ የልማት ሰራተኛ ከ 100 – 120 ለሚሆኑ አርብቶአደሮች፣

 ከ 8-12 የሚደርሱ የአርብቶ አደር ኤክስቴንሽን ልማት ቡድኖች ይቋቋማሉ፣

 በአንድ ኤክስቴንሽን ልማት ቡድን ውስጥ ደግሞ ከ 10-15 አርብቶ አደሮችን ያቅፋል፣

 እያንዳንዱ ኤክስቴንሽን ልማት ቡድን በአባላት የሚመረጡ ከሁለት እስከ ሶስት

ሞዴል አርብቶአደሮች ይኖሩታል፣

 በአንድ ኤክስቴንሽን ልማት ቡድን ከ2-3 ንኡስ ኤክስቴንሽን ቡድኖች ይኖሩታል፣

 በአንድ ንዑስ ኤክስቴንሽን ልማት ቡድን እስከ 5 አባላት ያሉት ሆኖ አንዱ የተሻለ

የተግባር አፈጻጸም ያለው (ሞዴል አርብቶ አደር) ንዑስ ኤክስቴንሽን ልማት ቡድኑ

ተጠሪ ይሆናል፡፡

ይሁንና በአንድ ቀበሌ የሚገኙ አርብቶአደሮች ቁጥራቸዉ ከ 350 በላይ ሆኖ ሲገኝ እንደአስፈላጊነቱ

የልማት ሰራተኛ ቁጥር ሊጨምር ይችላል፡፡

13.2.4.2. የከፊል አርብቶአደር አካባቢ፡-

ከቦታ ቦታ አንጻራዊ ልዩነት መኖሩ እንደተጠበቀ ሆኖ ከፊል አርብቶ አደር አካባቢዎች በወንዞችና

በሸለቆዎች እንዲሁም ለእርሻ ምቹ በሆኑ አካባቢዎች ተሰባስበው ጥምር ግብርና የሚካሄዱባቸው

እንደሆኑ ይታመናል፡፡ በመሆኑም በአንድ ቀበሌ ከ 500 - 700 ከፊል አርብቶ አደሮች ይኖራሉ ተብሎ

የሚገመት ሲሆን አንድ ልማት ሰራተኛ አገልግሎት የሚሰጣቸው፡-

 ከ 170 - 230 ከፊል አርብቶአደሮችን ይሆናል፣

 በአንድ ቀበሌ ውስጥ ከ11-15 የከፊል አርብቶአደር የኤክስቴንሽን ልማት ቡድኖች

ይኖሩታል፣

 አንድ ኤክስቴንሽን ልማት ቡድን ውስጥ ደግሞ ከ 15-20 ተጠቃሚዎች ይኖራሉ

ተብሎ ይገመታል፡

 እያንዳንዱ ኤክስቴንሽን ልማት ቡድን በአባላት የሚመረጥ አንድ ተጠሪ ይኖረዋል፣

 በአንድ ኤክስቴንሽን ልማት ቡድን ከ3-4 ንኡስ የኤክስቴንሽን ልማት ቡድኖች

ይኖሩታል፣

 በአንድ ንዑስ ኤክስቴንሽን ልማት ቡድን እስከ 5 አባላት ያሉት ሆኖ አንዱ የተሻለ

የተግባር አፈጻጸም ያለው (ሞዴል ከፊል አርብቶ አደር) የንዑስ ኤክስቴንሽን ልማት

ቡድኑ ተጠሪ ይሆናል።

 ይሁንና በአንድ ቀበሌ የሚገኙ ከፊል አርብቶአደሮች ቁጥራቸዉ ከ 700 በላይ ሆኖ

ሲገኝ እንደአስፈላጊነቱ የልማት ሰራተኛ ቁጥር ሊጨምር ይችላል፡፡እያንዳንዱ

የኤክስቴንሽን ልማት ቡድኑም አስተባባሪ፣ ጸሀፊና አባል ይኖረዋል፡፡

የቡድን መሪዎችም የልማት ሰራተኛውን ከአርብቶ/ከፊል አርብቶ አደሮች ጋር እንደድልድይ ሆነው

በማገናኘት የኤክስቴንሽን መልዕክቶች እንዲተላለፉ ዕገዛ ያደርጋሉ፡፡ በተጨማሪም አዳዲስ አሰራሮችና

ቴክኖሎጂዎች ለማስተዋወቅ እንደሞዴል ሆነው ያገለግላሉ፡፡ በዚህም መሰረት የልማት ሰራተኛውና

የአርብቶ አደሩ ጥመርታ አነስተኛ ሲሆን የልማት ሰራተኛው ከተገልጋዩ ማህበረሰብ ጋር የቅርብ

ግንኙነት ስለሚኖረው የማህበረሰቡን ችግር በቅርብ በመረዳት የጋራ መፍትሄ ለመፈለግና ጥራት

ያለው የምክር አገልግሎት ለመስጠት ያስችለዋል፡፡ ነገር ግን የልማት ሰራተኛውና የአርብቶ/ከፊል

አርብቶ አደሩ ጥመርታ ከፍተኛ ከሆነ የልማት ሰራተኛው የሚሰጠው አገልግሎት አናሳ ከመሆኑም

ባሻገር ግንኙነቱም የላላና የሥራውም ጥራት የተጓደለ ይሆናል፡፡ ሆኖም ግን ጥመርታው ከላይ

የተጠቀሱትን መነሻ ነጥቦች መሠረት በማድረግ በክልሎች ተጨባጭ ሁኔታ ይወሰናል፡፡

13.2.4.2.1. የኤክስቴንሽን ልማት ቡድን ተጠሪዎች አመራረጥ

የሚመረጡት የቡድን ተጠሪዎች፡-

 አባገዳዎች፣ የጎሳና የኃይማኖት መሪዎች፣

 በህብረተሰቡ ዘንድ ተቀባይነትና ተሰሚነት ያላቸውን ሌሎች አባላት፣

 ማንበብና መጻፍ የሚችሉ ቢሆን ይመረጣል፣

 አዳዲስ አሰራሮችን ለመቀበል ፈቃደኛ የሆኑ፣

 ከልማት ሰራተኞች ጋር አብረው ለመስራት ፍላጎትና ተነሳሽነት ያላቸው፣

 ያገኙትን እውቀትና ክህሎት ለተከታዮቻቸው ለማካፈል ሙሉ ፍላጎት ያላቸው፣

 ተከታዮቻቸው ያሉባቸውን ችግሮች አሰባስበው ለልማት ሰራተኛው በማቅረብ መፍትሄ

የሚያፈላልጉ ሆኖ ጾታን ያማከለ ቢሆን ይመረጣል፡፡

የቡድን ተጠሪዎች የኤክስቴንሽን መልእክት በስራቸው ላሉ የቡድን አባላት በአግባቡ

ስለማሰራጨታቸው በልማት ሰራተኞችና በወረዳ ባለሙያዎች የቅርብ ክትትልና ድጋፍ ሊደረግላቸው

ይገባል፡፡

13.2.5. ሴቶችን በቡድን ማደራጀት

ሴቶች በእንስሳት እርባታ፣ ሰብል፣ አትክልትና ፍራፍሬ፣ በተፈጥሮ ሃብት ልማትና ጥበቃ

እንቅስቃሴ ውስጥ ጉልህ አስተዋጽዖ ቢኖራቸውም ቀደም ሲል በነበሩት የኤክስቴንሽን ሥርዓቶች

የሚፈለገውን ያህል አገልግሎት አላገኙም፡፡ ይህንን ጉድለት ለመሙላትና ሴቶች ለልማቱ

የሚያበረክቱትን አስተዋፅዖ በዘመናዊ አሰራር ዘዴ ለማጠናከር በቡድን አደራጅቶ ትምህርት

የሚያገኙበትን መንገድ ማመቻቸት ያስፈልጋል፡፡ በዚህም መሰረት የተመደቡ ልማት ሰራተኞች

አስፈላጊውን ቅስቀሳ በማድረግ ፈቃደኛ የሆኑ ሴቶችን በቡድን በማደራጀት አስፈላጊውን ትምህርትና

እገዛ ይሰጣል፡፡

በልማት ሰራተኛው የሚሰጡ አገልግሎቶችም ፡-

 ለአርብቶ/ከፊል አርብቶ አደር ሴቶች የገቢ ማስገኛ የሚሆን ተስማሚ ቴክኖሎጂዎችን

በማፈላለግ ተጠቃሚ እንዲሆኑ ማድረግ፣

 የአርብቶ/ከፊል አርብቶ አደር ሴቶች ለልማት ማነቆ ከሆኑ ጎጂና ኋላ ቀር አሰራሮች በመላቀቅ

የልማት ተጠቃሚ እንዲሆኑ አስፈላጊውን ሁሉ ማድረግ፣

 ማህበረሰቡ ለሴቶች ካለው ሚዛናዊ ያልሆነ አመለካከት ላይ በማተኮር የባህሪ ለውጥ

እንዲኖረው ትምህርት መስጠት፣

 ጉልበታቸውን፣ ጊዜያቸውንና ዕውቀታቸውን በማስተባበር የጋራ ችግሮቻቸውን በጋራ

መፍታት እንዲችሉ ድጋፍ ማድረግ፣

 አርብቶ/ከፊል አርብቶ አደር ሴቶች በፓኬጅና በሞጁላር ሥልጠናዎች እኩል ተሳታፊና

ተጠቃሚ የሚሆኑበትን መንገድ ማመቻቸት፣

 ባለትዳር ሴቶችና እማወራዎች አዳዲስ ቴክኖሎጂዎችና አሰራሮች ተጠቃሚ በመሆን

የቤተሰቦቻቸውን የምግብ ዋስትናና ሌሎች ማህበራዊ ችግሮችን እንዲያቃልሉ አስፈላጊውን

ድጋፍ ማድረግ፣

13.2.6. የተደራጁ የወጣት ክበባትን የኤክስቴንሽን ተጠቃሚነት

በአካባቢው የሚገኙ ወጣቶች በተለይም ተማሪዎች የእንስሳት እርባታ፣ ሰብል፣ አትክልትና ፍራፍሬ

እና የተፈጥሮ ሃብት ልማትና ጥበቃ ግንዛቤ እንዲኖራቸው የወጣት ክበባትን ኤክስቴንሽን ተጠቃሚ

ለማድረግ እንዲቻል በቡድን ማደራጀት ያስፈልጋል፡፡ የልማት ሰራተኞች በአካባቢው ከሚገኙ



41

ትምህርት ቤቶችና የወጣት አደረጃጀቶች ጋር በመመካከርና በመቀናጀት ክበባት የሚቋቋሙበትን

መንገድ ያመቻቻሉ፡፡ የወጣት ክበባት በተለይ በደን ችግኝ ተከላና አካባቢን በመንከባከብ ጉልህ

አስተዋጽዖ ማበርከት የሚችሉ ሲሆን በሌሎችም የእንስሳት እርባታ፣በጓሮ አትክልት፣ በንብ ማነብ፣

በመኖ ልማትና በመሳሰሉት ሰፊ ተሳትፎ ማድረግ ይችላሉ፡፡ ለቤተሰቦቻቸውም በቀላሉ መልእክት

በማስተላለፍ በኩል ጉልህ አስተዋፅዖ አላቸው፡፡

ስለሆነም የሚከተሉት ላይ ትኩረት ሰጥቶ መስራት ይገባል:-

 አርብቶ/ከፊል አርብቶ አደር ወጣቶች በተለያዩ የገቢ ማስገኛ ዘርፎች ተሳታፊ የሚሆኑበትን

መንገድ ማመቻቸት፣

 የአርብቶ/ከፊል አርብቶ አደር ወጣቶች በዘመናዊ የእንስሳት እርባታ ፣ሰብል፣ አትክልትና

ፍራፍሬ እና የተፈጥሮ ሃብት ልማትና ጥበቃ ቴክኖሎጂዎች ሥልጠናና የቴክኒክ ድጋፍ

በማግኘት ለሙያው ያላቸውን አመለካከት በመለወጥ በልማት ሥራ ላይ ተሳትፏቸው

የሚጎለብትበት ሁኔታ ማመቻቸት፣

 ወጣቶች ስለሚኖሩበት አካባቢ የጋራ ግንዛቤ እንዲኖራቸውና አካባቢያቸውን በማልማትና

በመጠበቅ ሂደት ውስጥ እንዲሳተፉ ለማድረግ መቀስቀስና ማሰልጠን፤ በተግባርም ማሳየት፣

 እውቀታቸውን፣ ችሎታቸውን፣ ጊዜያቸውንና ጉልበታቸውን በማስተባበር የጋራ

ችግሮቻቸውን በጋራ ለመፍታት እንዲችሉ አስፈላጊውን ድጋፍ መሰጠት፣

 ለልማት ሥራ የሚያስፈልጋቸውን ግብዓቶችና ቁሳቁሶች በብድር የሚያገኙበትን መንገድ

ማመቻቸት፣

 ለወጣቶች የሚረዱ የገቢ ማስገኛ ፕሮጀክቶችን በራሳቸው ፍላጎትና ተሳትፎ አዘጋጅቶ

ተግባራዊ ማድረግ፣ ታታሪ ወጣቶች የሰሯቸውን ሥራዎች ለማጎልበት የልምድ ልውውጥ

ፕሮግራሞችን ማመቻቸት፣

 እሴት በሚጨምሩ የእንስሳት እርባታ፣ሰብል፣ አትክልትና ፍራፍሬ እና የተፈጥሮ ሃብት

ልማትና ጥበቃ ተግባራት ላይ ወጣቶችን በማደራጀት በአካባቢያቸው በሚገኙ የገበያ

ማእከላት ተጠቃሚ እንዲሆኑ የገበያ ትስስር መፍጠር፣

 ወጣቶች አስፈላጊና ወቅታዊ መረጃዎች እንዲገኙ ማድረግ የሚሉት ዋና ዋናዎቹ ናቸው፡፡

14. የኤክስቴንሽን ስርዓቱ ከልማት አጋር አካላት ጋር ያለው ቅንጂታዊ አሰራር

14.1. የአርብቶ/ከፊል አርብቶ አደር አካባቢ ምርምር ተቋማትና የኤክስቴንሽን ግንኙነት

በኤክስቴንሽን ሥርዓቱና የእንስሳት እርባታ፣ ሰብል፣አትክልትና ፍራፍሬ፣ የተፈጥጥሮ ሀብት ጥበቃና

ልማት ከምርምር ጋር ጥብቅ ትስስር በመፍጠር የአርብቶ/ከፊል አርብቶ አደሩን ችግሮች በሚገባ

ተለይተው ለተመራማሪዎች የሚቀርቡበትና መፍትሄ የሚያገኙበት ሥርዓት መኖር አለበት፡፡ ለዚህም

የባለድርሻ አካላት፣ምርምር ማዕከላትና ኤክስቴንሽን ካውንስል ግንኙነትን ማጠናከር ያስፈልጋል፡፡

የባለድርሻ አካላት፣ ምርምርና ኤክስቴንሼን ካውንስል ግንኙነት በየደረጃው ካሉ የግብርና ምርምር፣

የኤክስቴንሽን አስፈጻሚ አካላት፣ በግብርና ልማት ማስተማርና ምርምር ላይ የተሰማሩ ከፍተኛ

የትምህርት ተቋማት፣ የግብዓትና የብድር ተቋማት እና ተጠቃሚውን ማህበረሰብን የሚያቅፍ

ይሆናል፡፡

በመሆኑም በየደረጃው ያሉ የምርምርና የኤክስቴንሽን አማካሪ ምክር ቤቶች የሚከተሉት ዓላማዎች

ይኖርቸዋል፡፡

 የቴክኖሎጂ ሽግግርና የመረጃ ልውውጦችን ማፋጠን፣

 የምርምር እና የኤክስቴንሽን ተቋማትና አርብቶ/ከፊል አርብቶ አደሮች በጋራ የምርት

ማነቆ የሆኑ ችግሮችን በመለየትና ለአርብቶ/ከፊል አርብቶ አደር አካባቢ ተስማሚ የሆኑ

ቴክኖሎጂዎችን በማመንጨት አዋጭነትና ቀጣይነት ባለው መልኩ እንዲከናወን ማድረግ፣

 በኤክስቴንሽን ላይ የሚሰሩ ባለድረሻ አካላት ለጋራ ዓላማ በጋራ የሚንቀሳቀሱበትና

ተገናኝተው የሚወያዩበትን ሁኔታዎችን ማመቻቸት፣

 የምርምር እና የኤክስቴንሽን አጀንዳን አቅጣጫ በማስያዝ ቴክኖሎጂ ማመንጨት፣

ማሰራጨትና መጠቀም ላይ ተያያዥነትና ቀጣይነት እንዲኖረው ማድረግ፣

 የአርብቶ/ከፊል አርብቶ አደር እንስሳት ሃብት፣ ሰብል፣ አትክልትና ፍራፍሬ እና የተፈጥሮ

ሃብት ጥበቃ፣ ልማትና የሌሎች ባለድርሻዎችን የሥራ እንቅስቃሴዎች በጋራ መከታተልና

መገምገም፣

 የአርብቶአደር እና የግብርና ልማት ነክ በሆኑ የፖሊሲ ጉዳዮች ላይ በመወያየት ለፖሊሲ

ግብዓት የሚሆኑ ሃሳቦችን ማመንጨት፣

14.2. ከልማት አጋር አካላት ጋር የሚኖር ግንኙነት

የኤክስቴንሽን የሥራ እንቅስቃሴን በተሟላ መልኩ ለመተግበር የተለያየ ድጋፍ ከሚያደርጉ ማለትም

አዳዲስ አሰራሮችና ቴክኖሎጂዎች ከሚያቀርቡና ከሚያስተዋውቁ እንዲሁም የአቅም ግንባታ

ከሚሰጡ፣ ከብድር ሰጪና ግብዓት አቅራቢ ተቋማት ጋር የመገናኘቱ ሚና ወሳኝ ነው፡፡ በመሆኑም

የግብዓት አቅራቢዎችንና የብድር ተቋማት ጋር ያለውን ግንኙነት እንዲሁም የግብዓት ምንጭን

በተመለከተ መቼ፣ የትና እንዴት እንደሚገኝ ምክር ይሰጣል፡፡ ባጠቃላይ የግንኙነት ሁኔታው

እንደሚከተለው ቀርቧል፡፡

14.2.1. ከግብዓት አቅራቢዎች ጋር የሚኖር ግንኙነት

አስፈላጊ የሆኑ ግብዓቶችን የተጠቃሚውን ፍላጎት መሰረት በማድረግ በዓይነት፣ በመጠን፣ በጥራትና

በወቅት ለማቅረብ እንዲቻል በአቅራቢ ድርጅቶችና በአስፈጻሚ አካላት መካከል ግንኙነት ለመፍጠር

እንዲቻል አመቺ አሰራር እንዲፈጠር ሁኔታዎችን ያመቻቻል፡፡

14.2.2. ከብድር ተቋማት ጋር የሚኖር ግንኙነት

ማንኛውም የልማት ሥራ ውጤታማ ለማድረግ መዋዕለ ንዋይ አስፈላጊ ነው፡፡ በመሆኑም የብድር

አቅርቦቱ የተጠቃሚውን ማህበረሰብ ፍላጎትና አቅም መሰረት በማድረግ ብድር ለምን?፣ ለማን?፣

እንዴት? እና መቼ? ቢሰጥ የበለጠ ውጤታማ ሊሆን እንደሚችል በጥናት በመደገፍ ሥራ ላይ

እንዲውል ይደረጋል፡፡ ከዚሁ ጋር ተጠቃሚው የወሰደውን ብድር በወቅቱ የመመለስ ግዴታ ያለበት

መሆኑን በቅድሚያ እንዲያውቅ ከማድረግም በተጨማሪ የተለያዩ የማጠናከሪያ ሥራዎች ይሰራሉ፡፡

በተለይ ደግሞ ብድር ሊሰጡ የሚችሉ ድርጅቶች ማለትም ከግብይት ማዕከላት /ከእንሳሳት ዘመናዊ

ቄራዎች፣ ከቁም እንሳሳት ማቆያ እንዲሁም ሌሎች ብድር ሰጪ ተቋማት ጋር/ ግንኙነት መፍጠር

ያስፈልጋል፡፡ ለዚህም ከተጠቃሚውና ከልማት ጣቢያው የሚሰባሰቡ ፍላጎቶች ተጠናቅረው ለወረዳ

በማቅረብ ተዋረዱን ጠብቆ ለብድር አቅራቢዎች እንዲደርስ ከተደረገ በኋላ መመሪያን በመከተል

አቅራቢ ድርጅቶች ጥያቄውን እንዲያሟሉ ይደረጋል፡፡

14.2.3. መንግስታዊና መንግስታዊ ካልሆኑ ድርጅቶች ጋር የሚኖር ግንኙነት

በየደረጃው ባሉ የአርብቶ አደር/የእንስሳት ሃብት/ የግብርና ልማት ጽ/ቤቶችና ሌሎች በቀጥታም ሆነ

በተዘዋዋሪ ለአርብቶ/ከፊል አርብቶ አደር አካባቢ ልማት አስተዋፅዖ በሚያደርጉ መንግስታዊና

መንግስታዊ ባለሆኑ ድርጅቶች መካከል ቅንጅታዊ አሰራርን በማስፈን የተያዘውን የግብርና መር

የልማት ስትራቴጂ ግቡን እንዲመታ የላቀ አስተዋጽኦ ይደረጋል፡፡ በአጠቃላይ በየደረጃው የሚገኙ

የኤክስቴንሽን አገልግሎት ሰጪ አካላት በቅንጅት እንዲንቀሳቀሱ በማድረግ አርብቶ/ከፊል አርብቶ

አደሩን ችግሮች ለመለየት፣ ለችግሮች የጋራ መፍትሄ ለመፈለግና ለመተግበር ያስችላል፡፡

ስለሆነም ከእነዚህ አካላት ጋር የተጠናከረ ግንኙነት በመፍጠር በጋራ የማቀድ፣ የመፈጸም፣

የመከታተልና የመገምገም ተግባራትን ማከናወን ያስፈልጋል፡፡ ይህ ተግባር የምርምር ኤክስቴንሽን

ግንኙነት አማካሪ ካውንስል በተቋቋመባቸው አካባቢዎች በካውንስሉ የሚከናወን ሲሆን ምርምር

ማእከል በሌለባቸው ዞኖችና ወረዳዎች የዞንና ወረዳ አርብቶ አደር/የእንስሳት ሃብት/ የግብርና ልማት

ጽ/ቤቶች ኃላፊነቱን በመውሰድ የግንኙነት መድረክ መፍጠር ይጠበቅባቸዋል፡፡

15. የኤክስቴንሽን አገልግሎት አሰጣጥ ዘዴዎች

የልማት ሰራተኞች የሚከተሉትን የኤክስቴንሽን ዘዴዎች የሚጠቀሙ ሲሆን ዘዴዎቹም

እንደየመልእክቱ ፀባይ በተናጠል ወይም በቡድን ይሆናሉ፡፡

15.1. ግላዊ የአቀራረብ ዘዴ

የልማት ሠራተኛው ከእያንዳንዱ አርብቶ/ከፊል አርብቶ አደር ጋር በቀጥታ በመገናኘት መልእክቱን

ማስተላለፍ የሚችልበት መንገድ ነው፡፡ ይህም፡-

 በአርብቶ/ከፊል/አርብቶ አደሮች የግል የሥራ ቦታ እና ከሎ/ጊዜያዊ ማረፊያ/ ላይ በመገኘት

መወያየትና ሰርቶ በማሳየት፣

 የቤት ለቤት ጉብኝት በማድረግ ቤተሰብ ተኮር የሆነ የኤክስቴንሽን አገልግሎት በመሰጠት፣

 የልማት ሰራተኛው በሚያወጣው ቋሚ ፕሮግራም በልማት ሰራተኛው ጽ/ቤት በመገኘት

የምክር አገልግሎት በመስጠት፣

 በሃይማኖታዊ ባህላዊ በዓላት፣ በገበያ ቦታዎችና በሌሎች አጋጣሚዎች የኤክስቴንሽን

መልዕክቶች ያስተላልፋል፣

 ለእርብቶ/ከፊል አርብቶ አደሮች ዲጂታል ቴክኖሎጂን (በሞባይል ድምጽ- ኤስ ኤም ኤስ፣

ዋትስአፕ) በመጠቀም የኤክስቴንሽን አገልግሎት መስጠት፣

ይህ ዘዴ በቋሚነትም ሆነ በሚንቀሳቀሱ አርብቶ/ከፊል አርብቶአደሮች የኤክስቴንሽን አገልግሎት

አሰጣጥ ላይ ተግባራዊ ይሆናል፡፡

15.2. ቡድናዊ የአቀራረብ ዘዴ

ቡድናዊ አቀራረብ ዘዴዎች ከአንድ በላይ የሚሆኑ አርብቶ/ከፊል አርብቶ አደሮችን በማሰባሰብ

የኤክስቴንሽን አገልግሎት የሚሰጥበት ዘዴ ነው፡፡ እነዚህም ሰርቶ ማሳየዎች፣ የጋራ የመስክ ጉብኝትና

የልምድ ልውውጦች፣ የአርብቶ አደር በዓላትን ማዘጋጀትና ትዕይንተ ግብርና ማከሄድን የሚያካትት

ሲሆን በተለይም ግጦሽና ውሃ ፍለጋ በሚንቀሳቀሱባቸው አካባቢዎች የልማት ሰራተኞች አብሮ

በመንቀሳቀስ ተገቢውን የኤክስቴንሽን አገልግሎት የሚሰጡበት ዘዴ ነው፡፡

15.2.1. ሥልጠና

አዳዲስ ቴክኖሎጂዎችንና አሰራሮችን በሥራ ለመተርጎምና በሥራ ሂደት የታዩትን ክፍተቶች

ለመሙላት የሚያስችሉ ሥልጠናዎች ለተጠቃሚው ማህበረሰብና ለልማት ሰራተኞች መስጠት ተገቢ

ነው፡፡ ለሥልጠና የሚወጣ በጀት በጣም ከፍተኛ ሲሆን የሚታይበትን የሥራ ዘርፍና ባለሙያ

ይለያል፡፡ ሥልጠናውን የሚሰጥ አካል በመስክ ደረጃ በመገኘት በየደረጃው የሚገኙ ባለሙያዎችንና

ጽ/ቤቶችን በማወያየት የሥልጠና ፍላጎትን መለየትና በቀረበው የሥልጠና ፍላጎት መሠረት

በአካባቢው ከሚገኙ ተቋማት ተመራማሪዎች ጋር ቅንጅት በመፍጠር ሰልጣኞች በየሙያቸው በተግባር

የሚሰለጥኑበትን መንገድ ማመቻቸት ያስፈልጋል፡፡ ውጤታማነቱንም ተከታትሎ በመገምገም በተለይ

ከሥልጠናው በኋላ የመጣ ለውጥ ላይ ትኩረት ሰጥቶ መስራት ያስፈልጋል፡፡

15.2.1.1. የባለሙያዎች ስልጠና

የባለሙያዎችን የሥልጠና ክፍተት በመለየት፣ የተሻለ አገልግሎት በመስጠት፣ ጠቃሚ የሆኑ

አካባቢያዊ እውቀት ከአዳዲስ ቴክኖሎጂዎች ጋር እንዲቀናጁ በማድረግና እውቀታቸውን ማጎልበት

የሚያስችል አቅም መፍጠር ተገቢ ነው፡፡ ስለሆነም በየጊዜው ከሚወጡት የምርምር ውጤቶችና

የተሻሻሉ አሰራሮች ጋር እንዲተዋወቁ መደረግ ይኖርበታል፡፡ በተጨማሪም በየደረጃው ላሉ

ባለሙያዎች የትምህርት ደረጃቸውን ለማሻሻል በየሙያቸው የአጭርና የረጅም ጊዜ ስልጠና ማግኘት

ይኖርባቸዋል፡፡

15.2.1.2. የልማት ሰራተኞች ስልጠና

ሥራ ላይ ያሉ የልማት ሰራተኞችን የእውቀትና ክህሎት ክፍተት ለመሙላትና ብቃታቸውን ለማሳደግ

በቀረበው የሥልጠና ፍላጎት መሰረት አስፈላጊው ሥልጠና ይሰጣቸዋል፡፡ የልማት ሰራተኞች በየጊዜው

ከሚወጡት የምርምር ውጤቶች ጋር እንዲተዋወቁ፣ አዳዲስ አሰራሮችን እንዲማሩና በሁሉም

ፓኬጆች እንዲሰለጥኑ ይደረጋል፡፡ በተጨማሪም እንደየአካባቢው ተጨባጭ ሁኔታ የሙያ ብቃታቸውን

ለማሳደግ በአካባቢው በሚመረቱ አዋጭ ምርቶች ላይ ስፔሻላይዝ እንዲያደርጉ የሙያ ማሻሻያ

የአጭርና የረዥም ጊዜ ሥልጠና እንዲያገኙ ማድረግ ያስፈልጋል፡፡

15.2.1.3. የአርብቶና ከፊል አርብቶ አደሮች ስልጠና

በአርብቶ/ከፊል አርብቶ አደር አካባቢ የእንስሳት እርባታ፣ ተፈጥሮ ሃብትና እርሻ ልማት አሰራርን

ከመሰረቱ ለመለወጥ የተማረ አርብቶ/ከፊል አርብቶ አደር መፍጠር ያስፈልጋል፡፡ በዚህም መሰረት

የኤክስቴንሽን መልዕክት የማስተላለፊያ ዘዴ አንዱና ዋነኛው መሳሪያ ሥልጠና በመሆኑ ለማህበረሰቡ

ተግባራዊ ሥልጠና በመስጠት ክህሎታቸውን ማሳደግ ይገባል፡፡ የሚሰጠውም ሥልጠና ቀጥሎ

የተዘረዘሩትን ዓላማዎች መሰረት አድርጎ መሰጠት አለበት፡፡

 ተግባር ተኮር የሆነ የአሰራር፣ የአረባብና አመራረት ክህሎት ለማስጨበጥ፣

 የተለያዩ የቴክኖሎጂ አማራጮች የመጠቀም ፍላጎትን ለማጎልበትና የሥራ ተነሳሽነትን

ለማጠናከር፣

 ተሳታፊዎች በችግሮቻቸው ላይ የእርስ በእርስ ልምድ ልውውጥ በማድረግ የመፍትሄ

ሃሳቦችን እንዲያቀርቡ ለማስቻል ሲሆን፤

በዚህም መሰረት እንደአካባቢው ተጨባጭ ሁኔታ ሥልጠና የሚሰጠው በአርብቶ አደር ማሰልጠኛ

ማእከላት ሲሆን አሰጣጡም በሁለት መንገድ ይሆናል፡፡ ይኸውም የሞጁዩላርና የአጫጭር ጊዜ እና

የፓኬጅ አተገባበር የክህሎት ሥልጠናዎች ናቸው፡፡ እነዚህም፡-

15.2.1.3.1. በአርብቶ አደር ማሰልጠኛ ጣቢያ የሚሰጥ ስልጠና (Modular training)

በአርብቶ አደር ማሰልጠኛ ማዕከላት የሚሰጠው ሥልጠና በካሪኩለም የተደገፈ የማስተማሪያ

መጻህፍት ዝግጅት የተደረገለት ሲሆን፣ የሚሰለጥኑ አርብቶ/ከፊል አርብቶ አደሮችም በአንድ የተወሰነ

ሙያ ስፔሻላይዝ በማድረግ በሰርተፊኬት የሚመረቁ ይሆናሉ፡፡ ዝርዝር የስልጠና አሰጣጡም በአርብቶ

አደር ማሰልጠኛ ማእከላት አሰራር መመሪያ ላይ በተገለጸው መሰረት ይሆናል፡፡

15.2.1.3.2. የፓኬጅ ስልጠና

ለኤክስቴንሽን ተጠቃሚዎች እንደየፓኬጁ ዓይነትና አቀራረብ የንድፈ ሃሳብና የተግባር ሥልጠና

በአርበቶ አደር ማሰልጠኛ ማእከላት በሚከናወኑ ሰርቶ ማሳያዎችና በሞዴል አርብቶ/ከፊል አርብቶ

አደሮች ይዞታ/መንደር ላይ በመገኘት በዙሪያቸው ለተደራጁ አቻ አርብቶ/ከፊል አርብቶ አደሮች በተግባር

አሰራሩን በማሳየት ከመነሻው ጀምሮ አስከ ውጤት ድረስ ተከታታይ የተግባር ሥልጠና በልማት

ሰራተኞች አማካይነት የሚሰጥ ይሆናል፡፡

15.2.1.3.3. ሰርቶ ማሳያዎች

ሠርቶ ማሳያዎች አዳዲስ ቴክኖሎጂዎችንና የአሰራር ዘዴዎችን በተግባር በመስራት አርብቶ/ከፊል

አርብቶ አደሮች ከባህላዊ አሰራር ጋር በማነጻጸር ለውጡን አይተው እንዲነሳሱ፣ እንዲወስኑና

እንዲተገብሩ ለማድረግ የሚያስችል የማስተማሪያ መሳሪያዎች ናቸው፡፡ በኤክስቴንሽን አገልግሎት ሁለት

ዓይነት ሰርቶ ማሳያዎች ያሉ ሲሆን እነዚህም የአሰራር ዘዴና የውጤት ሰርቶ ማሳያዎች ናቸው፡፡

15.2.1.3.3.1. የአሰራር ዘዴ ሰርቶ ማሳያ

የአሰራር ዘዴ ሰርቶ ማሳያ/Method demonstration/ ይህ የሠርቶ ማሳያ ዘዴ አንድ የተሻሻለ

የአሰራር ዘዴን እና ቴክኖሎጂዎችን ወይም የቴክኒክ አጠቃቀም አርብቶ/ ከፊል አርብቶ አደሮች ደረጃ

በደረጃ አሳማኝና ግልጽ በሆነ መንገድ እንዴት እንደሚሰራ /ስለተሻሻለ የእንስሳት እርባታ፣ መኖ

ዝግጅትና አጠቃቀም፣ ስለ ተፈጥሮ ሃብት ልማትና ጥበቃ አሰራር፣ ስለ መስመር አዘራር፣ የመርጫ

መሳሪያ አጠቃቀም፣ ማዳበሪያ አጠቃቀም እና የተፈጥሮ ማዳበሪያ ዝግጅት በተግባር ትምህርት

የሚሰጥበት ዘዴ ነው፡፡ ይህ ሰርቶ ማሳያ: -

 በአካባቢው ችግር ላይ ያተኮረና መፍትሄ የሚሰጥ ፣

 በቂ ትምህርት ሊሰጥበት የሚያስችልና በቂ መረጃዎች ተሰባስበው የሚተረጎሙበት፣

 አስፈላጊ ቁሳቁሶችን /ዘር፣ ማዳበሪያ፣ መድሃኒት፣ የእርሻና የእርባታ መሳሪያዎች / የሚያሟላ

መሆን ይገባዋል፡፡

15.2.1.3.3.2. የውጤት ሰርቶ ማሳያ

ውጤትን ለማወቅ የሚደረግ ሠርቶ ማሳያ /Result Demonstration/ የምርምር ጊዜያቸውን ጨርሰው

ለአርብቶ/ከፊል አርብቶ አደሮች የሚያሰራጩትን የተሻሻሉ ቴክኖሎጂዎችና የአሰራር ዘዴዎች

ከስርጭት በፈት ለአርብቶ/ከፊል አርብቶ አደሮች ነባሩንና አዲሱን በማገናዘብና በማወዳደር

ጠቀሜታውን አውቀው ተጠቃሚ እንዲሆኑ የማስተማሪያ መንገድ ነው፡፡ በመሆኑም ለአካባቢው

የሚቀርበው የምርምር ውጤት በቅድሚያ ለአካባው የምርት ማነቆ ሆኖ የቆየና ባለሙያዎች

ተወያይተውበት ችግሩ እንዲፈታ ለምርምር ተቋማት የተሰጠ መሆን አለበት፡፡

ለምሳሌ፡- ምርጥ የመኖ፣ የእንስሳት ዝርያዎች እና የአካባቢ ዘር ውጤትን በጥራት፣ በትርፋማነትና

በጊዜና ወጪ ቆጣቢነት በምርት ዕድገት ልዩነት በማወዳደር የተሻለውን አይተውና አምነው በመቀበል

እንዲጠቀሙበት የማሳያ ዘዴ ነው፡፡ ይህ የማስተማሪያ ዘዴ ለአርብቶ/ከፊል አርብቶ አደሮች አዳዲስ

ቴክኖሎጂ ወይም የተሻሻለና የተረጋገጠ ጠቃሚ የአረባብ እና አመራረት ዘይቤ በማየት፣ በመስማት፣

በመወያየትና ተሳትፎ በማድረግ በቀላሉ የአስተሳሰብና የባህሪ ለውጥ እንዲያመጡና ለምርትና

ምርታማነት እድገት እንዲነሳሱ ስለሚያደርግ በፕሮግራሞ ሊተገበር ይገባል፡፡

ስለሆነም ከነዚህ የሰርቶ ማሳያ ጠቀሜታዎች በመነሳሳት እንደየአካባቢውና አስፈላጊነቱ እየታየ

ሁለቱም የሰርቶ ማሳያ ዓይነቶች ተግባራዊ እንዲሆኑ ያደርጋል፡፡ አፈጻጸሙም ለአርብቶ/ከፊል አርብቶ

አደሮች ስለቴክኖሎጂው ወይም የአሰራር ዘዴው በቂ ሥልጠና ከተሰጠ በኋላ የተማሩትን ቴክኖሎጂ

ወይም ስለተሻሻለ የአሠራር ዘዴ በሰርቶ ማሳያ መልኩ እገዛ እየተደረገላቸው በሞዴል አርብቶ/ከፊል

አርብቶ አደሮች የአርባታ ቦታ /ማሳ ላይ/ እና ሁኔታዎች በተመቻቹባቸው የአርብቶ አደር ማሰልጠኛ

ማእከላት ውስጥ እንዲተገበሩ ይደረጋል፡፡ በማንኛውም መልክ ስለቴክኖሎጂው ወይም ስለ አሰራር

ዘዴው ለአርብቶ/ከፊል አርብቶ አደሮች ሥልጠና ሳይሰጥ በቀጥታ በሰርቶ ማሳያ መልክ በራሳቸው

የእርባታ ቦታ/ ማሳ እንዲተገብሩ አይደረግም፡፡

15.2.2. የጋራ መስክ ጉብኝትና ልምድ ልውውጥ

የልምድ ልውውጡ አርብቶ/ከፊል አርብቶ አደሮች በሌሎች ቀበሌዎች፣ ወረዳዎችና ክልሎች በመገኘት

የተሻለና ትምህርት ሰጪ ሥራዎችን እንዲጎበኙ፣ ትምህርትና ልምድ እንዲቀስሙ የሚደረግበት ዘዴ

ሲሆን ልምድ ልውውጡ የሚካህድባቸውን አካባቢዎች በቅድሚያ በመለየት ማካሄድ ይገባል፡፡

15.2.3. የአርብቶ/የከፊል አርብቶ አደሮች በዓል ቀን

የልማት ሰራተኞች ቁጥራቸው በርከት ያሉ አርብቶ/ከፊል አርብቶ አደሮችን በመሰብሰብ በተመረጡና

በተለያዩ አርብቶ/ከፊል አርብቶ አደር እንስሳት እርብታ/የሰብል ልማት ሥራዎች ላይ ትምህርት

የሚሰጡበትና ልምድ የሚቀስሙበት ዘዴ ነው፡፡

 የአርብቶ/የከፊል አርብቶአደሮች በዓላት በተለያየ ወቅት በማዘጋጀት አርብቶ/ከፊል

አርብቶአደሮች ለውጡን እንዲገነዘቡ ማድረግ ይገባል፡፡

 በበዓሉ ቀን አርብቶ/ከፊል አርብቶ አደሮችን ግንዛቤና አስተያየት በማሰባሰብ ለቀጣይ ሥራ

እንዲውል ዶክመንት አድርጎ ማስቀመጥ ያስፈልጋል፡፡

 በየደረጃው ያሉ ኃላፊዎች እና ባለሙያዎች በቦታው በመገኘት ድጋፍ ማድረግ አለባቸው፡፡

 አርብቶ/ከፊል አርብቶ አደሮችን በማሰባሰብ በተመረጡ ርዕሶች ላይ እና በተለዩ የእንስሳት

እርባታ፣ተፈጥሮ ሃብት ልማትና ጥበቃ እና እርሻ ልማት ተግባራት ላይ እንዲወያዩ

ይደረጋል፡፡

 የጎሳ መሪዎች፣ የአገር ሽማግሌዎችና የኃይማኖት አባቶች በዓሉ በሚዘጋጅበት ዕለት

እንዲገኙ ማድረግ ያስፈልጋል፡፡

15.2.4. ትዕይንተ ግብርና /ኤግዚቢሽን/

በልዩ ልዩ አካባቢዎች የተሰሩ ተግባራትንና ውጤቶችን ወይም ሞዴሎችን በአንድ ማእከል በማሰባሰብ

ትምህርት የሚሰጥበት ዘዴ ሲሆን በተጨማሪም፡-

 በአርብቶ/ከፊል አርብቶአደሮችና ባለሃብቶች መካከል የሚኖር ትስስርን ለመፍጠር ይረዳል፣

 መድረኩ አዳዲስና የተሻሻሉ ቴክኖሎጂዎች የሚተዋወቁበት ይሆናል፣

 መድረኩ ታታሪና ትጉህ የሆኑ አርብቶ/ከፊል አርብቶ አደሮች፣ ኃላፊዎችና ባለሙዎች

ዕውቅና የሚሰጥበት ጭምር መሆን ይችላል፣

 ትዕይንተ ግብርናው በእቅድ ተይዞ አስፈላጊው በጀት ተመድቦለት መፈጸም ይኖርበታል፡፡

15.3. የብዙሃን መገናኛ ዘዴዎች

ይህ ዘዴ በርካታ አርብቶ/ከፊል አርብቶ አደሮችን ተደራሽ ለማድረግ ኤሌክትሮኒክስ/ዲጂታል (ሬድዮ፣

ቴሌቪዥን፣ ስማርት ሞባይል) እና ህትመት (ጋዜጦችንና መጽሄቶች፣ ብሮሸር፣ ፓስተር፣ ባነርን)

በመጠቀም የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት መልእክቶችን

በአካባቢው ቋንቋ ለማስተላላፍ የሚጠቅም ዘዴ ነው፡፡

በአጠቃላይ ከላይ የተዘረዘሩት የኤክስቴንሽን መልእክት ማስተላለፊያ ዘዴዎች እንደ መልእክቱ ባሕህሪ

በተናጠል ወይም በጣምራ ሥራ ላይ ሊውሉ ይችላሉ፡፡

16. የኤክስቴንሽን አገልግሎት ሰጪዎች ተግባር እና ኃላፊነት

በየደረጃው ያሉት የኤክስቴንሽን አገልግሎት ሰጪዎች፣ ሥራ ሂደቶችና ቴክኒክ ባለሙያዎች ቡድንን

በማቋቋም የሚከተሉትን ተግባርና ኃላፊነት እንዲወጡ ማድረግ ይኖርባቸዋል፡፡

16.1. የግብርና ሚኒስቴር ኤክስቴንሽን ተግባርና ኃላፊነት

 የአርብቶ አደር እና ግብርና ልማት የፖሊሲ ሀሳቦችን በማመንጨትና የተቀመጡትን

መርሆዎች ማዕከል በማድረግ የኤክስቴንሽን ስትራቴጂዎችን መቅረጽ፣ ተግባራዊነቱን

መከታተል፣ ማረጋገጥ፣ እንደ አስፈላጊነቱ ማሻሻያ ማድረግ፣

 በቋሚነትና በተንቀሳቃሽነት ለሚሰጡ የኤክስቴንሽን አገልግሎቶች የሚያግዙ የእንስሳት

እርባታ፣ ተፈጥሮ ሃብት ልማትና ጥበቃ እና እርሻ ልማት ቴክኖሎጂዎችን፣ የተሻሻሉ

አሰራሮችንና ውጤታማ ተሞክሮዎችን በማጠናቀርና በፓኬጅ መልክ በማዘጋጀት ለክልሎች

ማሰራጨት፣ ማስተዋወቅና እንዲስፋፉ ሙያዊ ዕገዛ መስጠት፣

 የኤክስቴንሽን ሥርዓት በተቀናጀ አሰራር መመራቱን ለማረጋገጥ አርብቶ/ከፊል አርብቶ አደር፣

የምርምርና ኤክስቴንሽን ግንኙነት ካወንስሎችን ማጠናከርና ከሌሎች ባለድርሻ አካላት ጋር

የተጠናከረና የተናበበ አሰራር እንዲፈጠር ማድረግና መደገፍ፣

 ከግብርና ምርምርና ከከፍተኛ ትምህርት ተቋማት ተፈትሸው የሚወጡ አዳዲስ

ቴክኖሎጂዎችንና ምርጥ ተሞክሮዎችን በማሰባሰብ፣ በመቀመርና በፓኬጅ መልክ በማዘጋጀት

ለክልሎች ማስተዋወቅ፣ ማሰራጨትና አተገባበሩን መከታተል፣

 ተጠቃሚውን መሰረት ያደረገ የኤክስቴንሽን አገልግሎት መስጠት እንዲቻል የአርብቶ/ከፊል

አደሩን ችግር እና ፍላጎት በመለየት ለመሪ ሥራ አስፈጻሚዎች እና ለልማት አካላት ግንኙነት

ካውንስል በማቅረብ መፍትሄ እንዲያገኙ ማድረግ፣

 የአርብቶ/ከፊል አርብቶ አደሩን ማህበረሰብ ግንዛቤ የሚያዳብሩ ወቅታዊ የእንስሳት እርባታ፣

ተፈጥሮ ሃብት ልማትና ጥበቃ እና እርሻ ልማት (የሰብል፣ የአትክልትና ፍራፍሬ እና

የተፈጥሮ ሃብት ልማት) መረጃዎችንና አሰራሮችን በማጠናቀር በተለያዩ የኤክስቴንሽን

መልዕክት ማስተላለፊያ ዘዴዎች ማስተዋወቅ፣

 የክልል ባለሙያዎች አቅም የሚያጎለብቱ በክፍተት ላይ ያተኮረ የሥልጠና መድረኮችን፣

አውደ ጥናቶችን እና በክልሎች መካከል የልምድ ልውውጦችን ማካሄድ፣ የኤክስቴንሽን

አገልግሎት ሂደት የሚገልፁ መረጃዎችን በመከታተል ማሰባሰብ፣ መተንተን፤ ለተጠቃሚው

ዝግጁ ማድረግ፣ እንዲሁም ሌሎች የአቅም ግንባታ ድጋፎችንም ያደርጋል፣

 የኤክስቴንሽን አሰራርና በአፈጻጸም የሚከሰቱ ችግሮችን ከክልል ባለሙያዎች ጋር በመሆን

በማጥናት ለችግሮቹ የመፍትሄ ሀሳብ መሻትና ተግባራዊ መሆኑን መከታተል፣

 በየአመቱ የተሰጡ የኤክስቴንሽን አገልግሎቶች ውጤታማነት በመስክ በመገምገም፣ አውደ

ጥናት በማዘጋጀት እና ግብረ-መልስ በመስጠት ለቀጣይ አመት እንደ መነሻ ግብዓትነት

ይጠቀማል፣

 ውጤታማ የሆኑ አርብቶ አደር ማሰልጠኛ ማእከላትን ልምድ በመቀመር ለሌሎች ማእከላት

ያስተላልፋል፤ የልምድ ልውውጥ ያደርጋል፤ ለአርብቶ/ከፊል አርብቶ አደር ማሰልጠኛ

ማእከላት አስፈላጊውን እገዛ ያደርጋል፣

 በአርብቶ/ከፊል አርብቶአደር አካባቢ በእንስሳት እርባታ፣ የተፈጥሮ ሃብት ልማትና ጥበቃ እና

እርሻ ልማት ላይ የሚሰሩ ባለድርሻ አካላትን ማስተባበር፣

 የቴክኒክ ቡድን /SMS Team/ ያቋቋቁማል፣ያስተባብራል፣

 የተቀላጠፈ የኤክስቴንሽን አገልግሎት ለመስጠት እንዲቻል ማህበረሰቡ ለልማቱ ስራ

ለማደራጀት የሚረዳ የአሰራር መመሪያዎችን ያዘጋጃል፣ ተግባር ላይ መዋላቸውን

ይከታተላል፣

 የተሳትፎአዊ አሰራር መመሪያ ያዘጋጃል ስራ ላይ መዋላቸውን ይከታተላል፣

 ቴክኒክ ቡድኑ ካደረገው የክትትል እና ድጋፍ ስራ ጠንካራ እና ደካማ ጎን በየጊዜው ከመሪ

ሥራ አስፈጻሚዎች ጋር በመሆን የክንውን ውጤቶችን ይመዝናል፣

16.2. የክልል የአርብቶ አደር/ ግብርና ቢሮ ኤክስቴንሽን ተግባርና ኃላፊነት

 የአርብቶ አደር እና የግብርና ልማት የፖሊሲ ሀሳቦችን በማመንጨትና የተቀመጡትን

መርሆዎች ማእከል በማድረግ የኤክስቴንሽን ስትራቴጂን ለማሻሻል የሚረዱ ሃሳቦችን

ያመነጫል፣ተግባራዊም ያደርጋል፣

 የተቀረጸውን የአርብቶ/ከፊል አርብቶአደር የኤክስቴንሽን ሥርዓት ተግባራዊ መሆኑን

ይከታተላል፣ ያረጋግጣል፣ እንደአስፈላጊነቱም የማሻሻያ ሃሳብ ያመነጫል፣

 ከፌደራልና ከሌሎች ባለድርሻ አካላት የሚላኩትን ቴክኖሎጂዎችና ፓኬጆች ለቋሚና

ተንቀሳቃሽ የኤክስቴንሽን አገልግሎት አሰጣጥ ከክልሉ ተጨባጭ ሁኔታ ጋር በማጣጣም

ያዘጋጃል፣ ለወረዳዎች በማሰራጨት ለተጠቃሚዎች እንዲደርሱና እንዲስፋፉ ያደርጋል፣

 የአርብቶ/ከፊል አርብቶአደሩን መሰረታዊና ወቅታዊ መረጃዎችን ይሰበስባል፣ ያደረጃል

ለሚመለከተው አካልም ይልካል፣

 የአርብቶ/ከፊል አርብቶ አደር አካባቢ ልማት ባለድርሻ አካላትን ያስተባብራል፣ እንዲሁም

የቴክኒክ ቡድን /SMS Team/ ያቋቁማል፤ ያስተባብራል፤ በበጀትና በሎጀስቲክ ይደግፋል፣

 ዘመናዊ ቴክኖሎጂዎችንና ምርጥ ተሞክሮዎችን ያሰባስባል፣ ይቀምራል፣ በፓኬጅ መልክ

ያዘጋጃል፣ ለዞኖችና ወረዳዎች ያስተዋውቃል፣ ያሰራጫል፣ ተግባራዊነቱንም ይከታተላል፣

 ተጠቃሚውን መሰረት ያደረገ የኤክስቴንሽን አገልግሎት መስጠት እንዲቻል የአርብቶ/ከፊል

አርብቶ አደሩን ችግር እና ፍላጎት በመለየት ለቢሮው እና ለልማት አካላት ግንኙነት

ካውንስል በማቅረብ መፍትሄ እንዲያገኙ ያደርጋል፣

 በተንቀሳቃሽነት የኤክስቴንሽን አገልግሎት የሚሰጥባቸውን ወረዳዎችን/ ቀበሌዎችን መለየትና

በሚንቀሳቀሱበት አካባቢ ተገቢውን አገልግሎት እንዲያገኙ አስፈላጊውን ድጋፍ ሁሉ

በማሟላት ተግባራዊነቱን ይከታተላል፣ ትኩረትም በመስጠት ልዩ ድጋፍ እንዲያገኙም

ያደርጋል፣

 በክልሉ አርብቶ/ከፊል አርብቶ አደር፣ የግብርና ምርምር፣ የከፍተኛ ትምህርት ተቋማትና

ኤክስቴንሽን ግንኙነት ተግባራቸውን እንዲወጡ ይከታተላል፣ ያጠናክራል፣ እንዲሁም

በባለድርሻዎች መካከል የጠበቀ ትስስር እንዲኖር የሚያስችሉ መድረኮችን ያመቻቻል፣የተቀናጀ

አሰራርን ይዘረጋል፣ ይመራል፣

 የአርብቶ/ከፊል አርብቶ አደሩን ማህበረሰብ ግንዛቤ የሚያዳብሩ ወቅታዊ የእንስሳት እርባታ፣

የሰብል፣ የአትክልትና ፍራፍሬ እና የተፈጥሮ ሃብት ልማት መረጃዎችንና አሰራሮችን

በማጠናቀር በተለያዩ የኤክስቴንሽን መልዕክት ማስተላለፊያ ዘዴዎች በመጠቀም

ያስተዋውቃል፣

 የዞንና የወረዳ ባለሙያዎችን አቅም ለመገንባት በክፍተት ላይ የተመሰረቱ ሥልጠናዎችን፣

አውደ ጥናቶችን እና የልምድ ልውውጦችን ያካሂዳል፣

 የክልሉ ተጨባጭ ሁኔታን መሰረት ያደረገ የኤክስቴንሽን አገልግሎት አሰጣጥ ሂደትን

የሚገልፁ መረጃዎችን በመከታተል ያሰባስባል፣ ይተነትናል ለተጠቃሚው ዝግጁ ያደርጋል፣

 በኤክስቴንሽን አሰራርና አፈፃፀም የሚከሰቱ ችግሮችን ከዞንና ወረዳ ባለሙያዎች ጋር

በማጥናት ለችግሮቹ የመፍትሄ ሃሳብ መሻትና ተግባራዊ መሆኑን ይከታተላል፣

 በየአመቱ የሚሰጡ የኤክስቴንሽን አገልግሎቶችን ውጤታማነት በመስክ በመገምገም፣ አውደ

ጥናት በማዘጋጀት እና ግብረ-መልስ በመስጠት ለቀጣይ አመት እንደ መነሻ ግብዓት

ይጠቀማል፣

 ውጤታማ የሆኑ የአርብቶ አደር ማሰልጠኛ ማዕከላትን ልምድ በመቀመር ለሌሎች ማዕከላት

ያስተላልፋል፣ የልምድ ልውውጥ ያደርጋል፤ አስፈላጊውንም የቁሳቁስና የሙያ ዕገዛ

ያደርጋል፣

 ከዞንና ወረዳ የተላከውን እቅድ በማጠናቀር በወቅቱ ለፌደራል ኤክስቴንሽን ቴክኒክ ቡድን

ይልካል፤ እቅዱን ተግባራዊ ለማድረግ የበኩሉን ይወጣል፣

 የተቀላጠፈ የኤክስቴንሽን አገልግሎት ለመስጠት እንዲቻል የአርብቶ/ከፊል አርብቶ አደሩን

ማህበረሰብ ለልማቱ ስራ ለማደራጀት የሚረዱ የአሰራር መመሪያዎችን ያዘጋጃል፣ ተግባር

ላይ መዋላቸውን ይከታተላል፣

 በፌደራል ደረጃ የተዘጋጀውን የአሰራር መመሪያዎች፣ ለዞኖች እና ለወረዳዎች ያሰራጫል፤

በስራ ላይ መዋላቸውንም ይከታተላል፣

 የቴክኒክ ቡድኑ ከኤክስቴንሽን ስራ ሂደት አሰተባባሪ ጋር ጠንካራ እና ደካማ ጎን በመለየት

ውጤቶችን ይመዝናል፣

 የኤክስቴንሽን አገልግሎት አሰጣጥና አተገባበር ላይ ጥሩ ውጤት ላስመዘገቡ አርብቶ/ከፊል

አርብቶ አደሮች፣ ባለሙያዎችና የልማት ሰራተኞች ማትጊያ በመስጠት እንዲበረታቱ

ማድረግ፣

 ለዞንና ወረዳዎች በየሩብ ዓመቱ ሳይቆራረጥ የሙያ ድጋፍና ክትትል ያደርጋል የሚሉት ዋና

ዋናዎቹ ናቸው፡፡

16.3. የዞን የአርብቶ አደር/ ግብርና መምሪያ/ጽ/ቤት ኤክስቴንሽን ተግባርና ኃላፊነት

 የአርብቶአደር እና የግብርና ልማት የፖሊሲ ሀሳቦችን በማመንጨትና የተቀመጡትን

መርሆዎች ማእከል በማድረግ የኤክስቴንሽን ስራ ተግባራዊ ያደርጋል፣ ይከታተላል፣

 የተቀረጸውን የኤክስቴንሽን ሥርዓት ተግባራዊ መሆኑን ይከታተላል፣ ያረጋግጣል፣

 ከክልልና ከባለድርሻ አካላት የሚላኩትን ቴክኖሎጂዎችና ፓኬጆች ለቋሚና ተንቀሳቃሽ

የኤክስቴንሽን አገልግሎት አሰጣጥ ከዞኑ ተጨባጭ ሁኔታ ጋር በማጣጣም ማዘጋጀትና

ለወረዳዎች በማሰራጨት ለተጠቃሚዎች እንዲደርሱና እንዲስፋፉ ያደርጋል፣

 በተንቀሳቃሽነት የኤክስቴንሽን አገልግሎት የሚሰጥባቸውን ወረዳዎችን/ ቀበሌዎችን መለየትና

በሚንቀሳቀሱበት አካባቢ ተገቢውን አገልግሎት እንዲያገኙ አስፈላጊውን ድጋፍ ሁሉ

በማሟላት ተግባራዊነቱን ይከታተላል፣ ትኩረትም በመስጠት ልዩ ድጋፍ እንዲያገኙም

ያደርጋል፣

 ዘመናዊ ቴክኖሎጂዎችንና ምርጥ ተሞክሮዎችን በማሰባሰብ፣ በመቀመርና በፓኬጅ መልክ

በማዘጋጀት ለወረዳዎች ያስተዋውቃል፣ ያሰራጫል፣ ተግባራዊነቱንም ይከታተላል፣

 ተጠቃሚውን መሰረት ያደረገ የኤክስቴንሽን አገልግሎት መስጠት እንዲቻል የአርብቶ/ከፊል

አርብቶ አደሩን ችግር እና ፍላጎት በመለየት ለኤክስቴንሽን ስራ ሂደት አስተባባሪ እና ለልማት

አካላት ግንኙነት ካውንስል በማቅረብ መፍትሄ እንዲያገኙ ያደርጋል፣

 የአርብቶ/ከፊል አርብቶ አደሩን ማህበረሰብ ግንዛቤ የሚያዳብሩ ወቅታዊ የእንስሳት እርባታ፣

የሰብል፣የአትክልትና ፍራፍሬ፣ የተፈጥሮ ሃብት ልማትና ጥበቃ መረጃዎችንና አሰራሮችን

በማጠናቀር በተለያዩ የኤክስቴንሽን መልዕክት ማስተላለፊያ ዘዴዎች ያስተዋውቃል፣

 በዞን አርብቶ/ከፊል አርብቶ አደር፣ የግብርና ምርምር፣ የከፍተኛ ትምህርት ተቋማትና

ኤክስቴንሽን ግንኙነት ተግባራቸውን እንዲወጡ መከታተልና ማጠናከር እንዲሁም

በባለድርሻዎች መካከል የጠበቀ ትስስር እንዲኖር የሚያስችሉ መድረኮችን ያመቻቻል፣

የተቀናጀ አሰራር በመዘርጋት ይመራል፣

 የዞንና ወረዳ ባለሙያዎችን አቅም ለመገንባት በክፍተት ላይ የተመሰረቱ ሥልጠናዎችን፣

አቅም ግንባታዎችን፣ አውደ ጥናቶችን እና የልምድ ልውውጦችን ያካሂዳል፣

ተግባራዊነታቸውን ይከታተላል፣

 የዞንን ተጨባጭ ሁኔታን መሰረት ያደረገ የኤክስቴንሽን አገልግሎት አሰጣጥ ሂደትን

የሚገልፁ መረጃዎችን በመከታተል ያሰባስባል፣ ያደረጃል፣ይተነትናል ለተጠቃሚው ዝግጁ

ያደርጋል፣ለሚመለከተው አካልም ይልካል፣

 የኤክስቴንሽን አሰራርና አፈፃፀም የሚከሰቱ ችግሮችን ከወረዳዎችና ከሌሎች ከሚመለከታቸው

አካላትም ጋር ሆነ በተናጠል በመገምገምና መፍትሄዎችን በማመንጨት ተግባራዊ እንዲሆን

ያደርጋል፣

 በዞንና ወረዳዎች መካከል የልምድ ልውውጥ የሚካሄድበትን ሁኔታ ያመቻቻል፣

 በየአመቱ የሚሰጡ የኤክስቴንሽን አገልግሎቶችን ውጤታማነት በመስክ በመገምገም፣ አውደ

ጥናት በማዘጋጀት እና ግብረ-መልስ በመስጠት ለቀጣይ አመት እንደ መነሻ ግብዓት

ይጠቀማል፣

 ውጤታማ የሆኑ የአርብቶ አደር ማሰልጠኛ ማዕከላትን ልምድ በመቀመር ለሌሎች ማዕከላት

ያስተላልፋል፣ የልምድ ልውውጥ ያደርጋል፤ ከወረዳዎች በሚቀርብለት ጥያቄ መሰረት

አስፈላጊውንም የቁሳቁስና ሙያ ዕገዛ ያደርጋል፣

 የአርብቶ/ከፊል አርብቶ አደር አካባቢ ልማት ባለድርሻ አካላትን ያስተባብራል፣ እንዲሁም

የቴክኒክ ቡድን /SMS Team/ ያቋቁማል፤ ያስተባብራል፤ በበጀትና በሎጀስቲክ ይደግፋል፣

 ከወረዳ የተላከውን እቅድ በማጠናቀር በወቅቱ ለክልል/ለፌደራል ኤክስቴንሽን ቴክኒክ ቡድን

ይልካል፤ እቅዱን ተግባራዊ ለማድረግ የበኩሉን ይወጣል፣

 የተቀላጠፈ የኤክስቴንሽን አገልግሎት ለመስጠት እንዲቻል የአርብቶ/ከፊል አርብቶ አደሩን

ማህበረሰብ ለልማቱ ስራ ለማደራጀት የሚረዱ የአሰራር መመሪያዎች ላይ ተንተርሶ ተግባር

ላይ መዋላቸውን ይከታተላል፣

 በፌደራልና በክልል ደረጃ የተዘጋጀውን የአሰራር መመሪያዎች፣ ለወረዳዎች ያሰራጫል፤

በስራ ላይ መዋላቸውንም ይከታተላል፣

 የቴክኒክ ቡድኑ ከኤክስቴንሽን ስራ ሂደት አሰተባባሪ ጋር ጠንካራ እና ደካማ ጎን በመለየት

ውጤቶችን ይመዝናል፣

 ለወረዳዎች በየሩብ ዓመቱ ሳይቆራረጥ የሙያ ድጋፍና ክትትል ያደርጋል፣

 የኤክስቴንሽን አገልግሎት አሰጣጥና አተገባበር ላይ ጥሩ ውጤት ላስመዘገቡ አርብቶ/ከፊል

አርብቶ አደሮች፣ የልማት ሰራተኞችና ባለሙያዎች ማትጊያ በመስጠት እንዲበረታቱ

ያደርጋል የሚሉት ዋና ዋናዎቹ ናቸው፡፡

16.4. የወረዳ የአርብቶ አደር/ ግብርና ልማት ጽ/ቤት ኤክስቴንሽን ተግባርና ኃላፊነት

 የአርብቶአደር እና የግብርና ልማት ፖሊሲና ስትራቴጂዎች የተቀመጡትን መርሆዎች ማዕከል

ባደረገ መልኩ የተቀረጸውን የኤክስቴንሽን ሥርዓት በወረዳው ተጨባጭ ሁኔታ መሰረት

ተግባራዊ ያደርጋል፣

 በቀበሌ ደረጃ ለተመደቡ የልማት ሰራተኞች ብቃት ያለው የቴክኒክ፣ የሙያና አስፈላጊ

ድጋፎችን ይሰጣል፣

 የኤክስቴንሽን አገልግሎት በተንቀሳቃሽነት የሚሰጥባቸውን ቀበሌዎች ይለያል፤

በሚንቀሳቀሱበት አካባቢ ተገቢውን አገልግሎት እንዲያገኙ አስፈላጊውን ሁሉ ያሟላል፣

ተግባራዊነቱንም ይከታተላል፣ ትኩረትም በመስጠት ልዩ ድጋፍ እንዲያገኙም ያደርጋል፣

 የወረዳውን ተጨባጭ ሁኔታ መሰረት ያደረገ የአርብቶ/ከፊል አርብቶአደሩን መሰረታዊና

ወቅታዊ የኤክስቴንሽን አገልግሎት ሂደት የሚገልፁ መረጃዎችን በመከታተል ያሰባስባል፤

ያደረጃል፣ይተነትናል፤ ለተጠቃሚው ዝግጁ ያደርጋል፣

 በወረዳ ውስጥ ባሉ ቀበሌዎች የተገኙትን መልካም ተሞክሮዎች በማሰባሰብና በመቀመር ወደ

ሌሎች ቀበሌዎች እንዲሰፋ ያደርጋል፤ ለዞን/ክልልም ያቀርባል፤ ተቀምሮ የቀረበለትን ምርጥ

ተሞክሮዎች ለልማት ጣቢያ ሰራተኞች በማሰራጨት እንዲሰፋ ያደርጋል፣

 አርብቶ/ከፊል አርብቶ አደር መሰረት ያደረገ የኤክስቴንሽን አገልግሎት መስጠት እንዲቻል

የተጠቃሚውን ችግር እና ፍላጎት በመለየት ለወረዳው የኤክስቴንሽን የስራ ሂደት አስተባባሪ

እና ለልማት አካላት ግንኙነት ካውንስል በማቅረብ መፍትሄ እንዲያገኙ ያደርጋል፣

 የአርብቶ/ከፊል አርብቶ አደር ማህበረሰብ ግንዛቤ የሚያዳብሩ ወቅታዊ መልዕክቶችን

በማዘጋጀት በተለያዩ የኤክስቴንሽን ማስተላለፊያ ዘዴዎች ያስተዋውቃል፣

 ለአርብቶ/ከፊል አርብቶ አደሩ የተሟላና ወቅታዊ የሆነ የኤክስቴንሽን አገልግሎት እንዲሰጥ

ለቀበሌ ግብርና ባለሙያዎች የምክርና የሙያ ድጋፎችን ያደርጋል፣

 አርብቶ/ከፊል አርብቶ አደሩን በማሳተፍ በቀበሌ ደረጃ ዕቅድ እንዲዘጋጅ ዕገዛ ማድረግና

የተዘጋጀውን ዕቅድ በማጠናቀር በወቅቱ ለፌደራል/ክልል/ዞን ይልካል፣

 የተለያዩ የኤክስቴንሽን ፓኬጆች፣ የተሻሻሉ ቴክኖሎጂዎችና አሰራሮች ሊተገበሩባቸው

ወደሚችሉ ልማት ጣቢያዎች ማሰራጨት፣ ማስፋፋትና ተግባራዊነታቸውንም ይከታተላል፣

 በቀበሌ ደረጃ በአርብቶ/ከፊል አርብቶ አደሩ በሚዘጋጀው ቢዝነስ ፕላን ላይ የሙያ ድጋፍ

ያደርጋል፣

 የቀበሌ ባለሙያዎችን አቅም ለማጎልበት በክፍተት ላይ የተመሰረቱ የሥልጠና፣ አውደ

ጥናቶችን እና በቀበሌዎች መካከል የልምድ ልውውጥ መድረክ ያመቻቻል፣

 የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ግብዓት ፍላጎትና

አስፈላጊ መረጃዎችን በማሰባሰብና በማጠናቀር በወቅቱ እዲቀርብ ያደርጋል፣ ግብዓቱ ከቀረበ

በኋላ በወቅቱ እንዲሰራጭ ያደርጋል፣ በጥቅም ላይ መዋሉን በቅርበት ይከታተላል፣

 በወረዳ ደረጃ የሚተገበረው የኤክስቴንሽን አፈጻጸምና አሰራሮችን በቅርበት በማስተባበርና

በመገምገም የኤክስቴንሽን አገልግለሎት በስፋት እንዲደርስ የደርጋል፣

 በአፈጻጸም የሚከሰቱ ችግሮችን ከቀበሌ ባለሙያዎች ጋር ይለያል፤ የመፍትሄ ሀሳብ በመሻት

ተግባራዊ ያደርጋል፤ ከአቅሙ በላይ የሆነውን ወደ የሚመለከተው ያስተላልፋል፣

 በየአመቱ የሚሰጡ የኤክስቴንሽን አገልግሎቶችን ውጤታማነት በመስክ በመገምገም፣ አውደ

ጥናት በማዘጋጀት እና ግብረ-መልስ በመስጠት ለቀጣይ ዓመት ዕቅድ እንደ መነሻ በግብዓትነት

ይጠቀማል፣

 የልማት ጣቢያ ሰራተኞች አርብቶ/ከፊል አርብቶ አደሩን በቅርበት ማገልገል እንዲችሉ

የመኖሪያ ቤት እንዲገነባላቸው ያደርጋል፣

 የአርብቶ አደር ማሰልጠኛ ማዕከላት በመመሪያው መሰረት ለማቋቋም፣ ለማደራጀት እና

ሎጂስቲክን ለማሟላት እንዲቻል በእቅድ ይዞ እንዲተገበር ያደርጋል፣

 የአርብቶ አደር ማሰልጠኛ ማእከላት አስፈላጊ የውስጥ ቁሳቁስና የሰርቶ ማሳያ ግብዓቶች

እንዲሟሉላቸው በማድረግ የሚከናወኑ ሥልጠናዎችና የሰርቶ ማሳያ ሥራዎች በተዘጋጀው

መመሪያ መሰረት ተግባራዊ እንዲደረግ ያደርጋል፣ መሰራታቸውን ያረጋግጣል፣ አስፈላጊውን

የቴክኒክ ዕገዛ ያደርጋል፤እንዲሁም ክትትልና ግምገማ ያደርጋል፣

 የአርብቶ/ከፊል አርብቶ አደር አካባቢ ልማት ባለድርሻ አካላትን ያስተባብራል፤ እንዲሁም

የቴክኒክ ቡድን /SMS Team/ ያቋቁማል፣ ያስተባብራል፣

 ውጤታማ የሆኑ የአርብቶ አደር ማሰልጠኛ ማዕከላትን ልምድ በማሰባሰብ ለሌሎች ማዕከላት

የልምድ ልውውጥ እንዲደረግ አስፈላጊውን እገዛ ያደርጋል፤

 የወረዳ ቴክኒክ ቡድኑ ወቅታዊ የሆነ ክትትል እና ድጋፍ ያደርጋል፤ የተለዩ ጠንካራ እና

ደካማ ጎኖችን ለቀበሌ ባለሙያዎች ግብረ-መልስ ይሰጣል፣

 በወረዳ ደረጃ ባለው የኤክስቴንሽን የሥራ ሂደትና በባለድርሻዎች መካከል የጠበቀ ትስስር

እንዲፈጠር ያደርጋል፣

 የልማት ሰራተኞችን ቴክኒካዊ ብቃት ለማሻሻል አስፈላጊ ሥልጠናዎችንና ሴሚናሮችን

በማዘጋጀት የአቅም ግንባታ ሥራዎችን ይሰራል፣

 የተቀላጠፈ የኤክስቴንሽን አገልግሎት ለመስጠት እንዲቻል የአርብቶ/ከፊል አርብቶ አደሩ

ማህበረሰብ በአሰራር መመሪያዎች መሰረት ለልማቱ ስራ እንዲደራጁ ይደግፋል፤ ተግባር ላይ

ማዋላቸውን ይከታተላል፤ ውጤት ያስገኙ የአደረጃጀት ስራዎችንና ምርጥ ተሞክሮዎችን

ለሌሎች ያስተላልፋል፣

 አርብቶ/ከፊል አርብቶ አደሩ በግል ከሚሰራው ሥራ በተጨማሪ በጋራ የእንስሳት እርባታ፣

በሰብል ልማት፣ አትክልትና ፍራፍሬ፣ በተፈጥሮ ሃብት ልማትና ጥበቃ ሥራዎች ላይ

እንዲሰማራ ያነሳሳል፣ ያስተባብራል፣ እንዲሁም አስፈላጊ የሙያ ድጋፎችን ይሰጣል፣ የልምድ

ልውውጥ እንዲያገኙ ያደርጋል፣

 የኤክስቴንሽን አገልግሎት አሰጣጥና አተገባበር ላይ ጥሩ ውጤት ላስመዘገቡ አርብቶ/ከፊል

አርብቶ አደሮችና የልማት ሰራተኞች ማትጊያ በመስጠት እንዲበረታቱ ያደርጋል የሚሉት ዋና

ዋናዎቹ ናቸው፡፡

16.5. የቀበሌ አርብቶ አደር/ ግብርና ጽ/ቤት ኃላፊ ተግባርና ኃላፊነት

ተጠሪነታቸው ለቀበሌ አርብቶአደር/ግብርና ፅ/ቤት ኃላፊ የሆነ ከ 3-5 የቀበሌ ግብርና ልማት

ባለሙያዎች/ሰራተኞች ማለትም የእንስሳት ሃብት ልማት፣ ረዳት የእንስሳት ጤና ባለሙያ፣ የሰብል

ልማት፣ የተፈጥሮ ሃብት ልማት፣ እና አንድ የሕብረት ሥራ አደራጅ ባለሙያ ይኖሩታል፡፡ እነዚህ

ባለሙያዎች ለአርብቶ/ከፊል አርብቶ አደሩ የኤክስቴንሽን አገልግሎት በሚሰጥበት አካባቢ ይመደባሉ፡፡

አካባቢው የመስኖ ተጠቃሚ ከሆነ ተጨማሪ የመስኖ ባለሙያዎች ሊመደቡ ይችላሉ፡፡ በተጨማሪም

አርብቶ አደሩ ግጦሽና ውሃ ፍለጋ ከቦታ ቦታ በሚንቀሳቀስበት ጊዜ በአካባቢው ካሉ ባለሙያዎች

የኤክስቴንሽን አገልግሎት እንዲያገኙ ይመቻቻል፡፡

በዚህ መሰረት የቀበሌ የአርብቶ አደር ልማት ጽ/ቤት ኃላፊዎች ተጠሪነታቸው ለወረዳ አርብቶ

አደር/ግብርና ጽ/ቤት ሆኖ የሚከተሉት ተግባርና ኃላፊነት ይኖራቸዋል፡፡

 አንድ የቀበሌ ጽ/ቤት ኃላፊ በስሩ የተመደቡ የልማት ባለሙያዎችን /ሰራተኞችን

ያስተባብራል፣ይቆጣጠራል፣

 ቋሚ ፕሮግራሙን ከልማት ሰራተኞች ፕሮግራም ጋር በማጣጣም በጋራ ያቅዳል፤

አፈጻጸማቸውን ይከታተላል፣ይደግፋል፣ይገመግማል፤ቀጣይ መፍትሄ የሚያሻቸውን ለወረዳው

አርብቶ አደር/ ግብርና ጽ/ቤት ያስተላልፋል፣

 በቀበሌው የሚገኘውን መሰረታዊ መረጃ ያሰባስባል፣ ያደራጃል፣ ይይዛል፣

 ወቅታዊ ሥራዎችን ለመከታተል በየጊዜው ቼክ ሊስት በማዘጋጀት ለልማት ሰራተኞች

ይሰጣል፤ የአፈጻጸም ውጤቱን በወቅቱ ይረከባል፣

 ለአርብቶ አደር ማሰልጠኛ ማእከላት ተግባራቸውን በአግባቡ እንዲወጡ ድጋፍ ይሰጣል፣

 የልማት ሠራተኞች እጥረት ባለባቸው የሥልጠና መስኮች ላይ ለአርብቶ/ከፊል አርብቶ አደሮች

የክህሎት ሥልጠና ይሰጣል፤

 በአካባቢው የተገኙ መልካም ተሞክሮዎችን ከልማት ጣቢያ ሰራተኞች ጋር በመሆን በማሰባሰብ

ወደ ወረዳ ይልካል፤ ከወረዳ የሚወርዱትን ምርጥ ተሞክሮዎች ከልማት ጣቢያ ሰራተኞች

ጋር በመሆን ያሰፋል፣

 ከወረዳ የሚመጡ የኤክስቴንሽን መልእክቶችን ለልማት ጣቢያ ሰራተኞች ያስተላልፋል፣

ተግባራዊነቱን ይከታተላል፣

 እንደአካባቢው ተጨባጭ ሁነታ ከወረዳ የቴክኒክ ቡድኑ ባለሙያዎች ጋር በየ15 ቀኑ

አጠቃላይ የስራ እንቅስቃሴን በመስክ ይገመግማል፣

 በተሳትፎአዊ አሰራር መመሪያ መሰረት እቅድ እንዲዘጋጅ ለቀበሌው እገዛ ያደርጋል፤

የተዘጋጀውን እቅድ በማጠናቀር ወደ ወረዳ በወቅቱ እንዲደርስ ያደርጋል፤ የራሱንም እቅድ

ያዘጋጃል፣

 በቀበሌ ደረጃ በአርብቶ/ከፊል አርብቶ አደሩ በሚዘጋጀው ቢዝነስ ፕላን ላይ የሙያ ድጋፍ

ያደርጋል፣

16.5.1. የቀበሌ ልማት ሰራተኞች ተግባርና ኃላፊነት

የልማት ሠራተኞች ተጠሪነታቸው ከቴክኒክ አንጻር ለቀበሌው እርብቶአደር/ግብርና ጽ/ቤት ኃላፊ ሆኖ

የሚከተሉት ተግባርና ኃላፊነት ይኖራቸዋል፡፡

 የኤክስቴንሽን አገልግሎት የሚሰጠውን አርብቶ/ከፊል አርብቶ አደር ማህበረሰብ ማህበራዊ፣

ኢኮኖሚያዊ እና አካባቢ በቀል እውቀትና ልምድ መረጃዎችን በቤተሰብ ደረጃ በማሰባሰብ ጥቅም

ላይ ያውላል፣

 የአርብቶ አደር እና ግብርና ልማት ፖሊሲ እና ስትራተጂዎችን መሰረት በማድረግ ህብረተሰቡን

ያሳተፈ እና የአካባቢውን እምቅ አቅም መሰረት ያደረገ አመታዊ እቅድ አዘጋጅቶ በወቅቱ ለቀበሌው

አርብቶ አደር/ግብርና ጽ/ቤት ያስተላልፋል፣ በየወቅቱ እንደ ሁኔታው ተለዋዋጭነት እየከለሰ

ተግባራዊ ያደርጋል፣

 አርብቶ/ከፊል አርብቶ አደሮች ቢዝነስ ፕላን በማዘጋጀት እንዲመሩ የስልጠና፣ የቴክኒክ እና የሙያ

እገዛ በማድረግ እንዲተገበር ያደርጋል፣ በዚህም ተግባር የኤክስቴንሽን ቡድን መሪዎችን፣ በቤተሰብ

ውስጥ የሚገኙ ተማሪዎችን፣ የስራ ልምምድ ላይ ያሉ የቴክኒክ እና ሙያ ኮሌጅ ተማሪዎችን

ያካተተ የሙያ ድጋፍ ያደረጋል፣

 በቀበሌ ደረጃ የኤክስቴንሽን አገልግሎቱን በተቀላጠፈ ሁኔታ ለመስጠት ዕለታዊ፣ ሳምንታዊ፣

ወርሃዊ ፕሮግራም በጋራ በማውጣት ተግባራዊ ያደርጋል፣

 የአካባቢውን አርብቶ/ከፊል አርብቶ አደር ማህበረሰብ ለልማት በማነሳሳት በኤክስቴንሽን ቡድን

በማደራጀት፣ ምርት እና ምርታማነትን በማሳደግ ፕሮግራም ላይ እንዲሳተፉ ያደርጋል፣

 የልማት ቡድኖች የግንኙነት አግባባቸውን እንዲያጠናክሩ አስፈላጊውን ምክር ይሰጣል፤ ውጤት

ያስገኙ አደረጃጀቶችን ተሞክሮ ለሌሎች በማስተላለፍ እንዲሰፋ ያደርጋል፣

 አርብቶ/ከፊል አርብቶ አደሮች በኤክስቴንሽን ቡድን አደረጃጀታቸው ተጠቅመው እርስ በእርስ

በመማማር አቅማቸውን እንዲገነቡ የቅርብ እገዛ ያደርጋል፣

 የአርብቶ/ከፊል አርብቶ አደሮችን ምርት እና ምርታማነት ለማሳደግ የሚያስችሉ ግብአቶችን እና

የተሻሻሉ አሰራሮችን እንዲጠቀሙ ፍላጎት እንዲፈጠር ያደርጋል፤

 በአካባቢው የሚገኙ ምርጥ ተሞክሮዎችን መረጃ በማሰባሰብ ለቀበሌው አርብቶ አደር/ግብርና

ጽ/ቤት ያቀርባል፣ ከላይ ተቀምሮ የሚቀርብለትን ምርጥ ተሞክሮ ለአርብቶ/ከፊል አርብቶ አደሩ

ግንዛቤ በመፍጠር ያሰፋል፣

 አርብቶ/ከፊል አርብቶ አደሩ የገፀ እና የከርሰ ምድር ውሃን እንደ አንድ የማይታለፍ ግብዓት

አድርጎ እንዲጠቀም ያደርጋል፣

 የአርብቶ/ከፊል አርብቶ አደሩን ፍላጎት ባገናዘበ መልኩ አማራጭ የቴክኖሎጂ ፓኬጆችን

ለተጠቃሚው ሕብረተሰብ እንዲቀርብ ይጠይቃል/ ሲቀርብም በአግባቡ እንዲከፋፈል ያደርጋል፤

 ለተግባር ስልጠና መርጃ ሊሆኑ የሚችሉ መሳሪያዎችን ያዘጋጃል፣ በተግባር የተደገፈ ስልጠና

ይሰጣል፣

 ለሴቶች፣ ለወጣቶች፤ ልዩ ትኩረት ለሚሹ ማህበረሰብ አካላት ተገቢውን ትኩረት በመስጠት

የኤክስቴንሽን አገልግሎት ይሰጣል፤

 የአካባቢው የተፈጥሮ ሃብት ልማትና ጥበቃ እንዲጠናከር የማህበረሰቡን ግንዛቤ በማስጨበጥ

የልማቱ ተጠቃሚ እንዲሆን ያደርጋል፤

 በቀበሌው የሚገኙ አርብቶ/ከፊል አርብቶ አደሮችን በስራ አፈጻጸማቸው በደረጃ በመለየት መረጃ

ይይዛል፣ የቴክኖሎጂ አጠቃቀም ክፍተቶችን በማጥበብ ወደ ግንባር ቀደም አርብቶ/ከፊል አርብቶ

አደር ደረጃ እንዲደርሱ ይሰራል፣

 የአርብቶ/ከፊል አርብቶ አደሩን ፍላጎት መሰረት የሞጁላር ስልጠና በተዘጋጀው የሥርዓተ

ትምህርት መመሪያ መሠረት በንድፈ ሃሳብና በተግባር የተደገፈ እንዲሆን ያደርጋል፤

 በአርብቶ/ከፊል አርብቶ አደሩ የክህሎት ክፍተት መሰረት የአጫጭር ጊዜ ስልጠናዎች በተግባር

ይሰጣል፣

 ስልጠናውን አጠናቀው የወጡ አርብቶ/ከፊል አርብቶ አደሮች በሰለጠኑበት ሙያ እንዲሰማሩ

አስፈላጊውን ክትትል እና ድጋፍ ያደርጋል፣

 በአርብቶ አደር ማሰልጠኛ ማዕከላት ቋሚ ኤግዚቢሽን ያቋቁማል፤ያደራጃል፤

 በገበያ ተፈላጊ የሆኑና በአካባቢው የሚመረቱ ወይም ሊመረቱ የሚችሉ የምርት ዓይነቶችን

በመለየትና በቅደም ተከተል በማስቀመጥ እንዲመረቱ ሁኔታዎችን ያመቻቻል፤ የገበያ መረጃ

በማሰባሰብ ለተጠቃሚው ያስተላልፋል፣

 በአርብቶ አደር ማሰልጠኛ ማእከላት የሚያከናውኑ የተግባር ማለማመጃ ሥራዎች ተጨማሪ ገቢ

የሚያስገኙ መሆናቸውን በማስገንዘብ ትኩረት ሰጥተው እንዲተገብሯቸው ያደርጋል፣

 የተለያዩ ሠርቶ ማሳያዎችን በመመሪያው መሰረት ማእከሉ ውስጥ ማቋቋም፣ ማካሄድና

በአፈጻጸማቸው ላይ አስፈላጊውን ክትትል ያደርጋል፣

17. የልማት ሠራተኞች የሥራ ስምሪት

በአንድ ቀበሌ አንድ የአርብቶ አደር ማሰልጠኛ ማእከል ይኖራል፡፡ በዚህ ማእከል 3-5 የልማት

ሰራተኞች ማለትም የእንስሳት ሀብት፣ ረዳት የእንስሳት ጤና፣ ሰብል ልማትና ጥበቃ፣ የተፈጥሮ

ሃብትና የማህበራት አደራጅ ባለሙያዎች በዋናነት ይመደባሉ፤ ነገር ግን የአካባቢውን የልማት አቅም፣

የመሬት አቀማመጥና የሕዝብ አሰፋፈርን መሰረት ባደረገ መልኩ የልማት ሰራተኞች ቁጥር

ሊጨምርም ሊቀንስም ይችላል፡፡ ተጠሪነታቸውም ለቀበሌው አርብቶአደር/ግብርና ልማት ጽ/ቤት ኃላፊ

ይሆናል፡፡ የልማት ሰራተኞቹም በማሰልጠኛ ማእከላቱ ከሚሰጡት የንድፈ ሃሳብና የተግባር ሥልጠና



59

በተጨማሪ የመደበኛ የኤክስቴንሽን አገልግሎት በቀበሌው ለታቀፉት አርብቶ/ከፊል አርብቶ አደሮች

ይሰጣሉ፡፡

በቀበሌ ደረጃ የልማት ጣቢያ ሰራተኞች የሚያከናውኗቸው ዋና ዋና ተግባራት

 መሰረታዊ እና ወቅታዊ መረጃ በጋራ በማደራጀት ይይዛሉ፣

 በየሙያቸው የምርጥ ተሞክሮ ማስፋት እና ሞጁላር ስልጠና ይሰጣሉ፣

 በሁሉም ቀጠናዎች የሚፈለጉ የሙያ ድጋፎችን ይሰጣሉ፣

 አመታዊ እቅድ ያዘጋጃሉ፤ እንደ አስፈላጊነቱ ይከልሳሉ፣

 የተገኙ ምርጥ ተሞክሮዎችን ያሰባስባሉ፤ ከነሙሉ መረጃቸው ያስተላልፋሉ፣

 በቀበሌው የተገኙ እና ከወረዳ የሚመጡትን ምርጥ ተሞክሮዎች ለማስፋት ለሁሉም

አርብቶ/ከፊል አርብቶ አደሮች እንዲደርስ የልምድ ልውውጥ ያደርጋሉ፣

 በየሳምንቱ የእቅድ አፈጻጸማቸውን በጋራ እየገመገሙ የቀጣይ ሳምንት የስራ ሰሌዳ በማዘጋጀት

ይሰማራሉ፣

 የተዘጋጀው እቅድ በተቀመጠለት የጊዜ ሰሌዳ መሰረት እንዲከናወን ያደርጋሉ፣

 የልማት ጣቢያ ሰራተኞቹ ከዕለት ስምሪታቸው አስቀድሞ ስለሚሰማሩት ቀጠና በአርብቶ አደር

ማሰልጠኛ ማእከል በመገኘት መረጃዎችን ይለዋወጣሉ፣

ለዚህ አሰራር ያመች ዘንድ ቀበሌው በሶስት ቀጠናዎች ይከፈላል፤እንደ አስፈላጊነቱም ከሶስት ሊበልጥ

ይችላል፤ ለእያንዳንዱ ቀጠና አንድ ልማት ሰራተኛ ይመደባል፤

በቀጠና ደረጃ የልማት ጣቢያ ሰራተኞች የሚያከናውኑዋቸው ተግባራት፡-

 የቀጠናውን መሰረታዊ እና ወቅታዊ መረጃ በማሰባሰብ ይይዛል፣

 የልማት ቡድኖችን ያደራጃል፤ያጠናክራል፣

 የአርብቶ/ከፊል አርብቶ አደር የግል እና የኤክስቴንሽን ቡድን ዕቅድ አሳታፊ በሆነ መልኩ

እንዲታቀድ ያደርጋል፤ እንደ አስፈላጊነቱ ይከልሳል፣

 ከኤክስቴንሽን ቡድን መሪዎች ጋር የልማት ቡድኖችን የእቅድ አፈጻጸም በየሳምንቱ እየገመገመ

የቀጣይ ሳምንት የስራ ሰሌዳ በማዘጋጀት ይሰማራል፣

 በቀጠና ደረጃ የተገኙና ከወረዳ የሚቀርቡትን ምርጥ ተሞክሮዎችን በቀጠናው ወደ ሁሉም

አርብቶ/ከፊል አርብቶ አደሮች እንዲሰፋ እና ልምድ ልውውጥ እንዲካሄድ ያደርጋል፣

 በቀጠና ውስጥ የሚካሄዱ የማስፋት ስራዎችን /በእንሰሳት፣ በሰብል እና በተፈጥሮ ሀብት/

ይከታተላል፤ ይደግፋል፣

 በጋራ በሚሰሩ የልማት ስራዎች ላይ ቀጠናውን ያስተባብራል፣

ይሁን እንጂ እንደአካባቢው ተጨባጭ ሁኔታና የአሰራር ስልት በየዓመቱ ከቀጠና ቀጠና በመዘዋወር

በቀበሌው በሙያቸው የኤክስቴንሽን አገልግሎት መስጠት ይቻል ዘንድ ምቹ ሁኔታ መፍጠር ይገባል፡፡



60

የልማት ጣቢያ ሰራተኞቹ በተመደቡበት ጣቢያ ተገኝተው ስራቸውን በአግባቡ መወጣታቸውን

የቀበሌው አርብቶአደር/ግብርና ልማት ጽ/ቤት ኃላፊ ይከታተላል፣ ይቆጣጠራል፡፡ ከወረዳ እና ከወረዳ

በላይ ባለው መዋቅር ወደ ልማት ጣቢያ ሰራተኞች የሚመጡ ማናቸውም የልማት ነክ ጉዳዮች በቀበሌ

አርብቶአደር/ግብርና ልማት ጽ/ቤት በኩል መተላለፍ ይኖርባቸዋል፡፡

17.1. በቀበሌ ውስጥ የሚኖሩ የኤክስቴንሽን አደረጃጀቶች

17.1.1. የቀበሌ የልማት ግብረ ኃይል

በቀበሌ ደረጃ የሚከናወኑ የልማት ሥራዎች በዋናነት የሚየስፈፅመው የቀበሌው አመራር ሆኖ

በቀበሌው አስተዳዳሪ ሰብሳቢነት ከ 11-13 አባላትን ያቀፈ ተጠሪነቱ ለቀበሌው አመራር የሆነ የቀበሌ

የልማት ግብረ ኃይል ያቋቁማሉ፡፡

የቀበሌ ልማት ግብረ ኃይል የሚከተሉት ተግባርና ኃላፊነት ይኖሩታል፡፡

 ከቀጠና የሚመጣለትን እቅድ መሰረት አድርጎ የቀበሌውን የእንስሳት እርባታ፣ ተፈጥሮ ሃብት

ልማትና ጥበቃ እና እርሻ ልማት ዕቅድ ያዘጋጃል፣

 የአርብቶ/ከፊል አርብቶ አደሩ ማህበረሰብ የእንስሳት እርባታ፣ ተፈጥሮ ሃብት ልማትና ጥበቃ እና

እርሻ ልማት ማስፋት ስራዎች እና በአካባቢው ልማት ላይ ንቁ ተሳታፊ እንዲሆን ግንዛቤ

ማስጨበጥ እና ለልማት የንቅናቄ ስራዎችን ይሰራል፡፡

 የተያዙ የልማት አቅጣጫዎችን ወደ ሕዝቡ ያሰርጻል፣

 የታቀዱ ሥራዎች ላይ ግንዛቤ ያስጨብጣል፣

 ዘመናዊ የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት አሰራርን

የሚከተል አርብቶ/ከፊል አርብቶ አደር እንዲፈጠር ያደርጋል፣

 ከስፔሻላይዜሽንና ዳይቨርስፊኬሽን አንጻር የቀበሌው የልማት ጸጋዎችን መለየትና ልማት

ላይ እንዲውሉ ያደርጋል፣

 በቀበሌ ደረጃ አርብቶ/ከፊል አርብቶ አደር ግብዓቶችን እንዲያገኝና እንዲጠቀምባቸው ለማድረግ

የተደራጀ የግብዓት አቅርቦትና ሥርጭት ሥራ ይሰራል፣

 የአርብቶ አደር ማሰልጠኛ ማዕከል እና የልማት ጣቢያ ሰራተኞች መኖሪያ ቤት እንዲገነባ

ያስተባብራል፣

 በአርብቶ አደር ማሰልተኛ ማእከል ለማሰልጠኛ የሚሆን በቂ መሬት እንዲኖር እና ሰርቶ

ማሳያዎች እንዲቋቋሙ ያደርጋል፣

 በአርብቶ/ከፊል አርብቶ አደር ደረጃ ተሞክረው ውጤታማ የሆኑ ምርጥ ተሞክሮዎችን በቀበሌው

እንዲሰፉ ያደርጋል፣

 በቀበሌው የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሥራ ላይ

በቀጥታም ሆነ በድጋፍ ሰጪነት የተሰማሩ ባለድርሻዎችን በማስተባበር የተሻለ አስተዋፅዖ

እንዲያበረክቱ ያደርጋል፣

 የአርብቶ አደር ማሰልጠኛ ማእከላት ገቢ በአግባቡ ስራ ላይ መዋሉን ይቆጣጠራል፣

 የተፈጥሮ ሀብት እና የአካባቢ ጥበቃ ስራዎችን ያስተባብራል፣

 ለአርብቶ/ከፊል አርብቶ አደር ማህበረሰብ ተጨማሪ ገቢ ሊያስገኙ የሚችሉ ሥራዎችን በመለየት

የሚለሙበትን ሁኔታዎች ያመቻቻል፣

 ሴቶችና ወጣቶች የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ዘርፍ

ላይ በሥራ ዕድል ፈጠራ ተጠቃሚ እንዲሆኑ ያደራጀል፣ ይደግፋል፣ ያስተባብራል፣

 ሌሎች የኑሮ ማሻሻያ ፓኬጆችን ውጤታማነታቸውን በመለየትና የአካባቢውን የተፈጥሮ ጸጋ

መሰረት በማድረግ እንዲተገቡ ያደርጋሉ፡፡

17.1.2. የኤክስቴንሽን የልማት ቡድኖች አደረጃጀት

የኤክስቴንሽን አገልግሎት አሰጣጡን ምቹ እና ተደራሽ ለማድረግ አርብቶ/ከፊል አርብቶ አደሮችን

በኤክስቴንሽን ቡድን ማደራጀት ጠቀሜታው የጎላ ነው፡፡ በዚህም መሰረት በአማካይ ከ10-20

አባወራ/እማወራዎች ባቀፉ የኤክስቴንሽን ቡድኖች በአርብቶ/ከፊል አርብቶ አደሮች ፍላጎት በፈቃደኝነት

ይደራጃሉ፡፡ አደረጃጀቱ የመኖሪያ አካባቢ ቅርበትን መሰረት ያደረገ ይሆናል፡፡ ለምሳሌ በዚህ አደረጃጀት

መሰረተት በአንድ ቀበሌ ውስጥ 1000 አርብቶ/ከፊል አርብቶ አደሮች ቢኖሩን ከ50 እስከ 100

የኤክስቴንሽን ቡድኖች ይኖራሉ፡፡ የኤክስቴንሽን ቡድኑ በግንባር ቀደም አርብቶ/ከፊል አርብቶ አደሮች

የሚመራ ይሆናል፡፡ እያንዳንዱ የኤክስቴንሽን ቡድን 2 አመራር የሚኖሩት ሲሆን አንድ ሰብሳቢ እና

አንድ ጸሓፊ በኤክስቴንሽን ቡድን አባላት ይመረጣሉ፡፡

የኤክስቴንሽን ቡድን መሪዎች መምረጫ መስፈርት

 የእንስሳት እርባታ፣ የተፈጥሮ ሀብት ልማትና ጥበቃ እና በእርሻ ልማት ስራቸው ተምሳሌት

የሆኑ እና ሙሉ ፓኬጅ በመጠቀም ለውጤት የበቁ፣

 በመልካም ሰነ-ምግባራቸው በማህበረሰቡ ዘንድ የታወቁ፣

 ያገኙትን እውቀት እና ክህሎት ለሌሎች አርብቶ/ከፊል አርብቶ አደሮች ለማስተላለፍ ፍቃደኛ

የሆኑ፣

 አባላት ያሉባቸውን ችግሮች አሰባስበው ለልማት ሰራተኛው በማቅረብ መፍትሄ የሚያፈላልጉ

መሆን ይኖርባቸዋል፤

 በጸሐፊነት የሚመረጠው ግለሰብ ቢያንስ ማንበብና መጻፍ የሚችል ቢሆን ይመረጣል፣

 አዳዲስ አሰራሮችን ለመቀበል ፈጣን የሆኑ፣

 ሃሳባቸውን የመግለጽ እና የሌሎችን ሃሳብ የመቀበል ችሎታ ያላቸው፣

የቡድን ተጠሪዎች የአባላትን ፍላጎት እና ተሳትፎ እንዳይገድቡ ጥንቃቄ የተሞላበት ክትትል ማድረግና

እና አስፈላጊ ሆኖ ሲገኝ የኤክስቴንሽን ቡድን አባላቱ መሪዎቹን በሌላ እንዲተኩ የማድረግ መብት

አላቸው፡፡

የኤክስቴንሽን የልማት ቡድን አመራሮች ተግባር እና ኃላፊነት

 አባላትን ያሳተፈ እና የአካባቢውን የልማት አቅም ያገናዘበ የኤክስቴንሽን ቡድን እቅድ እና

የስራ የጊዜ ሰሌዳ በልማት ሰራተኞች በመታገዝ ያዘጋጃሉ፣ ተግባራዊ እንዲሆን ክትትል እና

ድጋፍ ያደርጋሉ፣

 በሚሰጣቸው ድጋፍ መሰረት የቢዝነስ ፕላን ያዘጋጃሉ፣ ሌሎች አርብቶ/ከፊል አርብቶ አደሮች

እንዲያዘጋጁ ይደግፋሉ፣

 በልማት ሰራተኞች አማካይነት የሚቀርቡ መልዕክቶችን ለአባላት ያደርሳሉ፣ያወያያሉ፣

እንዲሁም ከአባላት የሚነሱ ጉዳዮች ለልማት ጣቢያ ሰራተኞች ያቀርባሉ፣

 ስለ አባላቶቻቸውና አካባቢያቸው መሠረታዊ መረጃዎችን ይሰበስባሉ፣

 የአባላቱን የልማት እንቅስቃሴ ሪፖርት ለልማት ሠራተኞች ያደርሳሉ፣

 በጊዜ ሰሌዳው መሰረት ከልማት ሠራተኛው ጋር አጠቃላይ የተግባራትን አፈፃፀም በመገምገም

እና የቀጣይ ተግባራትን አቅጣጫ እያስቀመጡ ይተገብራሉ፣

 አርብቶ/ከፊል አርብቶ አደሮች ፍላጎታቸውን እና የክህሎት ክፍተታቸውን መሰረት ባደረገ

መልኩ እንዲሰለጥኑ የማነሳሳት እና የማበረታታት ስራ ይሰራሉ፣

 የቡድኑ አባላት በምርጥ ተሞክሮ በማስፋት ላይ በቂ ግንዛቤ ኖሯቸው የማስፋት ሥራ

እንዲሰራ ያስተባብራሉ፣

 የኤክስቴንሽን ቡድን አባላት የእንስሳት እርባታ፣ በተፈጥሮ ሃብት ልማትና ጥበቃ እና እርሻ

ልማት ማስፋት ላይ በስፋት እንዲሳተፉ ከግንባር ቀደም አርብቶ/ከፊል አርብቶ አደሮች ጋር

የእርስ በእርስ የልምድ ልውውጥ እንዲያደርጉ ያስተባብራሉ፣

 ከአባላት መካከል በተለያዩ ምርጥ ተሞክሮ ፓኬጆች ለመሳተፍ ፍላጐት ያላቸውን በመምረጥ

ለልማት ሠራተኛው ያደርሳሉ፣

የሰብሳቢው ተግባር

 የኤክስቴንሽን ቡድኑን ስብሰባ ይመራል፣

 የኤክስቴንሽን ቡድኑን ወክሎ ስብሰባዎች ላይ ይሳተፋል፣

 የኤክስቴንሽን ቡድን አመራሮች ተግባራቸውን በአግባቡ መወጣታቸውን ይከታተላል፣

 የኤክስቴንሽን ቡድኑን የእቅድ አፈጻጸም ሪፖርት ለልማት ሰራተኛው ይልካል፣

የፀሐፊው ተግባር

 ሰብሳቢው በማይኖርበት ሰዓት ተክቶ የማስተባበር ሥራውን ይሠራል፣

 በልማት ሰራተኞች አማካይነት የሚመጡ መልዕክቶችን ለአባላቱ በንባብ ያሰማል፣

 ከልማት ቡድኑ የተሰበሰቡ መረጃዎችን በጽሁፍ አዘጋጅቶ ያስቀምጣል፣ ሲፈለግም ለተጠቃሚ

ይሰጣል፣

የኤክስቴንሽን ቡድን አባላት ተግባር እና ኃላፊነት

 በሌሎች እና በአካባቢያቸው በአርብቶ/ከፊል አርብቶ አደር ደረጃ ተሞክረው ውጤታማ የሆኑ

ምርጥ ተሞክሮዎችን እንደ ፍላጐታቸው በራሳቸው የስራ ቦታ ይተገብራሉ፣ ለሌሎች

አባላትም ያሳውቃሉ፤ የልምድ ልውውጥ ያደርጋሉ፣

 የጎርፍ ውሃ መሰበሰቢያ ስትራክቸሮችን በግልና በቡድን ይሰራሉ፣ ነባሮችን ያድሳሉ፣ የግጦሽ

መሬት ይከልላሉ፣ በበአግባቡ ይጠቀማሉ፣የተገኘውን ውሃ አማራጭ በመጠቀም የእንስሳት

መኖ ያለማሉ፣

 የእንስሳት ጤና ለመጠበቅ የክትባት እና ሌሎች ተግባራትን በግልና በቡድን ያከናውናሉ፣

 የአንድ ጤና አቀራረብ ዘዴን ተግባራዊ እንዲሆን በግል እና በቡድን ይተገብራሉ፣

 የእንስሳት ደህንነት በግልና በቡድን ይጠብቃሉ፣

 የገፀ እና የከርሰ ምድር ውሃን እንደ አንድ የማይታለፍ ግብአት አድርገው ይጠቀማሉ፣

 በተናጠል ሊወሰዱ የማይችሉ ቴክኖሎጂዎችንና ግብዓቶችን በጋራ ይጠቀማሉ፣

 በጋራ የሚሠሩ የአካባቢ ልማት ሥራዎችን ያከናውናሉ፣

 በቋሚ ፕሮግራማቸው መሰረት በአጠቃላይ በተግባሮቻቸው አፈፃፀም ዙሪያ በጋራ

ይገመግማሉ፣

 በጋራ ተሰባስበው ዓመታዊ ዕቅዳቸውን በግል እና በጋራ በማውጣት እና እንደ አስፈላጊነቱ

በመከለስ በትክክለኛ የጊዜ ሰሌዳው መሰረት ይተገብራሉ፣

 በጋራ የተላለፈ ውሳኔ፣ የቡድኑን መመሪያና ደንብ ያከብራሉ፣

 በቡድን ሰብሳቢው የሚሰጣቸውን ተግባራት ይፈጽማሉ፣

 በልማት ሠራተኛው ወይም በቡድን መሪው የሚጠየቁ መረጃዎችን ይሰጣሉ፣

17.1.3. እሴት የሚጨምር ስራን እና ቴክኖሎጂን መሰረት አድርገው የሚደራጁ

የአርብቶ/ከፊል አርብቶ አደሮች ቡድን

አርብቶ/ከፊል አርብቶ አደሩ የሚያመርተውን ምርት እሴት በመጨመር ለገበያ ማቅረብ እንዲችል

የስልጠናና የምክር አገልግሎት ሊሰጥበት የሚችል የኤክስቴንሽን አቀራረብ መሆን ይኖርበታል፡፡

ምክንያቱም አርብቶ/ከፊል አርብቶ አደሩ ምርት ቢያመርትም በምርቱ ላይ እሴት በመጨመር ገበያ

እንዲያገኝ ካልተደረገ ከግብርናው ክፍለ ኢኮኖሚ ተጠቃሚ አይሆንም፡፡ ስለዚህ የተሻለ ተጠቃሚ

ለመሆን የተወሰኑ የማህበረሰብ ክፍሎች (አርብቶ/ከፊል አርብቶ አደሮች፣ ሴቶች፣ ወጣቶች እና መሬት

አልባ የገጠር ነዋሪዎች) በምርት እሴት መጨመር ስራ ላይ እንዲሰማሩ ማገዝ ሌላው የኤክስቴንሽን

አገልግሎት ሊከተለው የሚገባ አካሄድ ሊሆን ይገባል፡፡

አንዳንድ የማህበረሰብ ክፍሎች በምርት እሴት መጨመር ስራ ላይ ከመስራት ባሻገር በተናጠል ሊያገኝ

እና ሊጠቀምባቸው የማይችሉ ቴክኖሎጂዎችን በቡድን በመደራጀት እና ለተጠቃሚ አርብቶ አደሮች

በኪራይ በማቅረብ የተሻለ ቴክኖሎጂ ተጠቃሚ እንዲሆኑ ከማገዙም በላይ የኪራይ አገልግሎት የሚሰጡ

የማህበረሰብ ክፍሎች የመተዳደሪያ የስራ ዋስትና እንዲያገኙ ይረዳል፡፡ በቡድን በመደራጅት አገልግሎት

ሊሰጥባቸው ከሚችሉ ቴክኖሎጂዎች/አግሮ ፕሮሰሲንግ ወይም እሴት በመጨመር/ ሊሰሩ ከሚችሉ

ስራዎች ውስጥ፡-

 ወተት ማቀነባበር፣

 ማር ማጣራት እና ማሸግ፣

 ዓሳ ማቀነባበር፣

 ስጋ ማቀነባበር፣

 መኖ በማምረትና በማቀነባበር፣

 የፐሮሶፒስ የመኖ ኬክ መስራት

 ቆዳና ሌጦ ማቀነባበር፣

 ዘይት መጭመቅ፣

 ዛፍ ነክ ያልሆነ የደን ልማት ምርት (None Timber forest prodcts/ NTFP)

(ዕጣን፣ከርቤ፣ሙጫ፣የጥርኝ ዝባድ፣ወዘተ..)

 የሬት ሳሙና፣ የሰሌን ሥራ፣

 ሩዝ መፈልፈል ወ.ዘ.ተ

የድህረ ምርት ቴክኖሎጂዎች

 ሳር ማጨጃና ማሰሪያ ማሽኖች፣

 የወተት ማቀነባበሪያ ማሽኖች፣

 የማር ማጣሪያና ማሸጊያ ማሽን፣

 ስጋ ማቀነባበሪያ ማሽኖች፣

 መኖ ማቀነባበሪያ ማሽኖች፣

 ቆዳና ሌጦ ማቀነባበሪያ ማሽኖች፣

 ዓሳ ማቀነባበሪያ፣

 ዘይት መጭመቂያ ማሽኖች፣

 መውቂያዎች፣

 መፈልፈያዎች፣

 ወፍጮ…ወዘተ

ስለዚህም የኤክስቴንሽን አገልግሎት አቀራረቡ በተግባር እንዲውል የሚከተሉት ተግባራት መከናወን

አለባቸው፡፡

1. የኤክስቴንሽን አገልግሎት የሚሰጡ የቀበሌ ባለሙያዎች በቀበሌያቸው ውስጥ እሴት

የመጨመር ስራ ሊሰራባቸውና የተሻለ ገበያ ሊያስገኙ የሚችሉ የምርት ዓይነቶችን መለየት፣

2. በአካባቢው ከፊል አርብቶ አደሩ በተናጠል ሊያገኛቸው የማይችሉ ግን ደግሞ አቅራቢ ቢገኝ

በኪራይ ሊጠቀሙባቸው የሚችሉትን ቴክኖሎጂዎችን መለየት፣

3. ከላይ በተራ ቁጥር 1 እና 2 በተጠቀሱት የስራ ዘርፎች ሊሰማሩ የሚችሉ የማህበረሰብ

ክፍሎች /አርብቶ/ከፊል አርብቶ አደሮች፣ ሴቶች፣ ወጣቶች፣ መሬት አልባዎች/ መለየት፣

4. የተለዩትን ተጠቃሚዎች ወደዚህ ስራ እንዲሰማሩ መቀስቀስ፣ ማወያየት እና ስራውን

እንዲጀምሩ ማማከር፣

5. ፍቃደኛ የሆኑትን ለይቶ በቡድን ማደራጀት፣

6. በቡድን ለተደራጁ የማህበረሰብ ክፍሎች የስራ መስክ ለይቶ የክህሎት ስልጠና መስጠት፣

7. ግብአትና ብድር ሊያገኙ የሚችሉበትን ሁኔታ ማመቻቸት፣

8. ለቡድን አባላቱ ስለ ቢዝነስ ፕላን አሰራር ማሰልጠን እና አዋጭነቱን እንዲያምኑበት ማድረግ፣

9. በቡድን ሲደራጁ ከ20 ባይበልጡ የተሻለ ይሆናል፣

10. ለቡድኑ አባላት የክህሎት ስልጠና መስጠት፣

11. በቡድን የተደራጁ አባላት የራሳቸውን የመተዳደሪያ ደንብ እንዲያወጡ ማድረግ፣

12. እሴት በሚጨምር ስራ ላይ ለሚሰማሩም ሆነ አንድን ቴክኖሎጂ በማከራየት ለሚሰማሩ

ቡድኖች የገበያ እና ሌላም መረጃ የሚያገኙበትን መንገድ ማመቻቸት፣

13. የሚደራጁት ቡድኖች በሂደት ወደ ህጋዊ ማህበር ሊሸጋገሩ እንዲችሉ መደገፍ፡፡

17.1.4. ሴቶችን በቡድን ማደራጀት

የአርብቶ አደር ሴቶች የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት

እንቅሰቀቃሴ ውስጥ ጉልህ አስተዋፅዖ ቢኖራቸውም ቀደም ሲል በነበሩት የኤክስቴንሽን ሥርዓቶች

በባህላዊ ተፅዕኖ፣ በግንዛቤ፣ በመረጃ ዕጥረትና በስራ ጫና ምክንያት ተገቢውን አገልግሎት አላገኙም፡፡

ይህንን ክፍተት ለመሙላትና ሴቶች የሚያበረክቱትን አስተዋፅዖ በዘመናዊ አመራረት ዘዴ ለማጠናከር

ብሎም ሙሉ በሙሉ የኤክስቴንሽን አገልግሎት ተጠቃሚ ለማድረግና በልማቱ ላይ ያላቸውን ተሳትፎ

አጉልቶ ለማወጣት በቡድን ማደራጀት ተገቢ ነው፡፡

የአርብቶ/ከፊል አርብቶ አደሩ እማወራዎችና ባለትዳር ሴቶች በኤክስቴንሽን ቡድን በማደራጀት በልማት

ሥራው ላይ ባለቤት እንዲሆኑና ኤክስቴንሽን አገልግሎቱም ተደራሽ እንዲሆን ማድረግ ያስፈልጋል፡፡

ከዚህም ባሻገር በሴቶች ላይ ሊደርስ የሚችለውን ባህላዊ ተፅእኖ ተቋቁመው በሚፈልጉት የልማት

መስክ በማሰማራት የምግብ ዋስትናን ለማረጋገጥ የበኩላቸውን አስተዋፅዖ እንዲያበረክቱ ለማብቃት

ነው፡፡

በዚህም መሠረት በየቀጠናው የተመደቡ የልማት ሠራተኞች አስፈላጊውን ቅስቀሳ በማድረግና ግንዛቤ

በማስጨበጥ ፍላጎት ላላቸው ሴቶች የሚከተሉትን ድጋፎች ያደርጋሉ፡፡

 ለገቢ ማስገኛ የሚሆን አቅምና ፍላጎትን ያገናዘበ ጊዜና ጉልበትን የሚቆጥቡ ተስማሚ

ቴክኖሎጂዎችን በማፈላለግ ተመሳሳይ ቴክኖሎጂ ፍላጎት ያላቸውን በማደራጀት ተጠቃሚ

እንዲሆኑ ማድረግ፣

 በአርብቶ አደር አካባቢ እንስሳትን ተከትለው ውሃና መኖ ፍለጋ ከሚሰማሩት ውጪ የሆኑ

ሴቶችን በቤት አካባቢ የሚቀሩ የእንስሳት ምርትና ምርታማነት እንዲጨምር ምክር መስጠት፣

 የመልካም ተሞክሮዎች እና የአሰራር ስልቶች ተጠቃሚ እንዲሆኑ ማድረግ፣

 ለልማት ማነቆ ከሆኑ ጎጂና ኋላ ቀር አሠራሮች በመላቀቅ የልማት ተጠቃሚ እንዲሆኑ

ሕብረተሰቡ ለሴቶች ያለውን ሚዛናዊ ያልሆነ አመለካከት እንዲቀርፍ አስፈላጊውን ግንዛቤ

መፍጠር፣

 ጉልበታቸውንና እውቀታቸውን በማስተባበር የጋራ ችግሮቻቸውን በጋራ መፍታት እንዲችሉ

ድጋፍ ማድረግ፣

 በፓኬጅና በሞጁላር ስልጠናዎች እኩል ተሰታፊና ተጠቃሚ እንዲሆኑ ማድረግ፣

17.1.5. ወጣቶችን በቡድን ማደራጀት

የአርብቶ/ከፊል አርብቶ አደር ወጣቶች በተለያዩ የገቢ ማስገኛ የልማት ዘርፎች ተሳታፊ እንዲሆኑ

በማድረግ እራሳቸውን የሚችሉበት ሁኔታ በማመቻቸት የኤክስቴንሽን አገልግሎት ተጠቃሚ እንዲሆኑ

ማድረግ አስፈላጊ ነው፡፡ ስለሆነም ለሚከተሉት ተግባራት ትኩረት ሰጥቶ መስራት ይገባል፡፡

 የሚሳተፉበትን የገቢ ማስገኛ አማራጮችን በመለየት የቴክኖሎጂ ፍላጎታቸውን መሰረት

ባደረገ መልኩ በቡድን በማደራጀትና ስልጠና በመስጠት የመስሪያ ቦታና ብድር

የሚያገኙበትን መንገድ በማመቻቸት የኤክስቴንሽን አገልግሎት ተጠቃሚ ማድረግ፣

 ስለሚኖሩበት አካባቢ የጋራ ግንዛቤ እንዲኖራቸውና አካባያቸውን በማልማትና በመጠበቅ

ሂደት ውስጥ እንዲሳተፉ ለማድረግ ግንዛቤያቸውን ማሳደግ፣

 እውቀታቸውን፣ ክህሎታቸውንና ጉልበታቸውን በማስተባበር የጋራ ችግሮቻቸውን በጋራ

ለመፍታት እንዲችሉ የተሳትፎ አቅማቸውን ማጠናከር፣

 የገቢ ማስገኛ ፕሮጀክቶችን በራሳቸው ፍልጎትና ተሳትፎ አዘጋጅተው ተግባራዊ እንዲያደርጉ

እገዛ ማድረግ፤ ለምሳሌ፡-

ለአካባቢው የሚያስፈልጉ ግብአቶችን ማቅረብ፣

የአካባቢ ምርቶችን እሴት በመጨመር ወደ ገበያ ማቅረብ፣

የእንሰሳት ፓኬጆችን መጠቀም፣ ወዘተ.

 የሠሯቸውን ሥራዎች በሌሎች እንዲጎበኙ እና ልምድ ልውውጥ በማድረግ ማስፋት፣

 አስፈላጊ መረጃዎችን እንዲያገኙ ማድረግ ናቸው፡፡

18. የማበረታቻ ሥርዓት መፍጠር

በየደረጃው የሚገኙ ፈጻሚ አካላት የውድድር መንፈስን በመፍጠር የስራ ተነሳሽነትን በማሳደግ

የኤክስቴንሽን አገልግሎት አሰጣጡን ውጤታማ ለማድረግ ትኩረት ሊሰጠው የሚገባ ጉዳይ ነው፡፡

የማበረታቻ ስርዓት ውጤታማ ስራ የሰራ የሚበረታታበት ያልሰራ ደግሞ መንፈሳዊ ቅናት አድሮበት

የሚነሳሳበት ሁኔታን በማጎልበት የተሻለ ውጤት እንዲመዘገብ የሚያደርግ አሰራር ነው፡፡ ለዚህም

በየደረጃው ለሚገኙ የእንስሳት እርባታ፣ የተፈጥሮ ሃብት ልማትና ጥበቃ እና እርሻ ልማትና ሌሎችም

ባለሙያዎች እና የልማት ጣቢያ ሰራተኞች የላቀ ውጤት ማስመዝገብ ይችሉ ዘንድ የማበረታቻ

ስርዓት ተግባራዊ ሊደረግላቸው ይገባል፡፡ ማበረታቻዎቹ የገንዘብ፣ የማቴሪያል፣ የምስክር ወረቀት፣

የደረጃ እድገት፣ የትምህርት እድል እና የቦታ ዝውውር ወ.ዘ.ተ ሆኖ በየደረጃው በአግባቡ የሚተገበር

ይሆናል፡፡

ለአርብቶ/ከፊል አርብቶ አደሩ ባስመዘገበው ውጤት፣ በተጠቀመው ቴክኖሎጂ፣ በኑሮው ላይ ባሳየው

ለውጥ እና ሌሎች አርብቶ/ከፊል አርብቶአደሮችን የእርሱን ፈለግ እንዲከተሉ በማስተባበሩ፣

በመምራትና ውጤታማ እንዲሆኑ መሪ ሆኖ በመታየቱ በአካባቢው ካለው መንግስታዊም ሆነ

መንግስታዊ ባልሆነ ድርጅት ተሞክሮውን በመቀመር እውቅና እና ማበረታቻ ሊሰጠው ይችላል፡፡

19. የክትትል፣ ድጋፍና ግምገማ ስርዓት

የክትትል፣ድጋፍና ግምገማው ሥርዓት ተሳትፎአዊ የሆነና በአፈጻጸሙም ሂደት ላይ ሁሉንም

ባለድርሻ አካላት ያካተተ ይሆናል፡፡ የኤክስቴንሽን ሥርዓት በየጊዜው እያደገ ከሚመጣው አጠቃላይ

ፍላጎትና ተለዋዋጭ ሁኔታ ጋር እየታየና እየተገመገመ መሻሻል የሚገባው ሲሆን በሚደረገው

የግምገማ ውጤት መሰረት ማስተካከያ እርምጃ የሚደረግበት ሁኔታ ይኖራል፡፡ ይህም የክትትልና

ግምገማ ሁኔታ በሁለት መንገድ ሊታይ ይችላል፤ አንደኛው በአፈጻጸም ደረጃ በየወቅቱ የሚደረገውን

ክትትል መሰረት በማድረግ የሚካሄድ ሲሆን ሁለተኛው ሥርዓቱ በአጠቃላይ የሚገመገምበት ነው፡፡

19.1. የክትትል፣ ድጋፍና ግምገማ ዓላማ

 የኤክስቴንሽን ሥርዓቱን ለመተግበር በሚደረገው ሂደት የሚያጋጥሙ ችግሮችን ለይቶ

አስቸኳይ እርምት ለመውሰድና ለማስተካከል፣

 ከተቀመጠው ግብ አንጻር ምን ያህሉ እንደተሳካ ለመለየትና ክትትሉና ግምገማው

በሚካህድበት ወቅት ከተቀመጠው ቁልፍ የአፈጻጸም አመላካቾች አኳያ መካሄዱን ለማረጋገጥ

ነው፡፡

19.2. ክትትል እና ድጋፍ

የአፈጻጸም ክትትልና ድጋፍ የሚካሄደው በየደረጃው ባሉ በተለያዩ አካላት ሲሆን በእቅድ ክንውን ላይ

ያተኮረ ብቻ ሳይሆን በዋናነት በየደረጃው ያለውን ፈጻሚ አካል ሁለንተናዊ አቅም የሚገነባ ይሆናል፡፡

ለዚህም፡-

 የመከታተያና የድጋፍ ቼክሊስት ማዘጋጀት፣

 የኤክስቴንሽን ስርዓቱ በአግባቡ እየተሰራበት መሆኑን በማረጋገጥ ክፍተቶችን ለመሙላት

ታሳቢ ማድረግ፣

 ክትትል የሚደረግባቸውንና ድጋፍ የሚሰጥባቸውን ወቅታዊ ስራዎችና ቦታዎች መለየት፣

 እስከ ቀበሌ ድረስ በመውረድ የተሻለ አፈጻጸም ያለውን አበረታትቶ ያሉትን ክፍተቶች

መሙላት፣ ግብረ-መልስ መስጠትና የቀጣይ አቅጣጫ ማስቀመጥ፣

 በስራ የተሰማራው ቡድን ከመስክ መልስ አጭር ሪፖርት አቅርቦ ውይይት ከተደረገበት እና

መፍትሔ ከተሰጠ በኋላ ግብረ መልስ ለሚመለከታቸው አካላት ይላካል፣

19.2.1. በየደረጃው የሚደረገው የክትትል እና ድጋፍ ስርዓት

19.2.1.1. በቀበሌ ደረጃ

 የኤክስቴንሽን ቡድን መሪዎችን በሳምንት አንድ ጊዜ በማግኘት የባለፈውን ሳምንት እቅድ

አፈጻጸም በመገምገም እና በቀጣይ ሳምንት ስራዎች እቅድ ላይ ስምምነት ላይ መድረስ፤

 በጋራ ባስቀመጡት የጊዜ ሰሌዳ መሰረት የአርብቶ አደር ማሰልጠኛ ማዕከላት የሞጁላር

ስልጠና መስጠት በጀመሩበት ማዕከል በሳምንት ሶስት ቀናት በስራ ቦታ ተገኝተው ስራዎችን

የሚደግፉ ሲሆን የሞጁላር ስልጠና ባልተጀመረባቸው ቀበሌዎች በሳምንት አምስት ቀን በስራ

ቦታ ላይ ድጋፍ ያደርጋሉ፡፡ ከዚህም በተጨማሪ ሌሎች አርብቶ/ከፊል አርብቶ አደሮች የግንባር

ቀደም አርብቶ /ከፊል አርብቶ አደሮችን አርአያ በመከተል እየሰሩ መሆናቸውን ትኩረት

በመስጠት በየወቅቱ በመከታተል ያረጋግጣሉ፡፡

 የቀበሌ አርብቶ አደር/ግብርና ልማት ጽ/ቤት ኃላፊዎች ቢያንስ በሳምንት አንድ ጊዜ በቀጠና

በመገኘት አስፈላጊውን የሙያ እገዛ በማድረግ አፈጻጸሙን በጋራ በመገምገም ለወረዳ ሪፖርት

የሚያደርጉ ሲሆን ከአቅማቸው በላይ ለሆኑ ጉዳዮች ከወረዳ ባለሙያዎች ድጋፍ ይጠይቃሉ፣

19.2.1.2. በወረዳ ደረጃ

የቀበሌ የልማት ጣቢያ ሰራተኞችና የኤክስቴንሽን ቡድኖች በአግባቡ ስራቸውን እያከናወኑ መሆኑን

ለማረጋገጥ የወረዳ የባለሙያዎች ቡድን/SMS Team/ ቢያንስ በወር ሁለት ጊዜ በአንድ በቀበሌ

በመገኘት አስፈላጊውን ድጋፍ እና ክትትል ያደርጋሉ፡፡ ለምሳሌ በአንድ ወረዳ በአማካይ 20 ቀበሌዎች

ቢኖሩ እና እነዚህን ቀበሌዎች በወር ሁለት ጊዜ ለማዳረስ በወረዳ የተደራጀውን የባለሙያዎች ቡድን



69

በዋናኛነት እንሰሳት እርባታ፣የሰብል፣ ተፈጥሮ ሀብት እና የኮሙኒኬሽን ባለሙያዎችን ባካተተ መልኩ

በአራት ንዑስ ቡድን ከፍሎ እንዲካሔድ ቢደረግ በወረዳው ውስጥ ያሉ ሁሉም ቀበሌዎች በአምስት

ቀን ውስጥ ለመሸፈን ያስችላል፡፡ ይኸውም አንድ የባለሙያዎች ንዑስ ቡድን በቀን አንድ ቀበሌ

በመድረስ አምስት ቀበሌዎችን የመደገፍ አቅም ይኖረዋል፡፡ በዚህ የክትትል አግባብ በወር ሁለት ጊዜ

እገዛ ያገኛሉ፡፡ ለዚህ ስራ በዋናነት ትራንስፖርት እና በጀት መመቻቸት ይኖርባቸዋል፡፡

19.2.1.3. በዞን ደረጃ

የዞን ባለሙያዎች ቡድን የወረዳዎችን ብዛት ማዕከል ባደረገ መልኩ ቢያንስ በሁለት ንዑስ

የባለሙያዎች ቡድን በመከፋፈል በክልሉ ውስጥ ያሉትን ሁሉንም ወረዳዎች እና በተመረጡ

ቀበሌዎች በመስክ በመገኘት አስፈላጊውን ክትትል እና ድጋፍ ያደርጋል፡፡

እንዳስፈላጊነቱ የተወሰኑ ወረዳዎችን እና ቀበሌዎችን በመምረጥ የድጋፍና ክትትል ስራዎችን

በማካሄድ ግብረ-መልስ ሰጥቶ ስራውን ያጠናቅቃል፡፡ ይኸው አሰራር በየሁለት ወሩ የሚከናወን

ይሆናል፡፡

19.2.1.4. በክልል ደረጃ

የክልል ባለሙያዎች ቡድን የዞኑን ብዛት ማዕከል ባደረገ መልኩ ቢያንስ በሁለት ንዑስ የባለሙያዎች

ቡድን በመከፋፈል በክልሉ ውስጥ ያሉትን ሁሉንም ዞኖች፣ ልዩ ወረዳዎች እና በተመረጡ ወረዳዎች

እና ቀበሌዎች በመስክ በመገኘት አስፈላጊውን ክትትል እና ድጋፍ ያደርጋል፡፡

እንዳስፈላጊነቱ የተወሰኑ ዞኖችን፣ ወረዳዎችን እና ቀበሌዎችን በመምረጥ የድጋፍና ክትትል ስራዎችን

በማካሄድ ግብረ-መልስ ሰጥቶ ስራውን ያጠናቅቃል፡፡ ይኸው አሰራር በየሶስት ወሩ (በየሩብ ዓመቱ)

የሚከናወን ይሆናል፡፡

19.2.1.5. በፌደራል ደረጃ

የፌደራል ባለሙያዎች ቡድን እንዳስፈላጊነቱ በንዑስ ቡድን በመክፈል በየሶስት ወሩ በተመረጡ

ክልሎች፣ ዞኖች፣ ወረዳዎች እና ቀበሌዎች በመገኘት የቴክኒክ ድጋፍ፣ ክትትል እና ግምገማ

ያደርጋሉ፡፡ በየደረጃው ያሉ ስራዎችን ገምግሞ እና ግብረ-መልስ ሰጥቶ ወደ ክልል በመመለስ

የክትትል እና ድጋፍ አፈጻጸም ሪፖርቶች የአርብቶ አደርና ግብርና ልማት ከፍተኛ አመራሮች እና

የክልል የስራ ኃላፊዎች በተገኙበት ግብረ-መልስ በመስጠት አጠቃላይ ውይይት አድርጎ ስራውን

ያጠናቅቃል፡፡ በፌደራል ደረጃም በተመሳሳይ የስራ ሃላፊዎችና ባለሙያዎች በተገኙበት የክትትልና

ድጋፍ ሪፖርቱ ተገምግሞ ለክልሎች ግብረ መልስ በወቅቱ ይላካል፡፡

19.3. ሥራ አፈጻጸም ግምገማ

ግምገማ በሚደረግበት ወቅት መታየት ያለባቸው ጉዳዮች፡-

 የኤክስቴንሽን አገልግሎት ስርዓቱ ዓላማውንና ግቡን መምታቱ፣

 በታቀደው መሰረት የተከናወኑ ተግበራት ምን ውጤት እንዳስገኙ፣

 ምን ጠንካራና ደካማ ጎኖች እንደነበሩ፣

 በየደረጃው የተሰጠው ክትትል እና ድጋፍ በአግባቡ መከናወኑ፣

 የልማት አካላት የስራ ኃላፊነታቸውን በአግባቡ መወጣታቸው፣

 ትምህርት የተወሰደበትና ለቀጣይ የመፍትሄ አቅጣጫ የተቀመጠለት ስለመሆኑ ወዘተ.

ናቸው፡፡

የስራ አፈጻጸም ግምገማው በሚከተለው አግባብ የሚከናወን ይሆናል፡-

 የኤክስቴንሽን ቡድን መሪዎች ከኤክስቴንሽን ቡድን አባላት ጋር በወቅታዊ የስራ እንቅስቃሴ

ላይ በሳምንት አንድ ቀን በሚመቻቸው እና ስራቸውን በማይሻማ መልኩ በመገናኘት ስለ

ስራዎቻቸው ይወያያሉ፣

 በቀጠና ደረጃ የልማት ጣቢያ ሰራተኞች እና የኤክስቴንሽን ቡድን መሪዎች በየሳምንቱ

በመገናኘት ስራዎቻቸውን ይገመግማሉ፣

 በቀበሌ ግብርና ጽ/ቤት ደረጃ የጽ/ቤት ኃላፊውና የልማት ጣቢያ ባለሙያዎች በሳምንት አንድ

ጊዜ ስራዎቻቸውን ይገመግማሉ፣

 በቀበሌ ደረጃ የልማት ጣቢያ ሰራተኞች፣ የኤክስቴንሽን ቡድን አመራሮች፣ የቀበሌ የልማት

ግብረ ኃይል ጋር በመሆን በየወሩ ስራዎቻቸውን ይገመግማሉ፣

 በወረዳ ደረጃ የወረዳ ባለሙያዎች በወር አንድ ጊዜ ስራዎቻቸውን ይገመግማሉ፣

 በወረዳ ደረጃ የወረዳ ባለሙያዎች፣ የቀበሌ አርብቶአደር/ ግብርና ልማት ጽ/ቤት ኃላፊዎች

ባሉበት በየወሩ ይገመገማል፣

 በክልል ደረጃ በየሶስት ወሩ፣ የዞንና የልዩ ወረዳ አርብቶአደር/ ግብርና ልማት ኃላፊዎችን

እንዲሁም ሌሎች ባለድርሻ አካላትን በማሳተፍ ይካሄዳል፣

 በፌደራል ደረጃ የክልል አርብቶአደር/ ግብርና ልማት ቢሮ ኃላፊዎችንና የኤክስቴንሽን የስራ

ሂደት መሪዎችን ባሳተፈ መልኩ በአመት አንድ ጊዜ የሚከናወን ይሆናል፣

20. የመረጃና ሪፖርት ቅብብሎሽ ስርዓት

በየደረጃው ከሚደረግ የክትትል እና ድጋፍ በተጨማሪ የመረጃና ሪፖርት ቅብብሎሹ ትኩረት ሊሰጠው

ይገባል፡፡

 የመሰረታዊ መረጃዎች በየዓመቱ በጽሁፍ ሪፖርት ይደረጋል፣ ከዚህም በተጨማሪ

በኤሌክትሮኒክስ ሚዲያ በመጠቀም (ታብሌት፣ ስማርት ሞባይል፣ እና በመሳሰሉት) በተዘጋጁ

የመረጃ መሙያ ፎርሞች ተሞልተው መላክ አለባቸው፡፡

 የገበያ ተኮር ልማቶች እና መረጃዎች በየሩብ ዓመቱ በጽሁፍና በኢሜል ሪፖርት ይደረጋል፣

 አስቸኳይ ምላሽ የሚፈልጉ ክስተቶች /የእንስሳትና የዕፅዋት የተባይ እና የበሽታ ክስተት፣

ግብአት ፍላጎት፣ የተፈጥሮ እና ሰው ሰራሽ አደጋዎች፣ የአየር ንብረት ወ.ዘ.ተ../ በየደረጃው

በየሳምንቱ በስልክ፣ በቴሌግራም፣በኢሜል ይቀርባሉ፣

 ሪፖርቱ በእውነታ ላይ የተመሰረተና የተሰሩ ስራዎችን ብቻ መያዝ ስለሚኖርበት

በሚመለከታቸው ኃላፊዎች እየተረጋገጠ የሚተላለፍ መሆን ይኖርበታል፣

 የእቅድ ክንውን አፈጻጸም ሪፖርት በየደረጃው ያለው አካል በተዋረድ ለሚመለከተው

በየሳምንቱ፣ በየወሩና በየሩብ ዓመቱ በኢሜል፣ ቴሌግራም ወይም በጹሁፍ ይቀርባል፡፡

21. ትርጓሜ

ሥርዓት፡- ማለት የተለያዩ ንዑስ አካላትን አካቶ የያዘ እነዚህ ንዑስ አካላትን ልዩ ልዩ ግብዓቶችን

ተጠቅመው የተለያዩ ተግባራትን በማከናወን ለግብ ስኬት በጋራ የሚንቀሳቀሱበት መርህ፣

ተጠያቂነትና ቅደም ተከተላዊነት ያለው እንዲሁም በመስተገብራዊ ግንኙነት አንዱ ንዑስ አካል

ለሌላው ንዑስ አካል ውጤታማነት አውንታዊም ሆነ አሉታዊ አስተዋፅዖ ያለው ሂደት ነው፡፡

አርብቶ አደር፡- ማለት ኑሮው/መተዳደሪያው በአብዛኛው በእንስሳት እርባታ ላይ የተመሰረተ

ግለሰብ/ሰው ማለት ነው፡፡

ከፊል-አርብቶ አደር ፡-ማለት ኑሮው/መተዳደሪያው በእንስሳት እርባታና በሰብል ምርት ላይ የተመሰረተ

ግለሰብ/ሰው ማለት ነው፡፡

መልካም ተሞክሮ፡- ማለት በአርብቶ/ከፊልአርብቶ አደር ደረጃ ተተግብረው ከተለመደው የምርታማነት

ደረጃ የተሻለ ውጤት ያስገኙ ቴክኖሎጂዎች ወይም አሰራሮች ማለት ነው፡፡

መልካም ተሞክሮ መቀመር፡- ማለት መልካም ተሞክሮዎች እና ውጤታማ አሰራሮች ያለፉበትን ሂደት

ለማስፋት አመቺ በሆነ መልኩ ማዘጋጀት ማለት ነው፡፡

22. ዋቢ ሰነዶች

1. Ethiopia livestock master plan August 2015, Addis Ababa Developed by the LMP

Team for the Ministry of Agriculture, Livestock Resources Development Sector A

Contribution to the Growth and Transformation Plan II (2015-2020).

2. የኢትዮጵያ ግብርና ኤክስቴንሽን ስትራቴጂ ግንቦት 2011 ዓ.ም አዲስ አበባ

3. የእንስሳት እርባታ፣ ተፈጥሮ ሃብት ልማትና ጥበቃ እና እርሻ ልማት ሚኒስቴር የእንስሳት

እርባታ፣ ተፈጥሮ ሃብት ልማትና ጥበቃ እና እርሻ ልማት ኤክስቴንሽን የዕትዕ ሁለት ግምገማ እና

የቀጣይ 10 ዓመት

ዕቅድ ህዳር 2012 ዓ.ም.

4. በእንስሳትና ዓሳ ሃብት ሴክተር ዕትዕ II (ከ2008-2012).

5. የአፍሪካ ኅብረት የፓስቶራሊዝም ፖሊሲ ማዕቀፍ

(Policy Framework for Pastoralism in Africa, 2013)

6. የኢጋድ ድርቅ አደጋዎች መቋቋሚያ ዘላቂ የኑሮ አቅም ማሳደጊያ ማዕቀፍ (IGAD Drought

Disaster Resilienc Sustainability Initiative /IGAD 2014/) እና የድርቅ ጉዳት መቋቋሚያ

ሀገራዊ ሰነድ (Country Programming Paper to End drought Emergencies (ግብርና

ሚኒስቴር፣ 2012/2019)

7. የአርብቶ አደርና ከፊል አ/አደር አካባቢዎች ፖሊሲ ማዕቀፍ (ሰላም ሚኒስቴር 2013)

8. የአየር ንብርት ተጋላጭነት መቋቋሚያና አረንጓዴ ኢኮኖሚ ፍኖተ ካርታ/ ማዕቀፍ 2003ዓ.ም.

(CRGE 2011)


